
თეა წულუკიანი: „პრემიერის გადადგომის საკითხს,  სპეკულაციის საკითხს, მე სერიოზულად არ განვიხილავ, რადგან ჩემს მაგალითზე ვიცი, რომ 5 წლის განმავლობაში იგივე ავტორებმა სპეკულაციის, მეც ბევრჯერ მომხსნეს, მაგრამ მე ისევ ვაგრძელებ საქმიანობას... მან მთხოვა, რომ ჩვენი სისტემის თანამშრომლები ბატონ ჟორდანიას შეხვედროდენ, რომელსაც 1990-იანი წლებიდან მოყოლებული აქვს სახელმწიფოსთან დავა. ჩვენმა თანამშრომლებმა ბატონ ჟორდანიას მოუსმინეს და მისცეს სამართლებრივად სწორი მიმართულება, თუ როგორ შეიძლება მან თავისი 1990-იანი წლებიდან დარღვეული უფლებები აღიდგინოს. სხვა რომელიმე კონკრეტულ თემაზე „უცნობთან“ კონტაქტი არ ყოფილა, რაც მან ასევე დაადასტურა. მე მას ასევე, ვუსმინე, დიდ პატივს ვცემ, მაგრამ არ მომწონს ის მიდგომა, რომ ერთი რომელიმე მინისტრი კარგია და მთავრობის სხვა წარმომადგენელი ნაკლებად კარგი, რადგან ჩვენ ვართ ერთი გუნდი და ჩვენი გუნდის პრინციპი არის ერთი და იგივე, ის, რომ კანონზე მაღლა არავინ უნდა იდგეს და თუკი რაიმე პრობლემა, რომელიმე მოქალაქე ჰგონია, რომ არსებობს, ამ პრობლემის შესახებ შეგვიძლია მივმართოთ იქნება ეს საგამოძიებო ორგანოები თუ სასამართლო, ეს რჩევა, მე როგორც ვიცი, ასევე პრემიერისგანაც მიიღო“.
მიხეილ გიორგაძე: „გადადგომის საკითხი ჩემთვის ცოტა უცნაურია, რატომ აგორდა ასე. ის, რაც პრემიერმა ბრძანა გადადგომასთან დაკავშირებით, იყო მხოლოდ ის, რაც მან თქვა, სხვა ქვეტექსტი არ ყოფილა, ამიტომ ვფიქრობ, რომ ამაზე აბსოლუტურად ზედმეტია საუბარი“.
ზურაბ ალავიძე: „ამას საფუძველი არ აქვს, გულწრფელად გეუბნებით. დაველოდოთ მოვლენებს, არაფერი არ იგეგმება, გუნდი მუშაობს ჩვეულებრივად, ისე როგორც მუშაობს და ამ მითქმა-მოთქმებს საფუძველი არ აქვს არანაირად.
კითხვა: შიდა გუნდში არ განიხილება პრემიერის გადადგომა?
ზურაბ ალავიძე: არანაირი საფუძველი, აბსოლუტურად არაფერი არ ხდება ამ მიმართულებით, ჩვეულებრივად ვაგრძელებთ მუშაობას პრემიერიც და მისი გუნდიც“.
ბიძინა გეგიძე: „მოტივაცია უპირველეს ყოვლისა არის საერთო ღირებულებების ქონა პარლამენტის წევრებს შორის. ასევე, სურვილი იმისა, რომ უფრო მეტი აქტიური ფაზის რეჟიმში გავაგრძელოთ ჩვენი მოღვაწეობა პარლამენტში. ფრაქციის შექმნის პროცესი და მისი შექმნა არანაირად არ უკავშირდება ამ თემას, თუნდაც იმიტომ, რომ სულ სხვა დროს დაიწყო ფრაქციის შექმნა. უბრალოდ დროში დაემთხვა ამ საკითხს.
კითხვა: განაწყენება გარკვეულ საკითხზე, მათ შორის შესაძლოა ამაზე, არაფერ შუაშია?
ბიძინა გეგიძე: ვისი განაწყენება ვისზე? ყველა ამას ვნახავთ ერთად, ეს წყენა, რამდენად რეალური იყო, რომელი მხარის, გია თვლის, რომ უსამართლობა არსებობს, შეცდომები არსებობს, შეცდომები არსებობს ხოლმე, მაგრამ შეცდომა უნდა იყოს შეცდომა და არ უნდა გადაიზარდოს უსამართლობაში“.
ლევან გოგიჩაიშვილი: „ეს კითხვა არის ძალიან უნიჭო კითხვა, ეს არის არაპროფესიონალის მიერ დასმული კითხვა, ეს არის არასერიოზული კითხვა, მე ვარ „ქართული ოცნების“ გუნდის წევრი, „ქართული ოცნება“ არის ერთიანი, უმრავლესობა არის ერთიანი და ჩვენ კვირიკაშვილს გამოვუცხდებთ ძალიან დიდ ნდობას.
კითხვა: როგორ გგონიათ ამ დაპირისპირების შედეგად პრემიერმა კვირიკაშვილმა შესაძლოა დატოვოს...
ლევან გოგიჩაიშვილი: რაც ჭორაობას დაანებებს „რუსთავი 2“ თავს და სისულელეების ხლართვას, მით უფრო კარგი იქნება თქვენი ტელევიზიის მომავალი“.
ირაკლი აბუსერიძე: „ერთ პრინციპებზე, ერთ შეხედულებებზე აგებულია ჩვენი ფრაქციის შემადგენლობა და პრინციპებზე და პლატფორმას ლეგიტიმაციას რომ მივიღებთ, მოგახსენებთ დეტალურად“.
გოჩა ენუქიძე: „მხოლოდ გაუმჯობესებას ემსახურება ახალი ფრაქციების შექმნა და სხვა არანაირი პრობლემა იქ არ ყოფილა.
კითხვა: ხეჩიკაშვილი-გაჩეჩილაძის გუნდები?  
გოჩა ენუქიძე: ეს მხოლოდ დამთხვევაა, რამდენიმე თვით ადრე იქნა მიღებული გადაწყვეტილება, კონსულტაციები მიმდინარეობდა, უბრალოდ ახლა გაჟღერდა და გახდა ცნობილი საზოგადოებისთვის და მედიისთვის“.
ოთარ დანელია: „აქ მარტივად არის საქმე, აქ არაფერია შეფუთული, არც გალამაზებული, არც სხვა შინაარსის მატარებელი არ გახლავთ, ეს არის ძალიან მარტივი - „ქართული ოცნების“ შიგნით იქმნება ფრაქციები, რომელიც არის ჯანსაღი სუბიექტები და რომელიც იქნება პროაქტიული“.
ილია წულაია: „ერთადერთი მიზანი და მიზეზი, რატომაც იქნება ეს ფრაქცია, არის უკეთესი კოორდინირება, უფრო უკეთესი ჩართულობა პოლიტიკურ პროცესებში და იმ მიზნის მიღწევა, რასაც ჩვენ, ჩვენს ამომრჩეველს დავპირდით 2016 წლის არჩევნებზე, რომ ეს დაპირებები უფრო წარმატებულად შევასრულოთ“.
თამაზ ნავერიანი: „მიდის კონსულტაციები ამის შესახებ და ყველაფერს გაგარკვევთ“.
კითხვა: როდის დაზუსტდება თქვენი საკითხი? ჩვენი ინფორმაციით, დაზუსტებულია, რომ თქვენი იქნებით ამ ფრაქციაში წარმოდგენილი.
თამაზ ნავერიანი: ახლო მომავალში იქნება დაზუსტებული“.
კითხვა: როგორც ცნობილია, თქვენ იქნებით ერთ-ერთ ფრაქციაში, რომელსაც უხელმძღვანელებს ბატონი გოჩა ხო?
პაატა მხეიძე: „გიდასტურებთ, რომ ნამდვილად ასეა, მაგრამ ვრცელდება ახალ-ახალი ინფორმაცია დაპირისპირებებთან, კულუარულ დინებებთან დაკავშირებით, რაც აბსოლუტურად სიცრუეა. დაახლოებით 2 თვის წინ გამიჩნდა ასეთი მოსაზრება და ვერ ვხედავ ტრაგედიას. 
კითხვა: რატომ ხდება ამ გადაწყვეტილების გაფორმება ახლა, როგორ გგონიათ? ეს ხომ არ ემთხვევა დროში იმ სკანდალურ განცხადებებს და ბრალდებებს, რომელიც კეთდებოდა იგივე ხეჩიკაშვილთან დაკავშირებით, იგივე გაჩეჩილაძის შესახებ?
პაატა მხეიძე: მე კატეგორიულად ვემიჯნები მსგავს განწყობილებებს, არანაირი მსგავსი არაფერი არ ხდება. გეუბნები, საუბარი დაიწყო დაახლოებით თვენახევარი-ორი თვის წინ და ეს დრო დასჭირდა ტექნიკური საკითხების გადაწყვეტას“. 
ზაქარია ქუცნაშვილი: „თეორიულად თუ მეკითხებით, თეორიულად დასაშვებია, რა თქმა უნდა, ეს, მით უმეტეს მაშინ, როდესაც თავად პრემიერმა ბრძანა. გადადგომა ის სფეროა, როცა ვერავინ სხვა ვერ ჩაერევა, რაც შეეხება გადაყენებას, ეს უკვე სხვა სფეროა, ამიტომაც გადაყენების არანაირი საფუძველი არ არსებობს, ხოლო თეორიულად გადადგომის სურვილი, შეიძლება ყველა ადამიანს გაუჩნდეს თავისი საქმიანობის ამა თუ იმ ეტაპზე“.
დავით ჭიჭინაძე: „პრემიერის გადასაწყვეტია, ჩემი გადასაწყვეტი არ არის. გუნდში ვფიქრობ, პარლამენტში პრემიერს საკმაოდ მაღალი მხარდაჭერა აქვს და ეს კენჭისყრაზეც გამოჩნდება. ეს მისი პირადი გადაწგვეტილებაა, დატოვებს თუ დარჩება“.
ეკა ბესელია: „პრემიერმინისტრს აქვს ნდობა და მაღალი ნდობა ჩვენი გუნდის მხრიდან. მის მიერ მიღებულ გადაწყვეტილებას მთავრობის სტრუქტურის ცვლილებასთან დაკავშირებით საკანონმდებლო დონეზე ჰქონდა სრული მხარდაჭერა. რაც შეეხება მთავრობის შემადგენლობას, რომელიც არის გაგრძელება ამ პოლიტიკური პროცსის, ჩემი მხრიდან და არა მხოლოდ ჩემი მხრიდან, მაქვს მოლოდინი უმრავლესობის მხრიდანაც, რა თქმა უნდა, რომ ნდობის გამოცხადებას ჩვენ კითხვის ნიშნის ქვეშ არ ვაყენებთ... ბევრად უფრო ადრე იყო განცხადებები, რომ ფრაქციები შესაძლოა კიდევ შეიქმნას, არ არის გამორიცხული.
კითხვა: ფაქტია, რომ სწორედ ამ დღეებში გაფორმდა...
ეკა ბესელია: ჯერ არ გაფორმებულა იმიტომ, რომ წლის ბოლოა. ამ პერიოდში ძალიან რთული დინამიური პროცესი იყო პარლამენტში და ორიენტირი გაკეთდა წლის ბოლოსთვის მოხდეს ასეთი ორგანიზაციული, შიდა სტრუქტურული ცვლილებები.
კითხვა: თუ ერთ ფრაქციაში გაჩეჩილაძესთან დაკავშირებული პირები აღმოჩნდნენ...
ეკა ბესელია: მე გვარებს არ განვიხილავ. პროცესს ვაფასებ და ეს არის პოლიტიკური გადაწყვეტილება, ტაქტიკის საკითხი, როგორ სჯობია და ნამდვილად ასე უკეთესი იქნება ყველასთვის.
კითხვა: პრემიერ კვირიკაშვილის გადადგომას გამორიცხავთ?
ეკა ბესელია: მსგავსი რამ არ განიხილება“.
თამარ ჩუგოშვილი: „ჩვენ გვექნება მინისტრების მოსმენა, როგორც კომიტეტებზე, ასევე პოლიტიკურ ჯგუფებში და შემდგომ პლენარულ სესიაზე. რაც შეეხება ნდობის საკითხს, მე დარწმუნებული ვარ, რომ პარლამენტი ნდობას გამოუცხადებს მთავრობას ახალი შემადგენლობით“.
არჩილ თალაკვაძე: „რა თქმა უნდა, ჩვენი გუნდი პარლამენტში, მაღალი ნდობით მხარს დაუჭერს პრემიერ კვირიკაშვილის კაბინეტს და დაამტკიცებს ამ კაბინეტსს მიმდინარე კვირაში, ეს მოხდება ხუთშაბათს. რაც შეხება განხილვებს, რა თქმა უნდა, დაიყოფა ბლოკებად კომიტეტები, სადაც ძირითად მოხდება ეკონომიკური თემატიკის კონცენტრირება, ასევე მოხდება მართლმსაჯულების სფეროში კონცენტრირება, ჩვენ პროგრამას უკვე გავეცანით, გადმოეგზავნა პარლამენტს და მისი დამუშავება მოხდება უკვე დეტალურად ხუთშაბათისთვის, როდესაც პრემიერმინისტრი კვირიკაშვილი და განახლებული მინისტთა კაბინეტი წარსდგება პლენარულ სესიაზე“.
გია გაჩეჩილაძე: „მხარს დავუჭერ, თუმცა მექნება კითხვები  სტრუქტურულ ცვლილებებთან დაკავშირებით და იმ პრობლემებთან დაკავშირებით, რომელიც 2018 წელშია მოსალოდნელი, ეს უმეტესად ეხება ფაროსანას საკითს, როგორ უნდა მოვერიოთ ამ პრობლემას, სერიოზული პრობლემაა ძალიან და ასევე არის პრობლემები გარემოს დაცვის საკითხებთან დაკავშირებით“.
მამუკა მდინარაძე: „ჩვენ გვექნება საკომიტეტო მოსმენები, ასევე მინისტრები შეხვდებიან უმრავლესობასა და უმცირესობას, ოპოზიციურ ფრაქციას ასევე და შემდეგი დღეების განმავლობაში უმრავლესობა, საქართველოს პარლამენტი გამოუხადებს ნდობას საქართველოს მთავრობას, რომელიც წარმოდგენილი იქნება პრემიერ კვირიკაშვილის მიერ... არანაირი გასვლა უმრავლესობიდან, როგორც მოყვა ინტერპრეტაციები, არანაირი დაშლა აქ არ არის, უმრავლესობის შიგნით როგორც იყო 6 ფრაქცია, ისე იქნება კიდევ დამატებით ორი ფრაქცია და ამაზე ჩვენ ვლაპარაკობდით მაშინ, 1 წლის წინ, როცა 110-კაციანი ფრაქცია დავშალეთ რამდენიმე ფრაქციად და მივიღეთ ერთი დიდი ფრაქცია და რამდენიმე 6-კაციანი ფრაქცია და მაშინვე განვაცხადეთ, რომ რამდენიმე ფრაქციის შექმნის შესაძებლობა კიდევ არის და შეიძლება ასეც მოხდეს. სწორედ ამის გაგრძელებაა, სწორი და უკეთესი მენეჯმენტისათვის, დეპუტატების უფრო მეტად ჩართულობისთვის საკანონმდებლო პროცესში, აზრის ფომირებაში“.
გიორგი კახიანი: „ის საბაზისო თანხა, რაც ფრაქციის შექმნას სჭირდება, ამ საბაზისო თანხას მიიღებს ფრაქცია, თუმცა ის თანხები, რომელიც უკავშირდება ფრაქციაში წევრთა რაოდენობას, ვინაიდან ერთი დიდი ფრაქციიდან მეორე ფრაქცია იქმნება, ბუნებრივია, დიდ ფრაქციას მოაკლდება ეს თანხები და ახალ ფრაქციას მიეკუთვნება დიდ ფრაქციაზე მოკლებული თანხები“.
ირაკლი აბესაძე: „ერთი რამ ფაქტია, რომ „ქართული ოცნების“ შიგნით არანაირი იდეოლოგიური ერთობა არ არსებობს. ეს ადამიანები გაერთიანებული არიან სახელმწიფო ბიუჯეტის, სახელმწიფო ფინანსების გარშემო, იმისთვის, რომ საკუთარი, პირადი ინტერესები დაიკმაყოფილონ. ასეთ პირობებში „ოცნების“ დააშლა არ უნდა გაგვიკვირდეს. ყველამ კარგად ვიცით, რომ პრემიერის დანიშვნა, გადადგომა, მის მიერ მიღებული გადაწყვეტილება, მომდინარეობს ივანიშვილისგან, ამიტომ არავინ იცის, რომელი კლანი გაიმარჯვებს ამჯერად ივანიშვილთან და რა გადაწყვეტილებას მიიღებს ის“.
სერგო რატიანი: „იქნება სკამაოდ მწვავე კითხვები, ასევე კითხვები იქნება კომიტეტებზე კონკრეტულ მინისტრებთან დაკავშირებით. ჩვენ ვხედავთ, რომ ის მთავრობა ითხოვს დამტკიცებას, რომელმაც ქვეყანა შეიყვანა ეკონომიკურ კრიზისში, რომელიც ვერ უზურუნველყოფს უსაფრთხოებას და რომლის დროსაც არის პოლიტკური პატიმრები და პოლიტდევნილები. ეს ყველაფერი საკმაოდ მძიმე შთაბეჭდილებას ტოვებს“.
რომან გოცირიძე: „იგივე მთავრობა შემოდის ახლა, რამდენიმე განახლებული გვარ-სახელით, თუ გადაადგილებული გვარ-სახელით ხელახლა დასამტკიცებლად. ბუნებრივია, რომ ჩვენ ამას არ დავუჭერთ მხარს და უკიდურესად უარყოფითად ვაფასებთ ჩვენ იმ მთავრობის მუშაობას, რომელიც დღემდე იყო და ფაქტობრივად იგივე სახით წარმოგვიდგება პარლამენტში დასამტკიცებლად... ახალ ფრაქციებს არავითარი კავშირი არ აქვს რაიმე პოლიტიკურ პროცესთან. ეს არის შიგნით განაწყენებული ადამიანების გადაჯგუფება და ყველა განაწყენებული თუკი ფრაქციას შექმნის, ბიუჯეტი საკმაოდ დაიხარჯება. ფრაქცია ძვირი სიამოვნებაა. დღეს უკვე პარლამენტში უმრავლესობას ეყოლება 8 ფრაქცია. სულ ყველაფერ თავი რომ დავანებოთ, 8 ფრაქცია არის 16 მანქანა, უამრავი მივლინების ხარჯები, აპარატი, საკმაო რაოდენობის ხალხი და ჩვენი ხალხის ბიუჯეტიდან გაწეული უამრავი ხარჯი. ხელოვნური ფრაქცია ასახვას „ქართული ოცნების“ წინააღმდეგობას და იმას, რომ „ქართულ ოცნებაში“ არაფერია წესრიგში“.
ადა მარშანია: „თუ ეს ემსახურება იმას, რომ დამატებითი ფინანსები და ფინანსური ნაკადები მიემართოს უმრავლესობას, ეს ძალიან ცუდია. თუ უკვე უმრავლესობა ამ რაოდენობით ვერ იკვრება და იქ ქვედა დინებები დაიწყო, გამოჩნდება. ქვეყანაში იმდენი პრობლემაა, ძალიან მძიმე და სერიოზული, ამათი გაყოფა და შეერთება ნაკლებად გვაინტერესებს ჩვენ“.

[bookmark: _Toc501437802]პარლამენტარების პრემიები და დანამატები
„მაესტროს“ მთავარ საინფორმაციო გამოშვებაში გასულ სიუჟეტში საუბარი იყო საპარლამენტო ცხოვრების ორ საკმაოდ მნიშვნელოვანი დეტალზე - გაცდენებსა და პრემია-დანამატებზე. ითქვა, რომ მონაცემები სააგენტო „ინტერპრესნიუსმა“ გამოითხოვა და გაასაჯაროვა. აღინიშნა, რომ სიაში პირველი პარლამენტის თავმჯდომარეა, რომელმაც მიმდინარე წელს თანამდებობრივ სარგოსთან ერთად, ყველა თვეში 4 738 ლარის ოდენობის დანამატი აიღო. სიუჟეტში ითქვა, რომ პარლამენტის თავმჯდომარე ერთადერთი არ არის და როგორც ირკვევა, თავმჯდომარესა და ვიცესპიკერებთან ერთად, დეპუტატების უმრავლესობა ყოველთვიურად ხელფასზე მეტი ოდენობის დანამატს იღებს. 11 თვის მონაცემებით, საერთო ჯამში კანონმდებლებზე 8 344 661 ლარი დაიხარჯა. კანონმდებლების ანაზღაურება 3 კომპონენტისგან შედგება: თანამდებობრივი სარგო, დანამატი და პრემია, თუმცა უმრავლესობაში ირმუნებიან, რომ პრემია არასდროს აუღიათ. დეპუტატები ამბობენ, რომ დანამატები მხოლოდ მივლინების ხარჯებს ფარავს, თუმცა ამ მიმართულებით, რომ კანონში ხარვეზი არსებობს და გამოსასწორებელია, ამას თავადაც აღიარებენ. სიუჟეტში აღინიშნა, რომ მიღებული ფინანსური სარგებლის პარალელურად, ცნობილია გამცდენი დეპუტატების გვარებიც. ირკვევა, რომ პარლამენტის სხდომებს ყველაზე ხშირად ოპოზიციონერი დეპუტატები აცდენენ. ურჩ დეპუტატებს შორის, საპარლამენტო უმცირესობის ლიდერი ლიდერობს. დავით ბაქრაძის შემდეგ, გამცდენ დეპუტატთა სიას ნიკა მელია და რამაზ ნიკოლაიშვილი აგრძელებენ. ურჩი დეპუტატები პარლამენტში არც დღეს გამოჩენილან. მათი გამართლება არც თანაგუნდელებს უცდიათ. საკანონმდებლო ორგანოში ხშირი გაცდენა, ამ დროისთვის ფინანსური სანქციით რეგულირდება, თუმცა მესამე სექტორი პარლამენტს კანონის გამკაცრებისკენ მოუწოდებს. გაიზიარებენ თუ არა კანონმდებლები არასამთავრობოების რჩევას, ჯერ უცნობია. თუმცა, ცნობილია ის, რომ 2018 წლის იანვრიდან ახალი კანონი ამოქმედდება, რომლის მიხედვითაც პარლამენტის წევრს მხოლოდ თანამდებობრივი სარგო ექნება და დეპუტატები დანამატითა და პრემიით ვეღარ ისარგებლებენ.
გიორგი კახიანი: „შრომის ანაზღურების შესახებ კანონი, რომელიც ამოქმედდება პირველი იანვრიდან, ამ საკითხს უკვე სხვანაირად მოაწესრიგებს, პარლამენტის წევრს ექნება მხოლოდ თანამდებობრივი სარგო და იქნება შესაძლებელი გარკვეულ შემთხვევებში ბიუროს გადაწყვეტილებით განსაზღვრული პარლამენტის წევრის უფლებამოსილების განხორციელებისათვის დადგენილი თანხების მიღება... გაცდენების შემთხვევაში უნდა იყოს ძალიან მკაცრი სანქციები, ანუ მას უნდა შეუწყდეს პარლამენტის წევრის უფლებამოსილება. დღესდღეისობით ესეთი მკაცრი სანქციის შეფარდება ვერ ხერხდება, ეს არის ხარვეზი, რომელიც კანონმდებლობაში არსებობს“.
ზაზა ხუციშვილი: „ეს თანხა თავის თავში გულისხმობს დეპუტატის ყოფნას მივლინება-სესიაზე ქუთაისში, რაც არის სასტუმროს ფული და კვების ფული“.
მამუკა მდინარაძე: „ეს არ არის საუკეთესო პრაქტიკა, რადგან ჯობია შრომის ანაზღურებას დაერქვას ერთი სახელი და ამ სპეკულაციების გამორიცხვის საფუძველიც ეს იქნება... ოპოზიციას აქვს თავის საქმიანობა მხოლოდ და მხოლოდ პიარზე აგებული, ისინი პრაქტიკულად არ იღებენ კანონშემოქმედებაში მონაწილეობას, ისინი რეკორდსმენები, მათი უდიდესი უმრავლესობა არიან გაცდენებში“.
ნინო ხუციშვილი: „უთანასწორობის განცდას აჩენს საჯარო სამსახურის სისტემაში, რომ არსებობენ პრივილეგირებული ჯგუფები, რომლებიც იღებენ მაღალ ანაზღაურებას და ასევე, დიდი რაოდენობით დანამატს ხო, ჩვეულებრივი პროფესიული საჯარო მოხელეების შემთხვევაში, ეს საკითხი მხოლოდ თანამდებობრივი სარგოთი შემოისაზღვრება“.
ზვიად დევდარიანი: „ძალიან დიდი და გაბერილია ადმინისტრაციული ხარჯი, რომელიც ხშირად, მნიშვნელოვანწილად ხელფასებისგან შედგება და ვხედავთ სხვა ხარჯებს, რომელიც სამწუხაროდ, არ არის დაფინანსებული და ძალიან ბევრი პროექტი, რომლისთვისაც ფული არ არის საკმარისი“.

კითხვა: რამდენიმე საკითხის შესახებ მოგვიწევს დღეს საუბარი. ბოლო რეპორტაჟი ვნახეთ პრემია-დანამატებისა და გაცდენების შესახებ და მოდით, ამის შესახებ მოვისმენ თქვენ მოსაზრებასაც. ჩვენ გავიგეთ, რომ რაც შეეხება პრემიასა და დანამატს, ეს კანონით დარეგულირდება ახალი წლიდან, ამ მიმართულებით რა ცვლილებაზეა საუბარი და ასევე, როგორ შეიძლება ვთქვათ აიძულოთ დეპუტატები, რომ იარონ სამსახურში და შეასრულონ თავიანთი მოვალეობა?
დავით მათიკაშვილი: „ეს თემატიკა ზოგადად მუდმივი სპეკულაციის საგანია, ალბათ დამეთანხმებით, სწორედ ამიტომ, საკანონმდებლო დონეზე ხდება რეგულირება საკითხისა, რომლის მიღმაც ყველა პრობლემა დღემდე დარღვეული, წესით და რიგით უნდა გადაწყდეს. ანუ დადგინდება ის, რომ პარლამენტის წევრი ვერ აიღებს პრემიას, ეს შრომითი ანაზღაურება, რომელიც პარლამენტის წევრის შრომის ანაზღაურებაა, ის რეალურად არის რამდენიმე ნაწილად გაყოფილი, სინამდვილეში აქ არ არის რაღაც ხელფასის ზემოთ არსებულ დანამატზე საუბარი, ასე ჰქვია უბრალოდ მაგ თანხას და შესაბამისად, შეიძლება საზოგადოება შეცდომაში შევიდეს იმის გაანალიზებით, რომ ხელფასს იღებს აგერ პარლამენტის წევრი და ზემოდან კიდევ დანამატს იღებს. ასე არ არის, ეს არის უბრალოდ რამდენიმე ნაწილად შრომის ანაზღაურება გაყოფილი და მას ჰქვია უბრალოდ ყველაფერს თავისი სახელი. ეხლა გაერთიანდება ეს ყველაფერი ანუ ყველა საგანს დაერქმევა თავისი სახელი და საზოგადოებისთვისაც ნათელი იქნება, რომ შრომის ანაზღაურებაში რაღაც განსაკუთრებულ ბენეფიტებს პარლამენტის წევრი ნამდვილად არ იღებს. თუნდაც მაგალითს გეტყვით, აი წლის ბოლოს საახალწლოდ, აბსოლუტურად ყველა უწყება იღებს პრემიას საქართველოში. ნუ ეხლა კერძო სტრუქტურაში მუშაობენ და იქაც პრემიას იღებენ, სახელმწიფო სტრუქტურებშიც პრემიას იღებენ. ერთადერთი ეს არის საქართველოს პარლამენტი, პარლამენტის წევრებზე მაქვს საუბარი, პარლამენტის წევრი კაპიკ პრემიას არ იღებს საახალწლოდ. პრემიები ურიგდებათ აპარატის თანამშრომლებს, მაგრამ პარლამენტის წევრი ასე არ იქცევა, არ იღებს პრემიას. 
რაც შეეხება გაცდენებს, ჩვენ ერთმნიშვნელოვნად შეგვიძლია გითხრათ, რომ ეხლა საქართველოს პარლამენტის წევრს უნდა ჰქონდეს იმის პასუხისმგებლობა, რომ მისი ძირითად საქმიანობა, კანონშემოქმედებითი საქმიანობა განახორციელოს, არ გააცდონოს სესიები, არ გააცდინოს კომიტეტის სხდომები და სხვა ის ფორუმები, რომელიც პარლამენტში იმართება. თუმცა, რადგანაც ეს ხდება, ამ ყველაფერს ცხადია ასევე, მოდი ესე ვთქვათ ამ ყველაფრის წინააღმდეგ გარკვეული ნაბიჯები უნდა იქნეს გადადგმული, ეს ალბათ უფრო მატერიალური სანქციებია და ანუ საბოლოო ჯამში, უფლებამოსილების შეწყვეტამდეც შეიძლება მივიდეს. ანუ უნდა აღსრულდეს წესი, რომელიც რეგლამენტში არის ისედაც მითითებული, თუ საჭიროა ამის გამკაცრება, კიდევ უფრო მეტად უნდა გამკაცრდეს. რეალურად, ჩვენ უნდა საზოგადოებას დავანახოთ, რომ როგორც პოზიცია, ასევე ოპოზიცია, ანუ პარლამენტის შემადგენელი ყველა სეგმენტი თავის საქმეს აკეთებს. ეხლა ოპოზიციას გააჩნია ძლიან ინდეფერენტული დამოკიდებულება. ამას წინათ, მემგონი მამუკა საუბრობდა მდინარაძე თუ არ ვცდები, დიახ, ძალიან ინდეფერენტული დამოკიდებულება აქვს, ყველაფერი აგებული აქვს პიარზე. რეალურად, სადაც კამერები ჩანს იქ ჩნდებიან, სადაც კამერები არ ჩანს, მათი საქმიანობა, უმეტეს ნაწილზე, რა თქმა უნდა, ყველაზე ცხადია ვერ ვისაუბრებ და არ ვისაუბრებ, მაგრამ საკმაოდ მოზრდილი ნაწილი ოპოზიციის, სამწუხაროდ არ იღებს მონაწილეობას აი ამ შემოქმედებით საქმიანობაში. 
კითხვა: თუმცა, გუნდში თქვენც გყავთ გამცდენები, მთლად ასეც არ არის, რომ მხოლოს ოპოზიცია აცდენს სხდომებს.
დავით მათიკაშვილი: ასე არ არის, გეთანხმებით. ეს კიდევ მეორე პრობლემაა და მეორე გამოწვევაა ჩვენი გუნდისთვის, მარტო ოპოზიციაზე არ არის აქ საუბარი, კი ბატონო ჩვენი გუნდის წევრებიც არიან, რომლებიც ალბათ უფრო მეტი პასუხისმგებლობით უნდა მოეკიდონ იმ მოვალეობებს, იმ ვალდებულებებს, რომელიც პარლამენტის წევრის ვალდებულებაა, უკეთესი იქნება.
კითხვა: საბიუჯეტო დამატებითი რესურსის ხარჯვაზე საუბრობდა ოპოზიცია, ფრაქციების შექმნასთან დაკავშირებით, აი სწორედ ამ კონტექსტში. მოკლედ, ბევრი კითხვა გამოიწვია თქვენმა ამ გადაწყვეტილებამ მმართველი გუნდისამ, რომ ერთის ნაცვლად იყოს რამდენიმე ფრაქცია. რეალურად, რატომ დაფიქრდით მხოლოდ ახლა ამ საკითხზე, რომ ერთის ნაცვლად ეს უფრო ეფექტურად იმუშავებს და უფრო ეფექტურად იმუშავებთ თქვენ, მმართველი გუნდი. არ არის ეს თქვენთვის ახალი, რომ აქ არის საუბარი იმაზე, რომ შესაძლოა ეს უკავშირდებოდეს გია გაჩეჩილაძესთან დაკავშირებულ სკანდალს, რომლის შესახებაც ვმსჯელობთ ბოლო დღეების განმავლობაში, ამას ამძაფრებს ის პერსონა, რომელიც ერთ-ერთ ასეთ ფრაქციას უხელმძღვანელებს, ვგულისხმობ ბიძინა გეგიძეს და სახელწოდება, რომელიც ამ ფრაქციას ექნება - „დაიცავი საქართველო“, რომელიც სწორედ მის წარსულთან და იმ წარსულთან ასოცირდება, სადაც ასევე ფიგურირებს გია გაჩეჩილაძე. რეალურად, რა გინდათ რომ ამით მიიღოთ?
დავით მათიკაშვილი: სრული პასუხისმგებლობით ვაცხადებ, დაახლოებით 2 თვის წინ დაიგეგმა ახალი ფრაქციების შექმნა. დიახ, ეს იყო მამუკა მდინარაძის ინიციატივა, დიახ, ეს იყო გუნდის შიგნით განხილული და მოწონებული თემატიკა. მართლაც დამთხვევაა ის, რაც დროში, ვთქვათ იმ ცნობილ ტელეეთერთან მიმართებაში მოხდა პარლამენტის შიგნით ფრაქციებად ჩაშლის, ანუ გაყოფის კუთხით. ერთადერთი მიზანი ფრაქციებად დაშლის, 2 თვის წინაც ეს იყო. მაშინ, როდესაც ჩვენ ვსაუბრობდით იმაზე, თუ კიდევ რა გზით წავსულიყავით ფრაქციებთან მიმართებაში, იყო ის, რომ უფრო მობილური გამხდარიყო უმრავლესობის მართვა, უმრავლესობის მართვაში ყოფილიყო ისეთი სეგმენტები შეტანილი, სწორედ ვთქვათ დამატებითი ფრაქციების სახით, რაც გაამარტივებდა რეალურად საპარლამენტო საქმიანობას. მოგეხსენებათ 116-კაციანი უმრავლესობა, ეს არის ძალიან დიდი რაოდენობა ადამიანების, მათ ჭირდებათ ელემენტარული კოორდინაცია რომ ვთქვათ, მხოლოდ კოორდინაცია რომ ავიღოთ, ამ კითხით ძალიან მნიშვნელოვანია, იქ, ანუ მენეჯერული საქმიანობა. შესაბამისად, სწორი გადაწყვეტილება იყო მიღებული.
კითხვა: აქამდე ე.ი. გამოდის, რომ ჰქონდა მმართველ გუნდს პრობლემები კომუნიკაციის კუთხით?
დავით მათიკაშვილი: გეგმაში იყო, აბსოლუტურად არ უკავშირდება არანაირ ტელეეთერს, აი, სრული პასუხისმგებლობით და გულწფელობით გეუბნებით.
კითხვა: კარგით, მაგრამ თქვენ ამბობთ, რომ საჭიროა უფრო მეტი კომუნიკაცია, რთულია 116-კაციანი გუნდის, ასე ვთქვათ მართვა.
დავით მათიკაშვილი: არა, მე კომუნიკაცია საჭიროა არ გითხარით, მე გითხარით, რომ მარტო კომუნიკაცია რომ აიღო 116 ადამიანს შორის, ამ კუთხითაც კი მეტი მობილურობა და ორგანიზებულობა არის საჭირო, როდესაც 116-კაციან უმრავლესობაზე არის საუბარი... პრობლემები არა, იყო ძალიან კარგი და გამართული საქმიანობა, მაგრამ ჩვენ 1 წლის განმავლობაში, ჩვენი საპარლამენტო საქმიანობის მანძილზე, დავინახეთ სივრცე, სადაც შეგვიძლია კიდევ უფრო უკეთესი კომუნიკაცია, უკეთესი მართვა, მენეჯმენტი, უმრავლესობის შიგნით არსებული ჯგუფებისა. შესაბამისად, ეს არის მხოლოდ ამ მიზნით მიღებული გადაწყვეტილება, კიდევ ერთხელ სრული პასუხისმგებლობით ვაცხადებ და ვუცხადებ საზოგადოებას.
კითხვა: დამატებითი საბიუჯეტო ხარჯების, ასე ვთქვათ გაწევაზე საუბრობს სწორედ ამ კონტექსტში ოპოზიცია და ამ ბრალდებასაც გიყენებთ, როდესაც ფრაქციების გამრავლებაზეა საუბარი. რაიმე ხარჯებს დამატებითს ეს იწვევს, რამდენად საფუძვლიანია ეს არგუმენტი?
დავით მათიკაშვილი: ამაზე ბევრჯერ გაიცა პასუხი, იგივე შემიძლია მხოლოდ ვთქვა, რა თქმა უნდა, ფრაქცია „ქართული ოცნებიდან“ ის ხარჯი, რომელიც ფრაქციისთვის იყო განკუთნილი ადამიანთა რაოდენობიდან გამომდინარე, გადანაწილდება შესაბამისად იმ ფრაქციებზე, რომლებიც შეიქმნება. ასე რომ, აქ არანაირ დამატებით ხარჯებზე არ არის საუბარი. კიდევ ერთხელ ვიმეორებ, ეს არის ძალიან ჩვეულებრივი საპარლამენტო საქმიანობა, ეს არის საპარლამენტო საქმიანობის ის დემოკრატიული მოდელი, რომელიც „ქართულმა ოცნებამ“ აირჩია წლების წინ, ჩვენი ზოგიერთი კოლეგისთვის ეს არის წარმოუდგენელი და გაუგებარი. წლების წინ მსგავსი რამ არ ხდებოდა და არ ხდებოდა იმიტომ, რომ ერთი ადამიანის მიერ მიღებულ გადაწყვეტილებას, უკომენტაროდ, ყოველგვარი განხილვისა და არგუმენტების გარეში იღებდა აბსოლუტურად ყველა, ვინც კი იყო იმდროინდელ უმრავლესობაში. ეხლა გასაგებია, რომ საჭიროა ისეთი ფრაქციების შექმნა უმრავლესობის შიგნით, რომელიც მეტ სივრცეს მისცემს ანუ მართვას, მეტ სივრცეს მისცემს უკეთეს კომუნიკაციას, რაც არის ჩვენი დემოკრატიული საპარლამენტო ცხოვრების აუცილებელი შემადგენელი ნაწილი.
კითხვა: რაც შეეხება „საზოგადოებრივი მაუწყებლის“ შესახებ კანონს, დღეს პრეზიდენტი აქტიურ კომუნიკაციაში იყო სხვადასხვა წრესთან საზოგადოების, მათ შორის მაუწყებლის წარმომადგენლებსაც მოუსმინა. გარკვეული ნაწილი მესამე სექტორის, მისგან ელის ვეტოს ამ კანონთან მიმართებაში. საინტერესოა მმართველი გუნდის არგუმენტაცია და პოზიცია, რისთვის არის საჭირო ეს ცვლილებები, რასაც გულისხმობს მაუწყებლის შესახებ კანონი, იმიტომ რომ ჩვენ ვისმენთ საუბრებს იმის თაობაზე, რომ ეს მედია პლურალიზმს საფრთხეს უქმნის.
დავით მათიკაშვილი: ეს არის საკითხი, რომელზედაც ჩვენ ბევრი ვიმსჯელეთ, პირდაპირ შემიძლია გითხრათ, მოხდა არაერთი შეხვედრა ამ საკითხზე, არის გარკვეული აზრთა სხვადასხვაობა, თუმცა ეს არ არის რაღაც დაპირისპირება... მე გეტყვით, მსჯელობის დროს, ცხადია ანუ ადამიანები, დეპუტატები, ჩვენი კოლეგები საუბრობენ და იშველიებენ არგუმენტებს, არის-მეთქი უკვე გითხარით მოსაზრება, რომელიც ამ ყველაფერს, ანუ ცოტა ოდნავ სხვა რაკურსით უყურებს. ერთი რამ შეგვიძლია ცხადად ვთქვათ, რომ „საზოგადოებრივი მაუწყებელი“ არის ძალიან მნიშვნელოვანი სეგმენტი, ეს არის ის სივრცე, სადაც დიახ, სწორედ გადასახადის გადამხდელი თანხით ხდება ტელევიზიის დაფინანსება და ამას ძალიან დიდი ყურადღება სჭირდება. მიუხედავად იმისა, რაც ეხლა მე ვთქვი, ეს კონკრეტული კანონი, კონკრეტული პროექტი, კონკრეტული რეგულაციები, რომლებიც იქნა წარმოდგენილი, პირადად ჩემს მიერ იქნა მხარდაჭერილი, ვფიქრობ, რომ უმრავლესობის უმრავლესობა ამ ყველაფერს მხარს უჭერს, რადგანაც ცხადზე ცხადია, რომ იმ რეიტინგის პირობებში, ზოგადად იმ მიდგომის პირობებში, რა მიდგომაც ვთქვათ „საზოგადოებრივი მაუწყებელს“ დღეს ჰქონდა, ცოტა რთულია იმ ამოცანების განხორციელება, რომელიც ეს დიდი პასუხისმგებლობის საკითხია და რომელიც „საზოგადოებრივ მაუწყებელს“ გააჩნია.
კითხვა: ერთი საგულისხმო ფრაზა თქვა თქვენმა თანაგუნდელმა ჩვენს ეთერში, ბატონო დავით, რეიტინგი ახსენეთ თქვენ და გამახსენდა, რომ ბატონი ზაზა გაბუნია ამბობდა სხვათა შორის ჩვენს ეთერში რამდენიმე დღის უკან, რომ ვიღებთ პასუხისმგებლობას, რომ საზოგადოებრივი მაუწყებლის რეიტინგი გაიზრდება ამ ცვლილებების შედეგადო. ეს მმართველი გუნდის საზრუნავია, საზოგადოებრივი მაუწყებელის რეიტინგზე ზრუნვა და პასუხისმგებლობის აღება ამ კონტექსტში რას ნიშნავს, თუ ეს ასე არ მოხდება, რას შვრება მაშინ მმართველი გუნდი?
დავით მათიკაშვილი: რეიტინგი არ არის თვითმიზანი, რა თქმა უნდა, ცნობადობის ამაღლებაა თვითმიზანი, ის, რომ უფრო აქტიურად იყოს ყურებადი ეს ტელევიზია ის არის მიზანი. აქ არ არის რეიტინგზე საუბარი, როგორც ასეთზე ხელაღებით, რომ ის აუცილებლად რეიტინგით უნდა სხვა ნებისმიერ ტელევიზიას გაუტოლდეს. ჩვენ ამ სივრცეში, რაც მოგახსენეთ ამ საკითხთან დაკავშირებით, უკვე გითხარით არაერთი მსჯელობა გვქონდა-თქო და ასევე იყო ჩვენთან ევროპული გაერთიანება საზოგადოებრივი მაუწყებლების, რომელიც წარმომადგენლებთანაც გვქონდა ძალიან აქტიური კომუნიკაცია და ევროპულ ქვეყნებში, ძალიან ბევრ ქვეყნებში, სწორედ ისეთი მოდელია წარმოდგენილი საზოგადოებრივი მაუწყებელის მართვის, რომელზედაც ეხლა ჩვენ ვმსჯელობთ და ჩვენ გვთავაზობენ. დიახ, არის რაღაც გარკვეული საკითხები, რომლებიც არგუმენტაციას იწვევს, სწორედ ეს დასაბუთებულობა იქნა იმ სახით და იმ დოზით წარმოდგენილი ამ შეხვედრებზე, რომ პირადად მე ნამდვილად დამარწმუნეს, რომ ის მიდგომა, რომ საზოგადოებრივ მაუწყებელს მივცეთ მეტი სივრცე და მეტი საშუალება, მეტი თვითმმართველობა მოდი ესე ვთქვათ, გარკვეულად ხარჯების განკარგვის კუთხით, ოღონდაც ყველა წერტილ-მძიმე და ყველა სიტყვა იქ არის ძალიან დასაბუთებული, რა თქმა უნდა, თუკი ეს ასეა, ესე უნდა ვქნათ, უნდა დავუშვათ, უნდა შევხედოთ სიტუაციას, უნდა გრძელვადიან პერსპექტივაში დავაკვირდეთ მოვლენებს. მე ვფიქრობ, რომ ის, მოდი ესე ვთქვათ პროექტი, რომელიც არის ზოგადად წარმოდგენილი, მართლაც საზოგადოებრივ მაუწყებელს სხვა სტანდარტზე გადაიყვანს და ის უკეთესად განახორციელებს მასზე დაკისრებულ ძალიან ესეთ, მაღალ პასუხისმგებლობას“.

„კურიერში“ ითქვა, რომ მიხეილ სააკაშვილი დღეს დილით უკრაინის გენერალურ პროკურატურაში მივიდა, მაგრამ დაკითხვაზე არ შევიდა. ის არ ენდობა გენერალურ პროკურატურას და ამტკიცებს, რომ იური ლუცენკო პრეზიდენტ პეტრო პოროშენკოს დავალებებს ასრულებს. სააკაშვილი ითხოვს, რომ მისი საქმე არა გენერალურმა პროკურატურამ, არამედ უკრაინის უსაფრთხოების სამსახურმა გამოიძიოს. შუამდგომლობა საქმის უსაფრთხოების სამსახურისთვის გადაცემის მოთხოვნით, მისმა ადვოკატებმა ორი დღის წინ გაგაზავნეს. დღევანდელი მოვლენების შემდეგ, უკრაინის გენერალური პროკურატურა მიხეილ სააკაშვილის დაკითხვას კიდევ ერთხელ შეეცდება და მას უწყებას გაუგზავნის, მეორე უარის შემთხვევაში კი შესაძლოა ის დაკითხვაზე იძულებით მიიყვანონ. დღეს პროკურორებს სააკაშვილის ხმის ექსპერტიზისათვის ნიმუში უნდა აეღოთ და იმ ჩანაწერისთვის შეედარებინათ, რომელიც საქმის მასალებში დევს. ამ ჩანაწერში პროკურატურის მტკიცებით, უკრაინული ოპოზიციის ლიდერი ექსპრეზიდენტ ვიქტორ იანუკოვიჩთან დაახლოებულ პირებს ესაუბრება და სახელმწიფო გადატრიალებას მხარს უჭერს. მიხეილ სააკაშვილის მტკიცებით, მთელი ეს საქმე რუსული და უკრაინული სპეცსამსახურების ერთობლივი ფაბრიკაციაა, რომლის მიზანიც მისი პოლიტიკური განეიტრალებაა. „კურიერში“ ითქვა, რომ მიხეილ სააკაშვილის საკითხზე დღეს თბილისშიც იმსჯელეს. სუამის საპარლამენტო ასამბლეის სხდომაზე რომან გოცირიძემ უკრაინის დელეგაციის წევრებს მოუწოდა, შეწყვიტონ საქართველოს მესამე პრეზიდენტის დევნა. „კურიერის“ კითხვაზე, იგეგმება თუ არა სააკაშვილის ექსტრადიცია, თბილისში სუამის საპარლამენტო ასამბლეაზე ჩამოსულმა რადას დეპუტატებმა განაცხადეს, რომ საკითხი ჯერ განხილვის პროცესშია. „კურიერი“ ასევე დაინტერესდა, ჰქონდათ თუ არა სააკაშვილის თემაზე რადას წევრებთან „ქართული ოცნების“ ლიდერებს საუბარი. სააკაშვილის შესაძლო ექსტრადირებასთან დაკავშირებით მოკლე კომენტარი გააკეთა საქართველოს იუსტიციის მინისტრმაც.
ალექსანდრე გოვორუშჩაკი: „დღეს გამოძახებული იყო მიხეილ სააკაშვილი დასაკითხად და ასევე, სხვა გადაუდებელი პროცესიალური ღონისძიებებისათვის. კერძოდ, მისი ხმის ნიმუშების ასაღებად, ფონოსკოპიური ექსპერტიზის ჩასატარებლად და სატელეფონო საუბრებში არსებული ხმების დასადასტურტებლად. დღეს, ეჭვმიტანლიმა სააკაშვილმა ჩაშალა საგამოძიებო ღონისძიება. ის მხოლოდ გენერალური პროკურატურის გამშვებ პუნქტთან გამოცხადდა და შიგნით შემოსვლაზე უარი განაცხადა. ამიტომ, მას დაკითხვაზე ხელმეორედ გამოვიძახებთ“.
რუსლან ჩერნოლუცკი: „გენერალური პროკურორის 5 დეკემბრის დადგენილების თანახმად, საქმე „ესბეუს“ ძიების დაქვემდებარებაშია. ამიტომ, ჩვენ არ ვართ ვალდებული დაკითხვაზე გამოვცხადდეთ გაურკვეველი პროკურორების ჯგუფთან, რომლებსაც უფლებამოსილება არ გაჩნიათ. სააკაშვილს კანონი არ დაურღვევია. ის მოვიდა 10-ის ნახევარზე, მაგრამ მანამდე გააგზავნა შუამდგომლობა, რომ დარღვეულია პროცესიალური პროცედურები და მოითხოვს საქმე „ესბეუს“ გადაეცეს. კანონის მიხედვით ორგანო, რომელიც წინასასამართლო საქმეებს იძიებს „ესბეუა“ და არა გენერალური პროკურატურა“.
მიხეილ სააკაშვილი: „ეს პროცესი არის იმის შესახებ, თითქოს მე „ეფესბეს“ აგენტი ვარ, რომელიც აწყობს სახელმწიფო გადატრიალებას უკრაინაში. ამ შენობაში ზის ხალხი და იმეორებს პრეზიდენტ პოროშენკოსა და გენერალური პროკურორის ვერსიებს. პუტინმაც კი განაცხადა, რომ ვაწყობ გადატრიალებას უკრაინაში და რუსეთში ამას არ დაუშვებს. არანაკლები კორუმპირებული მაღალჩინოვნიკები არიან იქაც, ამიტომ ადარდებს მას, რომ უკრაინის ხელისუფლებამ დროულად გამასამართლოს და დამაბრუნოს საქართველოში. ნამდვილი რომ იყოს ეს საქმე, რატომ გადადეს დაკითხვა 10 დღით. თუ ადამიანი აწყობს სახელმწიფო გადატრიალებას „ეფესბესთან“ ერთად, ნუთუ არ არის გენპროკურორისთვის ღირსების საკითხი, სასწრაფოდ მოახდინოს ჩემი განეიტრალება, დაკითხვა და ქვეყნის გადასარჩენად მნიშვნელოვანი ინფორმაციის მიღება, მაგრამ საქმე სხვა რამეშია, ამ ხალხმა მშვენივარად იცის, რომ არანიარი საქმე არ არსებობს, ამიტომ არ ჩქარობენ ჩემს დაკითხვას და არც პროცესუალური ღონისძიების ჩატარებას. თუ მართლაც გვაქვს საქმე, სადაც „ეფესებე“ 16-ჯერაა ნახსენები, პროცესიალური ღონისძიების ჩასატარებლად 10 დღე ნამდვილად არ იცდი. ფაქტიურად მეუბნებიან, გამოგფიტავთ, გატარებთ ყოველ 5 დღეში სასამართლოში, გამყოფებთ პატიმრობაში, ვიდრე არ დამშვიდდები. რატომ ებრძვის მთელი სისტემა ერთ ადამიანს, მე არც ფული მაქვს და არც იარაღი, რომ შევაშინო. მე უბრალოდ ვამბობ, რომ ისინის ზღვარგადასული ქურდები და თაღლითები არიან. როდესაც ამას ისმენენ, მხოლოდ მაშინ აქვთ რეაქცია“.
იარსალოვ მაკევიჩი: „რთული შეკითხაა. არ მინდა ჩავერიო საქართველოს საგარეო პოლიტიკური უწყების საქმეში. ექსტრადირების მოთხოვნას ახლა ძალიან უცნაური იურიდიული წონა აქვს. მათ შორის ის, რომ სააკაშვილი არის ახლა ადამიანი  მოქალაქეობის გარეშე. მისი უფლებები კი ნებისმიერ შემთხვევაში. დაცული უნდა იყოს. ვფიქრობ, ჩვენი სასამართლო სისტემის ისტორიის განმავლობაში პირველი მსგავსი საქმეა. მე, როგორც უკრაინის მოქალაქეს მინდა, რომ ჩემი ქვეყანა იყოს დემოკრატიული და არა კორუმპირებული. თუ ამ საქმეში ბატონი სააკაშვილი იქნება აქტიური და დაგვეხმარება, მე ამ დახმარებას სიამოვნებით მივიღებ“.
ოლენა მასორინა: „ექსტრადირების საკითხი სამართალდამცავების კომპეტენციის საკითხია. რა თქმა უნდა, ჩვენ მომხრე ვართ სიტყვის თავისუფლების, სამართლაიანი და ღია სასამართლო სისტემის, თუმცა არსებობს რაღაცეები, რომელიც მიუღებელია საერთაშორისო გაერთიანებისთვის. ბატონი სააკაშვილი კი, მსგავსი რაღაცების გაკეთების საშუალებას აძლევს თავს. ის უნდა წარდგეს სასამართლოს წინაშე იმ ქვეყნებში, რომლის კანონმდებლობაც დაარღვია. დღეს მასთან შეკითხვები აქვთ საქართველოშიც და უკრაინაშიც, ამიტომ საკითხი ასე დგას, მზად ხართ, რომ წაიყვანოთ?“.
ოლეგ მედუნიცა: „ამ ეტაპზე სააკაშვილის საქართველოში ექსტრადირების არანარი შესაძლებლობა არ არსებობს, რადგან ის უკრაინაში სერიოზულ დანაშაულშია ეჭვმიტანილი. ამ დანაშაულის გამოძიების დასრულების შემდეგ, შეიძლება იმის თქმა, გადასცემენ, თუ არა მას ქართულ მხარს“.
რომან გოცირიძე: „მათ მოვუწოდე, რომ იგივე ეკონომიკური თანამშრომლობის ილუზიებით ნუ ექნებათ რუსეთთან ურთიერთობის გაუმჯობესებით რაღაც ტერიტორიული მთლიანობის აღდგენის ან მათი მომავალი განვითარების იმედი. რუსეთი არის ოკუპანტი, ეს უნდა დავაფიქსიროთ. უკრაინის დელეგაცია დამეთანხმა, ისევე, როგორც ბევრ ქვეყანაში სუამის ქვეყნებში ირღვევა ადამიანის უფლებები, თუკი ადამიანის უფლებების ირღვევა და დემოკრატია არ არის, ის ქვეყანა არის სუსტი, სუსტს ადვილად მოერევა რუსეთი და მე მოვიყვანე მაგალითი მიხეილ სააკაშვილის პოლიტიკური დევნისა უკრაინაში და მოვუწოდე, რომ შეწყდეს დევნა და დაცული იყოს მისი, როგორც უკრაინის პოლიტიკური ოპოზიციის ლიდერის უფლებები“.
გიორგი მოსიძე: „უკრაინის დელეგაციაში არიან ხელისუფლების წარმომადგენლებიც და ოპოზიციის წარმომადგენლებიც. ამიტომ, მათი აზრებიც განსხვავდება. შესაბამისად, ამ თემას ჩვენ სპეციალურად პედალირებას არ ვუკეთებთ უკრაინელებთან ურთიერთობაში“.
თეა წულუკიანი: „ეს გადაწყვეტილება (სააკაშვილის ექსტრადირებასთან დაკავშირებით) უკრაინულმა სახელმწიფომ უნდა მიიღოს“.

[bookmark: _Toc501437805]გიორგი ბადაშვილის შეხვედრა ოლეგ მელნიკოვთან და შეცვლილი ჩვენება - გირგვლიანის საქმეზე სააკაშვილის დასახელება  მელნიკოვის გათავისუფლების მიზეზი გახდა
21-საათიან „კურიერში“ ითქვა, რომ სანდრო გირგვლიანის ხმაურიან საქმესთან დაკავშირებით „რუსთავი 2“-სთვის ცნობილი გახდა ერთ-ერთი მთავარი ბრალდებულის, ოლეგ მელნიკოვის ჩვენების დეტალები, რომელიც საბოლოოდ კუდ-ის ყოფილი მაღალჩინოსნის გათავისუფლების გარანტი გახდა. სიუჟეტში ითქვა, რომ ოლეგ მელნიკოვმა სასამართლოსთვის ორჯერ მიცემული ჩვენების შემდეგ, მესამე დაკითხვაზე პოზიცია შეცვალა. როგორც მისი ყოფილი ადვოკატი კობა კობახიძე აცხადებს, მელნიკოვმა საქმეში ერთ-ერთ მთავარ ფიგურანტად პრეზიდენტი სააკაშვილი მას შემდეგ დაასახელა, რაც მასთან საკანში გიორგი ბადაშვილი იმყოფებოდა (სიუჟეტში ხაზი გაესვა, რომ ბადაშვილი მელნიკოვთან გარიგებას იმ დროს აწარმოებდა, როდესაც მთავარ პროკურატურაში საგამოძიებო ნაწილს ხელმძღვანელობდა, ამის შემდეგ კი ის დააწინაურეს და მთავარი პროკურორის პოსტი დაიკავა). ადვოკატი ამბობს, რომ ყოფილი პროკურორი ინტერესდებოდა ბაჩო ახალაიას, ვანო მერაბიშვილისა და მიხეილ სააკაშვილის საკითხით. კობა კობახიძის განცხადებით ბადაშვილის რამდენიმე ვიზიტის შემდეგ, მისი დაცვის ქვეშ მყოფმა მის ადვოკატობაზე უარი განაცხადა, მალე კი მან ტელევიზიით შეიტყო იმის თაობაზე, რომ მელნიკოვმა სააკაშვილი ამხილა. გიორგი ბადაშვილის ე.წ. მატროსოვის ციხეში შესვლის შემდეგ მიცემულ ჩვენებაში ოლეგ მელნიკოვი მიხეილ სააკაშვილის მხრიდან მიღებულ გარანტიებზე საუბრობს. ჩვენებით ირკვევა, რომ თუ მელნიკოვი და მასთან ერთად გია ალანია დანაშაულს აღიარებდნენ, პრეზიდენტი მათ მალევე შეიწყალებდა. სიუჟეტში ითქვა, რომ ოლეგ მელნიკოვის მიერ ამ ჩვენების მიცემიდან რამდენიმე თვეში მისი საქმე ცალკე წარმოებად გამოიყო, მასთან საპროცესო შეთანხმება გაფორმდა და დღეს ის თავისუფალია. ფაქტების გადასამოწმებლად „კურიერი“ მის საცხოვრებელ სახლთანაც იმყოფებოდა, თუმცა კუდ-ის ყოფილი მაღალჩინოსანი კამერებთან არ გამოჩენილა. ინფორმაციას ყოფილი მთავარი პროკურორისა და ოლეგ მელნიკოვის შეხვედრების შესახებ გაზეთ „ქრონიკა+“-ის რედაქტორი აქვეყნებს. ელისო კილაძე ამბობს, რომ მიხეილ სააკაშვილის წინააღმდეგ მიცემული ჩვენება ოლეგ მელნიკოვისთვის თავისუფლების, გიორგი ბადაშვილისთვის კი დაწინაურების გარანტია გახდა. სანდრო გირგვლიანის საქმე, სადაც ერთ-ერთი ბრალდებული ყოფილი პრეზიდენტია, ახლა დაჩქარებული წესით თბილისის საქალაქო სასამართლოში განიხილება. მიხეილ სააკაშვილი ამბობს, რომ ბრალდების არსი მისთვის გაუგებარია, რადგან ნებისმიერ ქვეყანაში შეწყალება პრეზიდენტის ერთპიროვნული უფლებაა და მას ამ პოზიციის სხვასთან შეთანხმების ვალდებულება არ აქვს. ოლეგ მელნიკოვთან შემდგარი გარიგება მიხეილ სააკაშვილის ადვოკატისთვის მოულოდნელი არ ყოფილა. ბექა ბასილაია განმარტავს, რომ ეს მესამე პრეზიდენტის პოლიტიკური დევნის ერთ-ერთი ნაწილია.
კობა კობახიძე: „ორჯერ ვიყავით სულ ბადაშვილთან ერთად. მას აინტერესებდა უბრალოდ გირგვლიანის საქმესთან დაკავშირებით, რამდენად იყო ჩართული აქ დათა ახალაია, სააკაშვილი, ადეიშვილი, ეს თემები აინტერესებდა და როცა „მატროსოვის ციხესთან“ მივედით, მე ვუთხარი გიორგი ბადაშვილს, რომ რადგან უკვე გაგაცანით ერთმანეთი და ოფიციალურად არ კითხავთ, დაკითხვის ოქმი არ ფორმდებოდა, არ იყო საჭირო ჩემი შესვლა, მე დაველოდებოდი მანქანაში. ეს იყო ორი შემთხვევა და როცა გამოვიდა თქვა, რომ არ უნდოდა მაგას გამოძიებასთან თანამშრომლობაო, არ ასახელებს იმ პირებს, ვისითაც გამოძიებაა დაინტერესებული, არ საუბრობდა იმ ქმედებათა შესახებ და ამიტომ, ამ ეტაპზე ასეთი შედეგი იყო, რის გამოც ვერ გაფორმდა საპროცესო შეთანხმება“.
ელისო კილაძე: „შედგა რამდენიმე შეხვედრა მელნიკოვთან, მათ შორის პირველი შეხვედრა „მატროსოვის ციხის“ დირექტორის კაბინეტში, რომელასც ესწრებოდა გიორგი ბადაშვილი და ოლეგ მელნიკოვის ადვოკატი კობა კობახიძე. ბადაშვილი ამ მოპოვებული ჩვენების სანაცვლოდ დაწინაურდა და გახდა მთავარი პროკურორი, დროში ეს ყველაფერი ზუსტად ემთხვევა ერთმანეთს, ხოლო ოლეგ მელნიკოვს ასევე შეუსრულეს ჩვენება და ამ თუნდაც ირიბი ჩვენების სანაცვლოდ ის გაათავისუფლეს“.
მიხეილ სააკაშვილი: „მსოფლიოში არც ერთი პრეზიდენტი არ არის შეზღუდული შეწყალების უფლებაში. ეს მართლა შიმპანზეების მოგონილი საქმეა. მეორეც, გირგვლიანის მკვლელობისთვის გასამართლებული ხალხი მე არ შემიწყალებია, მე მათ შევუმცირე პატიმრობის ვადა და რამდენიმე ხნის შემდეგ გამოვიდნენ უდოთი, არც შემიწყალებია პირდაპირ. უფრო მეტიც, მე ამას ყოველთვის ვაკეთებდი კომისიის წარდგენის საფუძველზე“.
ბექა ბასილაია: „ოცნების“ მთავარი ამოცანა არის მიხეილ სააკაშვილის პოლიტიკური სცენიდან ჩამოშორება და საქართველოში მისი ყოფნის შეზღუდვა, მიხეილ სააკაშვილის გაძევება იყო „ოცნების“ ამოცანა, პოლიტიკური დევნის ინსტრუმენტების გამოყენებით. გირგვლიანის საქქმე და შეწყალების თემა არის ერთ-ერთი ის მექანიზმი, რომელსაც „ოცნება“ იყენებს სააკაშვილის წინააღმდეგ პოლიტიკურ დევნაში“. 

[bookmark: _Toc501437806]ე.წ. პიჯაკების საქმეზე სასამართლო პროცესი გრძელდება
ე.წ. პიჯაკების საქმე, რომლის მიხედვითაც სახელმწიფო დაცვის სპეციალური სამსახურის ყოფილმა უფროსმა თემურ ჯანაშიამ ბიუჯეტის კუთვნილი თანხები არამიზნობრივად გახარჯა, დღეს ბრალდების მხარის წერილობითი მტკიცებულებების განხილვით გაგრძელდა. პროკურატურამ აუდიტორის დასკვნა წარმოადგინა, რომელიც 2009-2013 წლებში პრეზიდენტის ადმინისტრაციის მიერ დახარჯულ თანხებს ეხება. დღევანდელ პროცესზე დაცვის მხარემ შუამდგომლობა დააყენა, რომ საქმეში ჩაედოთ ის დოკუმენტი, რომელიც სახელმწიფო დაცვის სპეციალური სამსახურის მოქმედი უფროსის, ანზორ ჩუბინიძის მუშაობის პერიოდშია გაცემული და ასახვას ხარჯებს, რომელიც საქართველოს პრეზიდენტმა გერმანიაში ვიზიტის დროს დახარჯა. თუმცა, მოსამართლემ ადვოკატების შუამდგომლობა არ დააკმაყოფილა.
ბექა ბასილაია: „ჩვენ წარვადგინეთ მასალები, რომელიც ადასტურებს, რომ ანზორ ჩუბინიძის ხელმძღვანელობის პერიოდში ბიძინა ივანიშვილის პრემიერობის დროს, ზუსტად იგივე წესით, იმავე ტიპის ხარჯები გაიწეოდა სახელმწიფო დაცვის სპეციალური სამსახურის მიერ, რაზეც თემურ ჯანაშია დღეს სამართლდება. მოსამართლემ გააკეთა მკაფიო განმარტება, რომ ეს ფაქტები მისთვის ცნობილია, რომ ეს სადაო არ არის. შესაბამისად, დამატებით მასალების წარმოდგენის საჭიროება აღარ არსებობს ამ მიმართულებითო“.
თეიმურაზ ჯანაშია: „ეს ის ხარჯებია, რომელიც პროკურატურას ამოღებული აქვს თვითონ, საზოგადოებას უმალავს პრეზიდენტ სააკაშვილის ხარჯებს. ამაში ჩართულია თვითონ პროკურატურა, ჩართულია სამწუხაროდ პრეზიდენტიც, რომელიც პრეზიდენტის  2013 წლის განკარგულებებს არ ხსნის გრიფს და ასეთი უნისონი აქვთ შექმნილი, თითქოს 2012 წლამდე იხარჯებოდა მარტო პრეზიდენტის წარმომადგენლობითი ხარჯებისთვის“.
ქეთევან ჩაჩავა: „მტკიცებულებები, რაც იყო წარმოდგენილი დაცვის მხარის მხრიდან, არ არის შემხებლობაში საქმესთან. ბრალდების მხარე არ ედავება ბრალდებულებს, თეიმურაზ ჯანაშიასა და მიხეილ სააკაშვილს 2013 წლის თებერვლის შენდეგ განხორციელებულ ხარჯებს, შესაბამისად, წარმოდგენილი სასტუმროს ამონაწერები და საბანკო ანგარიშები ვერანაირიად ვერ იქნება შემხებლობაში ამ სისხლის სამართლის საქმის განხილვის ფარგლებში“.

მესამე სექტორი და კერძო ტელეკომპანიები არასამართლიანად მიიჩნევენ და ეწინააღმდეგებიან მაუწყებლის შესახებ კანონში ცვლილებებს, რომელიც საქართველოს პარლამენტმა ორი მოსმენით უკვე დაამტკიცა. ისინი არასამართლიან მედიაგარემოზე, კორუფციის შესაძლო რისკებსა და კერძო ტელევიზიების ფინანსურ ზიანზე ამახვილებენ ყურადღებას, რომელიც მათი აზრით, ამ საკანონმდებლო ცვლილებებს მოჰყვება. აქედან გამომდინარე, ისინი საქართველოს პრეზიდენტს კანონზე ვეტოს დადებისკენ მოუწოდებენ. განსხვავებულია „საზოგადოებრივი მაუწყებლის“ ხელმძღვანელობის მოსაზრება ამ საკითხთან დაკავშირებით. დღეს, ერთმანეთის არგუმენტების მოსასმენად გიორგი მარგველაშვილმა მხარეები პრეზიდენტის ადმინისტრაციაში დაპატიჟა, თუმცა, საბოლოოდ, „საზოგადობერივი მაუწყებლის“ მენეჯმენტი თავისივე მოთხოვნით, პრეზიდენტს ცალკე შეხვდა, საკანონმდებლო ცვლილებების მოწინააღმდეგე მესამე სექტორი და კერძო ტელეკომპანიების წარმომადგენლები კი ცალკე. საინფორმაციო გამოშვებებში აღინიშნა, რომ მათთან ერთად და არა „საზოგადოებრივი მაუწყებლის“ წარმომადგენლებთან ერთად იმყოფებოდა გიორგი მარგველაშვილთან შეხვედრაზე „აჭარის ტელევიზიის“ დირექტორიც, რომელიც ასევე საზოგადოებრივი მაუწყებელია. ჯერჯერობით უცნობია, საბოლოოდ, რა გადაწყვეტილებას მიიღებს ამ საკითხზე პრეზიდენტი და დაადებს თუ არა ვეტოს კანონპროექტს, რომელიც მანამდე ჯერ მესამე მოსმენით უნდა განიხილოს პარლამენტმა. გიორგი მარგველაშვილის ადმინისტრაციაში ამბობენ, რომ ყველაფერი მხარეებსა და საკანონმდებლო ორგანოს გადაწყვეტილებაზე იქნება დამოკიდებული. ამ საკითხთან დაკავშირებით დღეს განცხადებები საქართველოს პარლამენტის წევრებმაც გააკეთეს.
ნატა ძველიშვილი: „ევროპის რიგ ქვეყნებში „საზოგადოებრივ მაუწყებლებს“ აქვთ კომერციული გარკვეული შემოსავლები, მაგრამ გვავიწყდება ის, რომ ასეთ შემთხვევაში სარეკლამო ბაზრის ნახევარი არ არის მათი ბიუჯეტიდან მიღებული დაფინანსების მოცულობა. დღეს, ჩვენთან, საქართველოში გვაქვს ასეთი სიტუაცია, რომ რასაც ყველა ტელევიზია იღებს სარეკლამო ბაზრიდან, იმის ნახევარზე მეტი დაფინანსება აქვს „საზოგადოებრივ მაუწყებელს“ და კომერციულ ბაზარზე შესვლა პირველ რიგში დააზიანებს პატარა მაუწყებლებს... ჩემთვის მიუღებელია „საზოგადოებრივი მაუწყებელი“ ისე გადიოდეს შესყიდვებს ერთიანი სისტემიდან, რომ ანგარიშვალდებულება მცირდებოდეს, გამჭვირვალობის სტანდარტი იწვდეს დაბლა, ვინაიდან ამ მოცემული ნორმით არსად არ არის მითითებული, როგორ უნდა განხორციელდეს საზოგადოებრივი კონტროლი. „საზოგადოებრივი მაუწყებლის“ რეიტინგი მინდა მე ინფორმაციის ხარჯზე, საზოგადებისთვის მნიშვნელოვანი გადაცემების ხარჯზე და არა გასართობი კონტენტის ხარჯზე, რომელიც სავსე იქნება კომერციული შემოსავლებით. ასევე სპონსორობა, კომერციული რეკლამისგან განსხვავებით, უფრო მეტად საფრთხის შემცველია კომერციული თვალსაზრისით. ჩვენ კონსტიტუციაშიც ჩავწერეთ, რომ „საზოგადოებრივი მაუწყებელი“ დაცული უნდა იყოს მათ შორის კომერციული გავლენისგან“.
სულხან სალაძე: „იმ პირობებში, როდესაც ჩვენ ვხედავთ სარეკლამო ბაზრის შემცირებას ქვეყანაში, როდესაც ჩვენ ვხედავთ, რომ კერძო მაუწყებლებს უწევთ ბრძოლა არსებობისთვის, განსაკუთრებით იმ მაუწყებლებს, რომლებიც დამოუკიდებლად არსებობენ და არ არიან ასოცირებული სახელისუფლებო ჯგუფებთან, ასეთ პირობებში, რეკლამის დროის გაზრდა „საზოგადოებრივი მაუწყებლისთვის“, პირდაპირ ნიშნავს იმას, რომ ის წაართმევს არსებობის რესურსს დამატებით კერძო მაუწყებლებს. თუმცა, რეკალამა არ არის ერთადერთი პრობლემა, რომელიც ამ ცვლილებებში არის. პირველი ეხება შესყიდვებს, რატომ შესყიდვები? ისე სურს გასვლა „საზოგადოებრივ მაუწყებელს“ ამ ტიპის შესყიდვებიდან, რომ პრაქტიკულად არ რჩება არანაირი რეგულაცია, კანონის დონეზე არ არსებობს მინიმალური სტანდარტიც კი შემოთავაზებულ ცვლილებებში, რომელიც განსაზღვრავს, როგორ მოხდება ამ პროდუქტების შერჩევა და შესყიდვა. მეორე საკითხი ეს არის სტარტაპები, რომელიც არის აბსოლუტურად გაურკვეველი წამონაქმნი, არ არსებობს არანაირი რეგულაცია შემოთავაზებულ ცვლილებებში. მაგალითად, მენეჯმენტსაც არ აქვს პოზიცია, თუ რა ნაწილი უნდა მიმართოს ბიუჯეტისა სტარტაპებზე... მე არ მესმის, როდესაც ისე სურს მაუწყებელს გავიდეს შესყიდვების კანონიდან, რომ არანაირი რეგულაცია არ ახლდეს ამას. მხოლოდ საბჭოსა და მენეჯმენტის პირობებში ეს შესყიდვები ვერ იარსებებს, ეს იქნება მუდმივად ცვალებადი და ეს იქნება მორგებული დიდწილად კონკრეტულ შესყიდვასთან“.
ლაშა ტუღუში: „არ შეიძლება, რომ 1 ტელევიზიას, რომელიც ბიუჯეტიდან ფინანსდება, ჰქონდეს ბევრად მეტი ფული, ვიდრე ყველა ტელევიზიას, ეს არასწორია. არც კომერციულ არხებთან დაკავშირებით, არც სახელმწიფოებრივად რომ მივუდგეთ, ამ თვალსაზრისითაც არასწორია. ბევრი შეცდომაა ამ კანონში და იმედი მაქვს, რომ პრეზიდენტიც დაადებს ვეტოს და ტელევიზიებიც პირველ რიგში უფრო ხმამაღალი იქნებიან“.
ნათია კუპრაშვილი: „ბატონმა ვასილ მაღლაფერიძემ ძალიან კარგი ტერმინი გამოიყენა წინა ისტორიებთან, „საზოგადოებრივი მაუწყებლის“ წინა საქმიანობასთან დაკავშირებით და თქვა, რომ იქ იყო „კარმუშკები“. ეს რეალურად არის თავიდან ბოლომდე „კარმუშკის“ კანონპროექტი. მხოლოდ ტელევიზიებს არ ეხება ეს კანონპროექტი, ეხება ყველა მედიას, რომელიც ოპერირებს საქართველოში, რადგან სარეკლამო ბაზარი არ არის მხოლოდ ტელევიზიების ბაზარი“.
თამთა მურადაშვილი: „ეს კანონპროექტი არის თავშივე უკვე ნათელი ნიშანი იმისა, რომ კერძო მაუწყებლები დაზარალდებიან. შესაბამისად, საფრთხე შეექმნება მედია პლურალიზმს ქვეყანაში, ვინაიდან, „საზოგადოებრივი მაუწყებლის“ გარდა, სამაუწყებლო ბაზრის დანარჩენ წილს ანუ ნახევარს ინაწილებენ ყველა სხვა კერძო მაუწყებლები, შესაბამისად, იმ ფონზე, როცა „საზოგადოებრივ მაუწყებელს“ ამხელა დაფინანსება აქვს ქვეყნის ბიუჯეტიდან, ისე რომ მას არ უწევს ამისთვის შრომა, კანონმდებლობით იღებს ის ამ გარანტირებულ თანხას, ამ თანხის გარდა, ის უკვე შემოდის პირდაპირ კონკურენციაში სხვა მაუწყებლებთან, რაც საერთო ჯამში აზარალებს ქვეყანასა და მედიაპლურალიზმს, რომლის უზრუნველყოფის ვალდებულებაც სახელმწიფოს აქვს ევროკავშირისა და სხვა პარტნიორი ქვეყნების წინაშე, ფაქტობრივად, ამ ვალდებულებას ექმნება საფრთხე“.
ნინო ჯანგირაშვილი: „ამ კანონპროექტის მიღების შემთხვევაში, მივიღებთ საზოგადოებრივი მაუწყებლის იდეისგან აბსოლიტურად დაშორებულ საზოგადოებრივ მაუწყებელს, მივიღებთ დაზარალებულ სარეკლამო ბაზარსა და დარტყმას კერძო მაუწყებლებისთვის. კომერციული მაუწყებლების დიდი ნაწილი, თითქმის აბსოლუტური უმრავლესობა თვლის, რომ ეს არის უსამართლობა, ეს არის არასწორი, როდესაც ამხელა ბიუჯეტის მქონე ტელეარხი შემოდის კიდევ კომერციულ ბაზარზე და წაიღებს კერძო ტელეკომპანიების წილს. ეს განსაკუთრებით აზარალებს რეგიონულ და მცირე მედია საშუალებებს“.
ნანა აბურჯანიძე: „საზოგადოებრივ მაუწყებელს“ რომ აქვს 50-მილიონიანი დაფინანსება და მას არ უწევს არსებობისთვის ბრძლა, მას შეუძლია ნებისმიერ ფასად გაყიდოს რეკლამა, შესაბამისად, მას შეუძლია ჩემი დამკვეთი გადაიბიროს იაფი ფასით, ესე მარტივად, რომ ვთქვათ. ჩვენ ვიბრძვით იმისთვის, რომ მათზე 15-ჯერ ნაკლები დაფინანსებით გვქნდეს მათზე მეტი რეიტინგი და მათ ამ დაფინანსების სანაცვლოდ ის რეიტინგებიც არ აქვთ, რაც უნდა ქონდეთ. ამიტომ აქ ძალიან დიდი დისბალანსი გვაქვს და არ ვეთანხმებით ამ ცვლილებებს“.
ზურაბ ნაყეური: „ჩვენთვის, როგორც კომერციული არხების წაარმომადგენლებისთვის ყველაზე მნიშვნელოვანი იყო ის კანონი, რომელიც რეკლამის ლიბერალზიაციას ეხება საზოგადოებრივი მაუწყებლისთვის. რა თქმა უნდა ვთვლით, რომ ბაზრის მნიშვნელოვან ნაწილს წაგვართმევს, ამას უარყოფითად ვაფასებთ ამ ნაწილში, სხვა ნაწილში შეიძლება ვიდაოთ“.
ზაზა გელაშვილი: „შესაძლებელია პატარა ტელევიზიებს უფრო კრიტიკულად შეეხოს. გარდა ამისა, რა თქმა უნდა, ჩვენც არ მივესალმებით, თუნდაც პატარა ლუკმა „საზოგადოებრივმა მაუწყებელმა“ რომ წაიღოს  მთლიანი სარეკლამო ბიუჯეტიდან“. 
ნათია კაპანაძე: „პრეზიდენტის ადმინისტრაციისგან მივიღეთ მოწვევა 14:00 საათზე, ჩვენ, რა თქმა უნდა, გამოვცხადდით, რადგან გვაინტერესებდა, რას ფიქრობენ ადამიანები ცვლილებებზე, რას ფიქრობენ მედიაგარემოზე და მედიაბაზრის მოსალოდნელ მდგომარეობაზე. დღეს გახდა ცნობილი, რომ „საზოგადოებრივი მაუწყებელი“ ხვდებოდა განსხვავებულ დროს, თუმცა ჩვენ ამ შეხვედრის ფორმატში არ გვქონია მოწვევა. პარლამენტს, რომელსაც უკვე გადაეცა ინიციატივები, ჩვენ მივმართეთ წერილობით და ვთხოვეთ ნებისმიერ ცვლილებასთან დაკავშირებით, რომელიც შეეხება არა მხოლოდ „საზოგადოებრივ მაუწყებელს“, არამედ მედია გარემოსა და ჟურნალისტებს, მზად ვიქნებოდით გამოგვეთქვა ჩვენი მოსაზრებები, თუმცა ამ ფორმატშიც არ გვქონდა შანსი ვყოფილიყავით მონაწილე... ცვლილებები ვერ მოუტანს იმდენ შემოსავალს აჭრის მაუწყებელს, რომ მან შეძლოს შეიცვალოს შენობა, რომელიც არ გააჩნია. დღეისათვის გვაქვს სტანდარტი პოლიტიკური და კომერციული გავლენისგან თავისუფალი და თუკი ადამიანები საუბრობენ, რომ არსებობს საფრთხეები და საფრთხეებს აქვთ ლოგიკური საფუძვლები, ამ შემთხვევაში ჩვენ კიდევ ერთხელ უნდა დავფიქრდეთ“.
ვასილ მაღლაფერიძე: „ვეტოზე არ გვქონია საუბარი, ჩვენ დეტალურად ავუხსენით იმ გეგმების შესახებ, რომელიც აქვს „საზოგადოებრივ მაუწყებელს“. დღეს იყო ძალიან საქმიანი და საინტერსო შეხვედრა, ძალიან ბევრი რამე ჩვენც გავიგეთ პრეზიდენტის პოზიციის შესახებ, პრეზიდენტმაც გაიგო ჩვენი პოზიციის შესახებ. მე ვფიქრობ, რომ რაც უფრო მეტი იქნება ასეთი საქმიანი შეხვედრები, მეტი ადამიანი გაეცნობა ვითარებას. მე არ ვიცი, ბორდის წევრები რატომ არ ესწრებოდნენ, ჩვენ ვიყავით მოწვეულები და მოვედით. რატომღაც დარწმუნებული ვარ, რომ თქვენ ამ შეკითხვას ამოჭრით ახლა, რაც შეეხება შესყიდვებს... შესყიდვებთან, რომელთან დაკავშირებითაც ამდენი ხნის განმავლობაში მიმდინარეობდა ესეთი კამათი, სინამდვილეში ხდებოდა ამ თემით სპეკულირება, ჩვენ ვითხოვდით, არა შესყიდვებისგან გათავისუფლებას, არამედ შემოქმედებითი პროდუქციის ყიდვაში გათავისუფლებას ტენდერებისგან ანუ გადაცემა და ფილმი, რომ ტენდერით არ შეგვესყიდა, ისე, როგორც ცემენტი და კონდიციონერი. ამით ხდებოდა სპეკულირება და ახლა ჩვენი მოთხოვნა, რომ არ იყოს ეს, ევროკავშირის მოთხოვნებაშია,  რომ 2019 წლიდან საქართველოში, არა მხოლოდ ჩვენ, მთლიანად თავისუფლდება ამ ტიპის პროდუქცია ტენდერებისგან...
კითხვა: ცალკე რატომ მოხვედით და რატომ არ ჩათვალეთ საჭიროდ, კოლეგებისთვის კარგად აგეხსნათ?
ვასილ მაღლაფერიძე: ძალიან ტრაგიკულად ნუ დავხატავთ, რომ საარსებო წყაროს გართმევთ და ესეთი ვითრებაა, პირიქით, მინდა იცოდეთ, რომ მედია პლურალიზმი არის თითოეული მოქალაქის მონაპოვარი და მედიაპლურალიზმი ძლიერი „საზოგადოებრივი მაუწყებლის“ გარეშე არ იქნება“.
თინათინ ბერძენიშვილი: „ვალდებულება არ აქვს კომერციულ მედიას, რომელიც აქვს „საზოგადოებრივ მაუწყებელს“, როგორ ასრულებს და ასრულებს თუ არა, ეს კიდევ სხვა ფუნქციაა და სწორედ კანონის ცვლილება ამ ფუნქციების სწორედ და მიჯრით შესრულებას ემსახურება. რაც შეეხება სარეკლამო ბაზარს, უნდა ვთქვა, რომ 2015 წლის შემდეგ შემცირდა სარეკლამო ბაზარი, მანამდე „საზოგადოებრივ მაუწყებელს“ რეკლამა ჰქონდა. შეგვიძლია ვნახოთ ციფრებში, ვის რას ართმევდა. გამორიცხულია, რომ ჩვენ ჰიპოტეტურად, მით უფრო პატარა არხებს რამე წავართვათ, რადგან ჩვენ პრეტენზია გვაქვს რეიტინგის ზრდაზე, პრეტენზია გვაქვს ლიდერობაზე, ანუ ბაზრის ერთ-ერთ ყველაზე მძლავრ მოთამაშეობაზე. საპროგნოზო დათვლებით ეს არ აღემატებოდა 2 მილიონ ლარს, თუმცა „საზოგადოებრივი მაუწყებელი“, ალბათ მოვა ეს დროც, იქნება ისეთი მძლავრი და ისეთი ლიდერი მედია ბაზარზე, რომ შეიძლება ეს თანხა კიდევ უფრო გაიზარდოს ცხადია, თუმცა, როგორ შეიძლება 2%-მა ნგრევა გამოიწვიოს ბაზარზე, ეს ცოტა ალბათ ლოგიკაში არ მოდის“.
ფიქრია ჩიხრაძე: „ეს მათი სურვილი იყო, რომ შეხვედრა ცალკე ყოფილიყო, ჩვენ გამოვთქვით აზრი, რომ შეიძლება ერთად ყოფნის შემთხვევაში ბევრ საკითხზე ადგილზე გამართულიყო დებატები და შესაძლოა შეჯერებაც მომხდარიყო, მაგრამ ასეთი იყო სურვილი და ჩვენც ამ სურვილის მიხედვით შევხვდით. რაც შეხება რეკლამასთან დაკავშირებულ საკითხებს, რა თქმა უნდა, ეს ბევრ კითხვის ნიშანს აჩენს და ეს კითხვის ნიშნები არ უნდა დარჩეს. ვეტოსთან დაკავშირებით, რა თქმა უნდა, ამ ეტაპზე ვერაფერს ვერ ვიტყვი, წინ არის კიდევ მესამე მოსმენა... ეფექტური „საზოგადოებრივი მაუწყებელი“ და ამის იდეა არ შეიძლება უპირისპირდებოდეს მედია პლურალიზმის იდეას, ჩვენ ამას ფუნდამენტურ საკითხად განვიხილავთ, რადგან ეს ორი ღირებულება, ორივე ძალიან საჭირო და მნიშვნელოვანია ჩვენი საზოგადოებისთვის, ქართული დემოკრატიისათვის“. 
სერგო რატიანი: „თავისუფალ მედიას ეზღუდება სარეკლამო ბაზარი იმ პირობებში, როცა „საზოგადოებრივი მაუწყებლის“ დაფინანსება არის მთელი ამ სარეკლამო ბაზრის ხელა. მეორე არის ის, რომ პროტექციონისტულია და ასევე კორუფციულია სქემა, როცა შეუძლიათ სტარტაპები პირდაპირ დააფინანსონ და ვისაც უნდა, იმას მისცენ ეს თანხა და ასევე სრულიად უცნაური და პარადოქსულია, როცა უმრავლესობით დაკომპლექტებულ ბორდსაც კი უზღუდავენ უფლებამოსილებას“.
ირაკლი კობახიძე: „ჩვენ პარლამენტში გვქონდა სერიოზული მსჯელობა „მაუწყებლობის შესახებ“ კანონთან დაკავშირებით. მსჯელობის საფუძველზე მივიღეთ გადაწყვეტილება, კანონპროექტის მხარდაჭერის თაობაზე. რაც შეეხება ვეტოს, ეს არის პრეზიდენტის პრეროგატივა. ვეტო არის იმისათვის, რომ დაბრუნდეს პარლამენტში და ამის საფუძველზე შედგეს განხილვა. რა თქმა უნდა, შედგება განხილვა ვეტოსთან დაკავშირებით და მიიღებს პარლამენტი საბოლოო გადაწყვეტილებას“.
ეკა ბესელია: „ვისურვებდი, რომ ამ საკითხზე განხილვის დროს ყურადღებით გაეცნოს ყველა ევროპის მაუწყებელთა კავშირის ექსპერტულ მოსაზრებებს და იმ საერთაშორისო პრაქტიკას, რომელიც არსებობს ძალიან ბევრ ქვეყანაში, სადაც მაუწყებლებს აქვთ რეკლამის უფლება“.

კითხვა: ამ წუთებშიც არ დასრულებულა შეხვედრა „საზოგადოებრივი მაუწყებლის“ ახალ მენეჯმენტთან. თქვენ ესწრებოდით ამ შეხვედრას და საინტერესოა, რა არის მათი არგუმენტი? რატომ ითხოვენ კომერციულ ბაზარზე შესვლის უფლებას, როცა ყოველწლიურად მაუწყებელს აქვს გარანტირებული თანხა ბიუჯეტიდან და ეს თანხა არ არის ცოტა.
ანა დოლიძე: „ალბათ, თვითონ მაუწყებელის წარმომადგენლები აუხსნიან საზოგადოებას დასაბუთებას ამ ინიციატივის. ჩვენი მხრიდან მნიშვნელოვანია ვისაუროთ იმაზე, თუ რას ემსახურება ეს პროცესი, რომელიც მიმდინარეობს დღეს პრეზიდენტთან. მოგეხსენებათ, რომ ამ კანონთან დაკავშირებით ძალიან ბევრი შენიშვნა წარმოიქმნა, გაიმართა საზოგადოებრივი დებატები და პრეზიდენტი საკუთარ მოვალეობად ხედავს ამ საკითხებში გარკვევას, რადგან ეს ყველაფერი პარლამენტში მიმდინარეობს და საბოლოო ჯამში აქ უნდა მოვიდეს ხელმოსაწერად. მნიშვნელოვანია, რომ ჩვენ საქმე არ გვაქვს რაიმე ტექნიკურ ცვლილებასთან, არამედ საქმე გავქვს ორ ძალიან მნიშვნელოვან ფასეულობასთან. მთელი ეს დებატები აქაც, შუადღეს ტელევიზიები იყვნენ მოსული, ახლა არიან საზოგადოებრივი მაუწყებლის აღმასრულებელი ორგანოს წარმომადგენლები, რეალურად ტრიალებს ორი საკითხის ირგვლივ. ერთი მხრივ, რა იქნება საზოგადოებრივი მაუწყებელი და როგორი იქნება  მისი მომავალი, მართლა თავისუფალი იქნება ის თუ არა კომერციული ზეგავლენისგან, პოლიტიკური ზეგავლენისგან და ყურებადი იქნება ის თუ არა? ანუ ის, რაც არ ხდება დღეს და ამას აღიარებს თვითონ საზოგადოებრივი მაუწყებელი, რომ როდესაც გვინდა გავიგოთ ამბავი, უმეტესი ჩვენთაგანი სამწუხაროდ, როგორც აჩვენებს სტატისტიკა არ უყურებს „პირველ არხს“ და არჩევს სხვა არხებს. იქნება თუ არა ის ყურებადი, მაგრამ ამავე დროს ჩვენ გვეცოდინება ჩვენი ჯიბიდან გადახდილი თითო თეთრი, ჩვენი საშემოსავლო გადასახადები, რომლის 40 მლნ-დან 50 მლნ-მდე ყოველ წელს გროვდება საზმაუში იქნება მოხმარებული იმას, რომ მე, როგორც მოქალაქე, დარწმუნებული ვიქნები, რომ ნამდვილ ინფორმაციას ვისმენ, ეს ერთი. მეორე, ეს ცვლილებები ხომ არ შეუშლის ხელს, რომ საქართველოში ზოგადად იყოს მედია მრავალფეროვნება და მედიათავისუფლება. აი, ამ ორი თემის ირგვლი გროვდება ყველა ის კრიტიკული შენიშვნები, რომლებიც დღეს აქ იყო გამოთქმული...
აქ ძალიან მნიშვნელოვანი თემაა ზუსტად, რომ ერთი კი არსებობს ეს ფასეულობა, ამ ფასეულობისთვის მაუწყებელს აქვს მიცემული 40 მლნ-დან 50 მლნ-მდე, მილიონებზეა საუბარი თეთრებზე ხომ არა? ძალიან ბევრ ფულზეა საუბარი, რომელიც მიემართება თითოეული ჩვენთაგანის ჯიბიდან სწორედ იმიტომ, რომ ჩვენთვის იყოს ეს რესურსი, სადაც დარწმუნებულნი ვართ, რომ ვერცერთი დამკვეთი კომპანია, რომლის მიმართაც შეიძლება შეიქმნეს კრიტიკული პროდუქცია, ტელეგადაცემა, ვერ შეძლოს და ვერ დარეკოს და არ თქვას მოხსენით ეს გადაცემა იმიტომ, რომ მე ის არ მაწყობს და თუ არა, მაშინ რეკლამას მოგიხსნი. სწორედ ამ პრაქტიკის საწინააღმდეგოდ დაიწერა ეს კანონი 2004 წელში, მეც ვმონაწილეობდი სხვათა შორის, ძალიან დიდი ბრძოლების შედეგად მივიღეთ. მაუწყებელი ითხოვს რეკლამის საშუალების მინიჭებას და ეს იმ სუბიექტების მხრიდან, რომლებიც არიან სარეკლამო ბაზარზე და აქ მნიშვნელოვანია რა? მნიშვნელოვანია  რომ აქ შევხედოთ, რომ აქ გვყავს ძალიან დიდი მოთამაშეები, მათ შორის დიდ პატივისცემით თქვენი ტელევიზიის მიმართ, „რუსთავი ორის“ მიმართ, გყავას სერიოზული და დიდი მოთამაშეები სარეკლამო ბაზარზე, მაგრამ ასევე გვყავს შედარებით საშუალო და მცირე ზომის ტელევიზიები, რეგიონული ტელვიზიები, ვისთვისაც ყველა ლარი, ყველა ასი ლარი, ყველა ათასი ლარი მოპოვებული რეკლამიდან არის საზრდო, სარჩენი საშუალება. ამ შემთხვევაში საზოგადოებრივი მაუწყებლისთვის მინიჭებული უფლება, რომ იმ შემოსავალთან ერთად, რომელიც მას უკვე აქვს, წარმოიდგინეთ ყოველი თვის ბოლოს, პირობითად ვამბობ, მას აქვს უზრუნველყოფილი შემოსავალი. ამასთან ერთად მოიპოვოს სპონსორობის უფლება, კომერციული რეკლამის უფლება, ეს რა გავლენას მოახდენს პატარა, საშუალო, მცირე რეგიონულ ტელევიზიებზე, რომლებიც ყოველდღიურად ითვლიან ლარებს და თეთრებს, მაგრამ აქ მეორე მნიშვნელოვანი კიდევ რა არის? თვითონ საზოგადოებრივი მაუწყებელზე თუ დავკონცენტრირდებით და გავიხსენებთ, რომ ის არსებობს მარტო იმისთვის, რომ დააკამყოფილოს საჭიროება, რომელსაც სხვა ვერავინ ვერ ასრულებს ანუ საზოგადოებრივ მაუწყებელზე რომ გადავრთავთ, ჩვენ უნდა ვიცოდეთ, რომ იქ იქნება ისეთი გადაცემა, რომელიც კომერციულად მომგებიანი არ არის, იქნება სამეცნიერო კვლევებზე, საკითხებზე, რომლებიც ჩვეულებრივმა კომერიცულმა ტელევიზიამ, რომელიც მოგებაზეა ორიენტირებული, შეიძლება არ შეიმუშაოს. რა ინიციატივაც არის დღეს, თუ ჩვენ საზოგადოებრივ მაუწყებელს მივცემთ უფლებას, რომ მოიპოვოს რეკლამა, თუ საზოგადოებრივ მაუწყებლს მოვუხსნით ვალდებულებას, რომ საჯარო იყოს მისი შესყიდვები გადაცემებთან და იმ პროპდუქციასთან დაკავშირებით, რომელიც უკავშირდება გადაცემების მომზადებას. თუ მათ მოვუხსნით ვალდებულებას ჰქონდეს მუდმივი და მყარი კონტრაქტები თანამშრომლებს, ეს ვალდებულებაც იხსნება, მაშინ რა გვრჩება სახეზე? ეს კითხვა უნდა დაისვას და ეს არის საჭირბოროტო საკითხი, რომელსაც ემსახურება ეს დისკუსია. შეიძლება სახეზე გვქონდეს ეფექტური ტელევიზია, მაგრამ შევინარჩუნებთ თუ არა იმ ფასეულობას, რომ ეს დარჩეს საზოგადოებრივი, როგორც ჩვენი კონსტიტუცია ამბობს, პოლიტიკური და კომერციული ზეგავლენისგან თავისუფალი? 
კითხვა: თქვენ თქვით, რომ ეს ცვლილებები აზიანებს საზოგადოებრივინ მაუწყებლის იდეას და ის გარვეულ საფრთხეს უქმნის?
ანა დოლიძე: შეიძლება, მე ვთქვი, რომ  შეიძლება... ჩვენ დღეს ვიმყოფებით იმ ეტაპზე, როდესაც მიმდინარეობს საჯარო განხილვები ამ საკითხზე და ძალიან მნიშვნელოვანია, რომ დაისვა შეიძლება ვთქვთ 15-20 საკითხი, რომელიც მე ამ ორ თემამდე დავიყვანე. დაგვრჩეს საზოგადოებრივი საზოგადოებრივად და დაგვრჩეს კერძო ტელევიზიები მრავალფეროვნად და  თავისუფლად. საზოგადოებრივი მაუწყებლის წარმომადგენლებმა ამ საკითხებიდან გაუსვეს ხაზი რამდენიმეს და მათ საკუთარი არგუმენტები წარმოადგინეს. ეს არის ჯანსაღი დემოკრატიული პროცესი ჯანსაღ სახელმწიფოში. ამის შემდეგ ახლა როგორ განვითარდება პროცესი, პრეზიდენტი შესაძლოა სხვა ჯგუფებსაც შეხვდეს ან მე შევხვდე მისი სახელით. იმიტომ, რომ სხვადასხვა სუბიექტები არიან კიდევ დაინტერსებულნი ამ თემით და საბოლოო ჯამში ჩამოყალიბდება, რამდენად იმსახურებს პოლიტიკურ აქცენტებს და პოლიტიკურ ყურადღებას ეს კანონპროექტი. 
კითხვა: საკითხზე არაერგვაროვანი დამოკიდებულება იყო თავად უმრავლესობაში, თუმცა კანონპროექტი მაინც მივიდა მესამე მოსმენამდე. თუ დავუშვებთ, რომ ვეტო იქნება, როგორ პასუხს ელოდებით თავად უმრავლესობისგან? 
ანა დოლიძე: ბუნებრივია, ყველა ვეტო არის ჩვენი შვილობილი, შეიძლება ითქვას და ყველასთან მიმართებაში ჩვენ გვქონდა ერთი თხოვნა უმრავლესობასთან და ეს თხოვნა იყო, რომ გულისყურით მოეკიდონ იმ ინიციატივას, რომელიც წამოვა პრეზიდენტის მხრიდან, მოტივირებულ შენიშვნებს. ეს შენიშვნები ყოველთვის მოტივირებულია და ეფუძნება ამ ტიპის წუხილებს გამოთქმულს საზოგადოებაში და შესაბამისად, ჯერ ბუნებრივია ადრეა საუბარი იქნება თუ არა ვეტო. ყოველ ჯერზე ჩვენ გვაქვს ერთი და იგივე თხოვნა, რომ პარლამენტის წევრებმა განიხილონ ვეტო, როგორც საშუალება, რომ შეივსოს და დაიხვეწოს ის საკანონმდებლო პროცესი, რომელიც მიმდინარეობს პარლამენტში“.

სულხან სალაძე: „საფრთხეები შეიძლება გავყოთ ორ ნაწილად. ერთი, რომელიც უკავშირება საჯარო ფინანსების ხარჯვას და იმ რეგულაციების შემოტანა, რომელიც სურს საზოგადოებრივ მაუწყებელს, ეს გამოიწვევს ამ რაციონალური ხარჯვის და კორუფციული გარიგებების ალბათობას გაზრდის. მეორე არის კომერციულ რეკლემასთან დაკავშირებული საკითხი, რომელიც პირდაპირ უკავშირდება სხვა კერძო მაუწყებლებს, რომელთათვისაც კომერციული რეკლამა არის ძალიან მნიშვნელოვანი. თემა, რომელიც ეხება საჯარო ფინანსების რაციონალურ ხარჯვას და საზოგადოებრივი მაუწყებელი ფინანსდება სახელმწიფო ბიუჯეტიდან სპეციალური ფორმულის საფუძველზე და ჩვენი კანონმდებლობა ამბობს, რომ თუ იზრდება მთლიანი შიდა პროდუქტი, ავტომატურად იზრდება „საზმაუს“ დაფინანსებაც. მომავალ წელს „საზმაუს“ ჯამურ ბიუჯეტი 53 მლნ-ს მიაღწევს, ეს არის 5 მლნ-ით მეტი, ვიდრე წელს იყო. ამ პირობებში „საზმაუს“ მხრიდან დამატებით სარეკლამო დროის გაზრდა არის მიუღებელი, რადგან მთელი სარეკლამო ბაზრის 50%-ზე მეტი აქვს დაფინანსება ბიუჯეტიდან მარტო საზოგადოებრივ მაუწყებელს და მეორე, ვიღაცას ეს სარეკლამო დრო უნდა წაართვას საზოგადოებრივმა მაუწყებელმა. ბევრად მნიშვნელოვანი საკითხებია, რომელიც უკავშირდება შესყიდვებს, სტარტაპებს, სამეურვეო საბჭოსა და მენეჯმენტს შორის უფლებამოსილების გამიჯვნას, ეს არის საკითხები, რომელიც თუ ამ ფორმით და ამ ფორმატით იქნება მიღებული პარლამენტის მიერ საბოლოოდ და შევა ძალაში, როგორც კანონი, გაზრდის და სამართლებრივ საფუძველს შეუქმნის კოურციულ გარიგებებს და მათ შორის საზოგადოებრივი მაუწყებლის საქმიანობაში. მაგალითად, სტარტაპები, რომელიც არავინ არ იცის, როგორ მოხდება შერჩევა კრიტერიუმებით, ბიუჯეტის რა ნაწილს მიმართავს „საზმაუ“ სტარტაფებზე, დადგება თუ არა ვინმეს პასუხისმგებლობა, ესა თუ ის სტარტაპი თუ არ გაამართლებს. ეს საკითხები არის ღია და მხლოდ სამეურვეო საბჭოზე ან მენეჯმენტის დონეზე ამ საკითხების დაყვანა იქნება გაუმართლებელი. შესყიდვების ნაწილზე მე მოვისმინე, გენერალური დირექტორის განცხადება და ეს არის არასწორი შეფასება, რადგან ისინი არა მხოლოდ ტენდერებზე ითხოვენ უარის თქმას ამ ტიპის შესყიდვებში, არამედ ისინი ითხოვენ, რომ შესყიდვების კანონი არ გავრცელდეს მასზე, ეს ნიშნავს იმას, რომ არც გამარტივებული შესყიდვის ვალდებულება არ ექნება „საზოგადოებრივ მაუწყებელს“ და აქ ჩნდება კითხვა, რითი დაარეგულირებს საზოგადოებრივი მაუწყებელი ამ ტიპის შესყიდვებს? საზოგადოებრივი მაუწყებელი თუ ამას დაარეგულირებს სამეურვეო საბჭოს ან მენეჯმენტის დონეზე, ეს ნიშნავს იმას, რომ ყოველი ინდივიდუალური შესყიდვა და კონტრაქტი შეიძება იყოს განსხვავებული ფორმით მომზადებული და გადაწყვეტილება მიღებული, დღეს ეს გამოწვევები საზოგადოებრივი მაუწყებლის წინაშე, როგორც ამას მენეჯმენტი საუბარობს ასე არ დგას, აქვს სხვა მნიშვნელოვანი გამოწვევები საზოგადოებრივ მაუწყებელს და ცვლილების ამ ფორმით მიღება ეწინააღმდეგება საზოგადოებრივი მაუწყებლის იდეას.
კითხვა: საინტერსოა მმართველი გუნდის პოზიციაც. დავით მათიკაშვილი ხსნის, რომ საზოგადოებრივი მაუწყებელი უნდა გახდეს უფრო ეფექტური. რეალურად ეს შედეგი შეიძლება დადგეს ამ ცვლილებების შედეგად?
სულხან სალაძე: სიმართლე გითხრათ, მე ვერ მოვისმინე არგუმენტი, როგორ გახდება უფრო ეფექტური საზოგადოებრივი მაუწყებელი, თუკი ეს ცვლილებები შევა ძალაში...
კითხვა: ამაღლდება ამ არხის ცნობადობა, გაიზრდება რეიტინგი და სწორედ ამ მიზანს შეიძლება ემსახურებოდეს ეს ცვლილებები. 
სულხან სალაძე: არა, ეს არ შეესაბამება ცვლილებებს, საზოგადოებრივი მაუწყებელი დღეს ვრცელდება მთელი ქვეყნის მასშტაბით და არაფერი არ უშლის ხელს ამ ცნობადობის გაზრდისათვის, მოქმედ კანონმდებლობაში არ არის ნორმა, რომელიც ხელს უშლის მაუწყებლის ცნობადობას. მთავარი პრობლემა მაუწყებლის ცნობადობა კი არ არის ამ შემთხვევაში, მთავარი პრობლემა არის მაუწყებელი ასრულებს თუ არა იმ ვალდებულებებს, რომელიც მას კანონით აკისრია. ის სპეციალური მუხლი, რომელიც არსებობს მაუწყებელობის შესახებ კანონში და რომელიც ამბობს, რომ კონკრეტული ტიპის გადაცემები უნდა გაკეთდეს საზოგადოებრივი მაუწყებელის ეთერში და რომელიც დღეს არ გადის მაგალითად და თქვენ ჩემზე კარგად მოგეხსენებათ ეს სიტუაცია, როდესაც ახალმა მენეჯმენტმა თქვა, რომ ის ხურავდა ყველაფერს, გარდა „მოამბისა“ და შემდეგ, საზოგადოების წინააღმდეგობის საფუძველზე შეცვალა გარკვეულწილად გადაწყვეტილება, ის, რომ დღეს მეორე არხი არ მაუწყებლობს, ის, რომ ვასილ მაღლაფერიძეს სურდა, რომ სპორტული არხი გაეხსნა წლის ბოლოს და ეს თემა აბსოლუტურად მოხსნილია დღეს დღისწესრიგიდან, მსგავსი ტიპის დამოკიდებულება და  შესაძლებლობები მაუწყებელს ვერ გახდის ეფექტურს. მაუწყებელი საზოგადოებრივი ვერ გახდება ეფექტური, თუკი ის ჩაატარებს კონკურსს, გამოავლენს 9 გადაცემას და ამ 9 გადაცემიდან თითქმის ნახევარს უბრალოდ არ ჩაუშვებს ეთერში. მაგალითად, „რეალური სივრცე“, რომელიც უნდა გასულიყო ეთერში შემოდგომაზე, ამ დრომდე არ გასულა ეთერში. როგორ გახდება საზოგადოებრივი მაუწყებელი უფრო ეფექტური, თუკი შემოიტან ახალ გადაცემებს და ამ გადაცემების რეიტინგიც ისევ ისე არის დაბალი, როგორც მანამდე არსებული გადაცემებისა. შესყიდვები არ გაზრდის და სტარტაპები არ გაზრდის მაუწყებლის ეფექტურობას, პირიქით, ეს არის კორუფციის წყარო იმ ფორმით, რა ფორმითაც გვთავაზობს მენეჯმენტი ჩვენ...
თავისთავად, პრეზიდენტის ვეტოს თემა არის ერთი ვარიანტი, რომელითაც შეიძლება ეს პროცესი შეჩერდეს, აქვე მინდა ვთქვა, რომ პარლამენტს შეუძლია ასევე, რომ მესამე მოსმენიდან დადგენილების საფუძველზე, კანონპროექტი დააბრუნოს მეორე მოსმენაზე. თუკი ამ გადაწყვეტილებას მიიღებს, შესაძლებელი გახდება შინაარსობრივი ცვლილებები, მათ შორის საკანონმდებლო ცვლილებების ტექსტში, ესეც არის ერთ-ერთი გამოსავალი და ვფიქრობ, რომ ესეც ძალიან მნიშვნელოვანი, ვთვქათ საშუალებაა, რომ ჩვენ ეს პროცესი თავიდან ავირიდოთ. რა თქმა უნდა, თუკი პარლამენტი 3 მოსმენით დაუჭერს მხარს შემოტავაზებულ ვერსიას და საბოლოოდ ის გაიგზავნება პრეზიდენტთან, ბუნებრივია დღის წესრიგში დადგება და ამაზე არც ვთქვათ ვინმე საუბრობს, რომ ამ საკითხს არ დავაყენებთ ჩვენ დღისწესრიგში, მათ შორის ვეტოს გამოყენების წინაპირობა. გარდა ამისა, რაც ასევე მინდა გითხრათ, ამ საკანონმდებლო ცვლილებებში არის ნორმები, რომელიც თავისი შინაარსით არის არაკონსტიტუციური, მე ვგულისხმობ განსაკუთრებით კონსტიტუციის გადაცდომის შედეგად მიღებულ ნორმებს, მათ შორის საზოგადოებრივ მაუწყებელთან დაკავშირებით, სადაც პირდაპირ ჩაიწერა კონსტიტუიაში, რომ საზოგადოებრივი მაუწყებელი თავისუფალი უნდა იყოს არსებითი გავლენისაგან. ეს მოიცავს როგორც პოლიტიკურ, ასევე კომერციულ გავლენას. ჩვენ ვთვლით, რომ ეს შემოთავაზებული ცვლილებები წინააღმდეგობაშია ამ კონსტიტუციურ ჩანაწერთანაც და შეიძლება დღისწესრიგში, მათ შორის დადგეს კონსტიტუციური სარჩელის საჭიროებაც“.

პოლონეთში ოფიციალური ვიზიტით იმყოფება საქართველოს საპარლამენტო დელეგაცია, პარლამენტის თავმჯდომარის, ირაკლი კობახიძის ხელმძღვანელობით. დღეს დილით, ირაკლი კობახიძე პოლონეთის ახლადარჩეულ პრემიერმინისტრს შეხვდა. საუბარი შეეხო რამდენიმე მნიშვნელოვან საკითხს. ერთ-ერთი იყო საქართველოს ევროპულ და ევროატლანტიკურ სტრუქტურებში ინტეგრაცია, რასაც კიდევ ერთხელ გამოუცხადა მხარდაჭერა პოლონეთმა. გარდა ამისა, დღევანდელ შეხვედრაზე პოლონეთის პრემიერმინისტრი გამოვიდა ბიზნესფორუმის ჩატარების ინიციატივით. დღეს ირაკლი კობახიძე და ქართული დელეგაციის წევრები შეხვდნენ პოლონეთის სეიმისა და სენატის თავმჯდომარეებსაც, რის შემდეგაც გააფორმეს სტრატეგიული თანამშრომლობის შესახებ ხელშეკრულება. ამ ხელშეკრულების ხელმოწერა საქართველოსა და პოლონეთის პარლამენტებს შორის ურთიერთობას ახალ დონეზე გადაიყვანს. მხარეები შეთანხმდნენ საპარლამენტო ასამბლეის ფორმატში თანამშრომლობაზეც. საქართველოს პარლამენტის თავმჯდომარე დადებითად აფასებს დღევანდელ შეხვედრებს და აცხადებს, რომ ყველა შეხვედრა ხელს შეუწყობს იმას, რომ საქართველოსა და პოლონეთს შორის ურთიერთობები კიდევ უფრო გაღრმავდეს. ხვალ საქართველოს პარლამენტის თავმჯდომარეს დაგეგმილი აქვს მისვლა ვარშავის უნივერსიტეტში, სადაც ის წაიკითხავს ლექციას. ასევე, ირაკლი კობახიძე გეგმავს შეხვედრას პოლონეთში ჩასულ ქართველ სტუდენტებთან.
ირაკლი კობახიძე: „დღეს გვქონდა ძალიან მნიშვნელოვანი შეხვედრები პოლონეთის პრემიერმინისტრთან, ასევე ორივე პალატის სპიკერებთან. საუბარი გვქონდა ჩვენს თანამშრომლობაზე. ვისაუბრეთ ასევე ეკონომიური თანამშრომლობის პერსპექტივებზე, პრემიერმა თვითონ დასვა ბიზნესფორუმის ორგანიზების საკითხი, რაც იქნება ძალიან კარგი პლატფორმა იმისთვის, რომ ჩვენ გვქონდეს დამატებითი პროგრესი... ვისაუბრეთ ჩვენ ერთობლივი საპარლამენტო ასამბლეის შექმნაზე. ასეთი თანამშრომლობის გამოცდილება აქვს პოლონეთს რამდენიმე ქვეყანასთან, მათ შორის მოლდოვასთან, ლიტვასთან და ჩვენ მოხარული  ვართ, რომ ასეთი ინიციატივა განხორციელდება საქართველოსთან მიმართებით, რაც ახალ, სტრატეგიულ დონეზე გადაიყვანს ჩვენი პარლამენტების თანამშრომლობას“.
მარეკ კუჩინსკი: „დღეს ძალიან მნიშვნელოვანი საუბრები გვქონდა. ძალიან მიხარია, რომ ხელი მოვაწერეთ შეთანხმებას სტრატეგიული პარტნიორობის შესახებ პარლამენტებს შორის. ეს არის წინგადადგმული ნაბიჯი, იმპულსი ჩვენი ურთიერთობების გაღრმავებისთვის. ამ დოკუმენტის ხელმოწერის შედეგად ჩვენი თანამშრომლობა იქნება უფრო ხშირი და ნაყოფიერი“.
სტანისლავ კარჩევსკი: „ჩვენ გვაერთიანებს დამოუკიდებლობისკენ მისწრაფება, საქართველო პოლონეთის სტრატეგიული პარტნიორია. მოხარულები ვართ, რომ დღეს მოვაწერთ ხელს პარლამენტებს შორის შეთანხმებას, ეს მისცემს ჩვენს თანამშრომლობას ახალ იმპულსს. ჩვენი კულტურული, ეკონომიკური, პოლიტიკური და სამეცნიერო ურთიერთობები შესანიშნავად ვითარდება, ეს ხელშეკრულება გააუმჯობესებს თანამშრომლობას და გააღრმავებს ურთიერთობებეს“.

[bookmark: _Toc501437812]საქართველომ სუამის საპარლამენტო სესიას უმასპინძლა
სუამის ქვეყნების რიგით მეათე ყოველწლიურ სესიას, საქართველომ თავმჯდომარის რანგში უმასპინძლა. წევრმა ქვეყნებმა ერთობლივი კომუნიკე შეიმუშავეს და საერთო პრობლემებზე ისაუბრეს, მათ შორის არის ტერიტორიული მთლიანობის აღდგენა, რეგიონული უსაფრთხოება, ასევე განახლებადი ენერგია. შემუშავდა რამდენიმე შეთანხმებაც. სესის ესწრებოდნენ ბენელუქსის ასამბლეის პრეზიდენტი, ასევე ბალტიის ქვეყნების ასამბლეის წარმომადგენლები, მხარეებმა ერთმანეთს გამოცდილებაც გაუზიარეს. მომავალ წელს ყოველწლიური სესიის მასპინძელი მოლდოვა იქნება.
მიხეილ ჯანელიძე: „წელს ეს ორგანიზაცია აღნიშნავს 20 წლის იუბილეს, ამ პერიოდის განმავლობაში ეს ორგანიზაცია ჩამოყალიბდა სრულყოფილ რეგიონულ ორგანიზაციად. წელს ჩვენ შევძელით ხელი მოგვეწერა სექტორალური თანამშრომლობის სამოქმედო გეგმაზე, ასევე ხელი მოეწერა 2 მნიშვნელოვან შეთანხმებას - პირველ რიგში, თავისუფალი სავაჭრო ზონის ამოქმედების შესახებ შეთანხმებას და აღმასრულებელი ინსტიტუტის შესახებ და ასევე, ხელი მოეწერა სატრანსპორტო კორიდორის განვითარების შესახებ შეთანხმებას“.
თამარ ჩუგოშვილი: „უკრაინას, მოლდოვას, აზერბაიჯანსა და საქართველოს ბევრი პრობლემა გვაქვს მსგავსი და შესაბამისად, ჩვენი თანამშრომლობა ძალიან მნიშვნელოვანია იმისთვის, რომ ერთობლივად შევძლოთ ამ გამოწვევების გადალახვა. ჩვენ ასევე გვესწრება ბალტიის ასამბლეის პრეზიდენტი და ზოგადად ბალტიის ქვეყნები ძალიან აქტიურად გვეხმარებიან ჩვენ ამ პრობლემების დაძლევაში. რაც შეეხება თემატიკას, ბუნებრივია, რომ უსაფრთხოების საკითხები იქნება პრიორიტეტული და მნიშვნელოვანი, ასევე ყურადღება გამახვილდება ენერგეტიკის სექტორში თანამშრომლობაზე და სხვა მნიშვნელოვან საკითხებზე“.

[bookmark: _Toc501437813]ხორავას ქუჩაზე მომხდარი სისხლიანი დაპირისპირების საქმე
21-საათიან „კურიერში“ ითქვა, რომ ხორავას ქუჩაზე მომხდარი სისხლიანი გარჩევის საქმეზე, რომელსაც ორი მოსწავლის სიცოცხლე შეეწირა, გამოძიება გრძელდება. „რუსთავი 2“-ის ინფორმაციით, დასრულებულია 16 წლის მოზარდის, ლევან დადუნაშვილის ცხედრის ექსპერტიზა და დასკვნა უკვე საქმეში დევს. ჯერჯერობით უცნობია, გაასაჯაროვებს თუ არა საგამოძიებო უწყება მაღალი საზოგადოებრივი ინტერესის მიუხედავად, ექსპერტიზის შედეგებს, სადაც წერია თუ რა სახის ჭრილობები მიაყენეს მოკლულს და რა იარაღით. არ არის გამორიცხული, საქმის ერთ-ერთი უმთავრესი მტკიცებულება გასაიდუმლოებული დარჩეს. ექსპერტიზის დასკვნას ჯერაც ელოდება მეორე მოკლული არასრულწლოვანის, დავით სარალიძის ოჯახი. ექსპერტები მუშაობას კვირის ბოლომდე დაასრულებენ. სარალიძე ხორავას ქუჩაზე მომხდარიდან მეორე დღეს საავადმყოფოში გარდაიცვალა. 12 ჭრილობიდან 5 განსაკუთრებით მძიმე იყო. მოკლულის მამა ამბობს, რომ ექსპერტიზის შედეგები საქმის ერთ-ერთი მთავარი მტკიცებულება იქნება, რადგან მან უნდა გასცეს პასუხი მთავარი კითხვას - რამდენია დამნაშავე და დანაშაულის იარაღი, თუმცა, ექსპერტიზის დასრულებამდეც ზაზა სარალიძე ვარაუდობს, რომ არასრულწლოვნების მკვლელობაში ბრალდებულების წრე უნდა გაიზარდოს.
როგორც ცნობილია, დღეს მთელი დღის განმავლობაში მიმდინარეობდა 51-ე საჯარო სკოლის მოსწავლეების გამოკითხვა. საგამოძიებო უწყებაში მოზარდებს მშობლებთან ერთად ჰკითხავდნენ. შსს-ში არ გამორიცხავენ, რომ გამოძიების ფარგლებში შესაძლოა მოხდეს კიდევ არაერთი არასრულწლოვანის დაბარება გამოკითხვაზე. ამ ეტაპზე, მოზარდებს შორის მომხდარი დაპირისპირების საქმეზე ბრალდებულია 7 პირი - 2 მკვლელობის, 5 კი დანაშაულის დაფარვის მუხლით. ბრალდებულების ნაწილი წინასწარ პატიმრობაში იმყოფება, მათ შორის მკვლელობის მუხლით ბრალდებული ორივე არასრულწლოვანი. გამოძიების მიმდინარეობას აკვირდება სახლახო დამცველიც. საქმეში არსებული მტკიცებულებების შესახებ მისთვის ცნობილია, თუმცა მასალების ნაწილი ომბუდსმენისთვისაც დახურულია. გავრცელებული ინფორმაციით, უახლოეს დღეებში, სავარაუდოდ დამოუკიდებელი ექსპერტის სტატუსით, საქმეში მაია ნიკოლეიშვილიც ჩაერთვება. ამ თხოვნით მას ერთ-ერთი ბრალდებულის ოჯახმა მიმართა. ნიკოლეიშვილმა განაცხადა, რომ დეტალების შესახებ რამდენიმე დღეში ისაუბრებს.  
ზაზა სარალიძე: „ველოდებით ექსპერტიზის დასკვნას, რომელიც ცოტა არ იყოს რთულია იმიტომ, რომ ოპერაციები ჩაუტარდა... ორ არასრულწლოვან ბავშვს, რატომ უნდა მოსვლოდა აზრად თავში, რომ 12 ჭრილობა მიაყენოს ერთ ადამიანს, პლუს ამას, შემთხვევით გამვლელი პირი, ლევან დადუნაშვილი, რომელიც იქნა მოკლული. არ გამოვრიცხავ, რომ შეიძლება კიდევ იყოს, მაგრამ ჯერჯერობით ორი იარაღია ამოღებული და ორ პიროვნებაზე მიდის ძირითადი აქცენტი. ადვოკატის განცხადებას არ ვეთანხმები, ერთხელ მოუქნია ჩემმა კლიენტმა დანაო და იმიტომ არ ვეთანხმები, რომ თუ მისმა კლიენტმა ერთხელ მოუქნია დანა, მეორე პირი 11-ჯერ ვერ მოასწრებდა დაჭრას, გამორიცხულია... არამარტო ძალოვან უწყებებს, არამედ მთელს საქართველოს მინდა მივმართო, რომ ეს საქმე ასე არ უნდა დარჩეს, უნდა იყოს ბოლომდე მიყვანილი იმის გამო არა, რომ ჩემი შვილი და ლევანია მკვდარი, არამედ იმის გამო, რომ მეორედ კიდევ ასეთი რაღაცა არ მოხდეს. ეს თუ დაუსჯელი დარჩა, აქ თუ ეცადნენ, რომ შემამსუბუქებელი გარემოებები გამოიყენეს და შეუმსუბუქეს დამნაშავეებს სასჯელი, რაც ეკუთვნით, ჩათვალეთ, რომ ყველა მოზარდი იმას იფიქრებს, რომ მოდი მეც გავაკეთებ“.
ნათია მეზვრიშვილი: „არ გამოვრიცხავთ, რა თქმა უნდა, გამოძიება გრძელდება და ამ გამოძიების ფარგლებში არ გამოვრიცხავთ, რომ დამატებით მოხდეს, ისევე, როგორც სხვა არასრულწლოვნების გამოკითხვაზე დაბარება, ასევე იმ პირების დაბარება, რომელსაც საქმესთან დაკავშირებით ინფორმაცია ექნებათ. ეს არის მიმდინარე პროცესი. ვნახოთ, დაველოდოთ გამოძიებას. გამორიცხული არაფერია“.
ნინო ლომჯარია: „სანამ არ გვექნება გამოძიების მასალები ხელთ, მანამდე გაგვიჭირდება შეფასებების გაკეთება, რამდენად მართებულად და სრულყოფილად მიმდინარეობს გამოძიება. მივმართავ, როგორც ბრალდებულის ადვოკატებს, ასევე დაზარალებულის მხარესაც თუ აქვს ჩვენთან თანამშრომლობის სურვილი, ჩვენ მზად ვართ, რომ თითოეული მათგანის განცხადება თუ პრეტენზიები განვიხილოთ და შესაბამისი რეაგირება მოვახდინოთ“.

არასრულწლოვანთა მართლმსაჯულებასთან დაკავშირებული საკითხები განიხილეს დღეს, სისხლის სამართლის რეფორმის უწყებათაშორისი საკოორდინაციო საბჭოს სხდომაზე, რომელსაც თეა წულუკიანი უძღვებოდა. ისაუბრეს, არასრულწლოვანთა მონაცემების შეგროვებისა და ანალიზის კონცეფციაზე. სხდომაზე აღინიშნა დანაშაულის პრევენციის ცენტრის ორგანიზებული სახელმძღვანელოს შესახებ, რომელიც პრევენციის გეგმის შესაბამისად მომზადდა.
თეა წულუკიანი: „წლის ბოლომდე ვიხილავთ სხვადასხვა სამომავლო გეგმას, პირველ რიგში არასრულწლოვანთა მართლმსაჯულების კოდექსს ეხება ეს, რადგან ევროკავშირთან და იუნისეფთან ჩვენ მუდმივად ვმუშაობთ ამ კოდექსის სწორ იმპლემენტაციაზე სხვადასხვა ორგანოებში, დაწყებული პოლიციიდან, დასრულებული მართლმსაჯულებით და შემდეგ სასჯელაღსრულების სისტემით და მნიშვნელოვანია, რომ დღეს უკე რამდენიმე წლის თავზე ვისაუბროთ იმ პრობლემებზე, რომლებიც შეიძლება იმპლემენტაციის დროს არსებობდეს და ისინი აღმოფხვრილი იქნეს“.
ნათია მეზვრიშვილი: „მანდტურების სამსახურების ეფექტიანობა გვინდა რომ გავზარდოთ ერთის მხრივ, მეორეს მხრივ კოორდინაცია უზრუნველვყოთ მაქსიმალურად მჭიდრო საპატრულო პოლიციის თანამშრომლებსა და მანდატურის სამსახურს შორის. გადავხედავთ მანდატურის სამსახურში მიღების კრიტერიუმებს, ასევე გადავხედავთ კოორდინაცია რამდენად ეფეტურია მანდატურსა და საპატრულო პოლიციას შორის, რამდენად დეტაურად არის გაწერილი მანდატურის ფუნქციები, რომ ყოველ კონკრეტულ შემთხვევაში ეფექტიანი რეაგირება მოახდინონ.

სირიაში საქართველოს კიდევ ერთი მოქალაქე, პანკისის ხეობის სოფელ დუისის მკვიდრი გიორგი მარგოშვილი, იგივე ფეიზულა კუშტანაშვილი დაიღუპა. საბრძოლო სახელით - სალაჰუდინ ალ შიშანი, ის „ალ ქაიდას“ მოკავშირე ორგანიზაციას, „ჯაიშ ალ მუჰაჯირინს“ ედგა სათავეში და იბრძოდა, როგორც ასადის მთავრობის, ასევე „ისლამური სახელმწიფოს“ წინააღმდეგ. გიორგი მარგოშვილი (ფეიზულა კუშტანაშვილი) 2012 წელს ლოპოტას სპეცოპერაციის საქმეშიც ფიგურირებდა, თუმცა, უკვე 2013 წელს მან საქართველოს ტერიტორია სასაზღვრო გამშვები პუნქტის გავლით დატოვა, თურქეთში გადავიდა და მალევე სირიაში ექსტრემისტ მებრძოლებს შეუერთდა. პანკისის ხეობაში მას მშობლები და 4 ვაჟი ჰყავს. ოჯახმა შვილის გარდაცვალების შესახებ რძლისგან, გიორგი მარგოშვილის მეუღლისგან შეიტყო, რომელიც ასევე სირიაში იმყოფება სამ შვილთან ერთად.
21-საათიან „კურიერში“ დაისვა კითხვა, ქონდა თუ არა მოკლულ მარგოშვილს ბოლო პერიოდში თბილისში ლიკვიდირებულ ახმედ ჩატაევთან რაიმე კავშირი? სიუჟეტში აღინიშნა, რომ ამას პანკისში ვერ აკონკრეტებენ.
„კურიერში“ ითქვა ისიც, რომ ამ დრომდე პანკისის ხეობაში დავის საგანია თუ სად უნდა დაიკრძალოს თბილისში სპეცოპერაციის დროს მოკლული ახმედ ჩატაევი. ადგილობრივების ერთი ნაწილი ცხედრის გადაცემას ითხოვს, მეორე ნაწილი კი ჩატაევის დუისის სასაფლაოზე დაკრძალვას აპროტესტებს. „რუსთავი 2“-ის ინფორმაციით, ახმედ ჩატაევის ცხედრის გადასაცემად ქართველმა სამართალდამცვებმა დრო ითხოვეს, ბოლო მოლაპარაკებების დროს კი პანკისელებს პირობა მისცეს, რომ ცხედარს სამ კვირაში გადასცემენ. 17-საათიან „ქრონიკაში“ კი ითქვა, რომ ჩატაევის ცხედარს პანკისში, სავარაუდოდ ახალ წლამდე გადაასვენებენ. ამის შესახებ „იმედს“ ლაფანყურის სპეცოპერაციისას გარდაცვლილი ბაჰაუდინ ალდამოვის მამამ განუცხადა.
ავთო მარგოშვილი: „გაზაფხულზე ერთი-ორჯერ დამიკავშირდა და მარხვის თვე მომილოცა სმს-ით. მე რომ მაგაზე განაწყენებული ვიყავი, ჩემთან შეხება საერთოდ არ ქონდა... თავიდან ეს და თარხან ბათირაშვილი, ეს ორი ერთად ყოფილან. ძალიან პატიოსანი ბიჭი იყოო, უმაღლესი ბიჭი თარხანი და მერე ამათი გზები გაიყარა. „ბესპრიძელები“ იმათკენ იყო. იმათთან რომ კაცი შევა, უკან ცოცხალი ვეღარ გამოვა. როგორც შედის, მაშინვე საბუთებს ჩამოართმევენ და მორჩა. 
კითხვა: თქვენი შვილი რას საქმიანობდა სირიაში?  
ავთო მარგოშვილი: „პალევოი კამანდირი“ იყო“.
ზარაფ ხანგოშვილი: „ძალიან დადებითი ბავშვი იყო, ლოპოტას ოპერაციაში მე როგორც ვიცი, მონაწილეობდა. იმის შემდეგ თურქეთში გადავიდა და მერე სირიაში. როგორც ის დანარჩენები, ესეც მონაწილე იყო. მერე მოახერხა გადასვლა თურქეთში და იქიდან მოხვდა სირიაში. დაკავებული არ ყოფილა, როგორც სხვები, ესეც მონაწილე იყო, თურქეთში გადასვლა მოახერხა და შემდეგ როგორც ვიცი, სირიაში“.
ასლუდინ ჟაკალაევი: „არ მგონია, რომ ესენი ერთად იყვნენ, ერთ დაჯგუფებაში, რადგან ჩატაევი იყო ერაყში, ეს მოქმედებდა სირიაში, სხვადასხვა დაჯგუფებები არიან ესენი. მათ შორისაც რაღაცა გაუგებრობა ყოფილა როგორც მითხრეს და რა დონეზე ქონდათ გაუგებრობა არ ვიცი... ჩატაევი როდის იქნება გადმოცემული ზუსტად ვერ გეტყვით, მაგრამ მივმართეთ უხუცესებმაც, ხეობის მოსახლეობამაც, რომ თუ არის საშუალება, რომ წესისა და ადათის მიხედვით დაგვემარხა. თვის ბოლოსთვის ალბათ დავმარხავთ“.
ზელიმხან წუწაშვილი: „მე წინააღმდეგი ვიქნები აქ დაიმარხოს. ჩვენს ტერიოტორიაზე, საქართველოში როგორც ტერორისტი, ისე შემოსული ხალხი რომ აქ დავკრძალოთ, ეს ჩვენთვის არ არის მისაღები. მე თუ ხელს არ შევუშლი, არც თანახმა ვიქნები“.

როგორც 21-საათიან „კურიერში“ ითქვა, ბოლო დროის ყველაზე მასშტაბური ანტიტერორისტული ოპერაციიდან თითქმის ერთი თვის შემდეგ, „კურიერი“ დღეს იყო პირველი, რომელმაც ბერი გაბრიელ სალოსის ქუჩაზე ტერორისტების თავშესაფარი გადაიღო. ბინა, რომელშიც დაჯგუფების წევრები ცხოვრობდნენ მთლიანად განადგურებულია. ტერორიზმში ბრალდებულებს სამოთახიან ბინაში სამალავი საპირფარეშოში ჰქონდათ მოწყობილი. სავარაუდოდ მათ წინასწარ მოამზადეს კონკრეტული ადგილები, საიდანაც სნაიპერებსა და სპეცრაზმის წევრებს დამიზნებით თითქმის 24 საათის განმავლობაში ესროდნენ. ნაქირავებ ბინაში, სადაც ჩატაევი და მისი გუნდის წევრები რამდენიმე თვის განმავლობაში ცხოვრობდნენ, კედლები არა ფეთქებადი ჭურვებით, არამედ სპეციალური ხელსაწყოებით არის განგრეული. აფეთქებულია კედელი, საიდანაც ტერორისტები გვერდით სადარბაზოში მდებარე სახლში გადავიდნენ. პირველი და მეორე სართულების გარდა, ტერორისტებმა მესამე სართულზე კიდევ ერთი ბინის დაკავება მოახერხეს, თუმცა დღეს ამ სახლის კარი დაკეტილია და იქ არც სამუშაოები მიმდინარეობს. კორპუსში მობინადრეები უკვე შეუშვეს. თბილისის მერიის დასკვნის მიხედვით, კორპუსში ცხოვრება სახიფათო არ არის. ბერი გაბრიელ სალოსის ქუჩაზე მერიის სამსახურები ამ დრომდე მუშაობენ. ამჟამად კორპუსის გამაგრებითი სამუშაოები მიმდინარეობს. როგორც ცნობილია, აღდგება ის ბინებიც, რომელშიც სპეცოპერაციის დროს ტერორისტები იმყოფებოდნენ.
გიული ვერულაშვილი: „სახლში ვიყავით და ღამის 3 საათი იყო სპეცრაზმმა,რომ გაგვიყვანა, რომ უსაფრთხოების გულისთვის არაფერი არ მოგვსვლოდა და გაგვიყვანეს გარეთ. ჩვენ რა ვიცოდით? არავისთან არ მიდიოდნენ, არავისთან არ მეგობრობდნენ“.
მარიამ ბერიძე: „დასკვნაა დადებული, რომ უსაფრთხოა და გადმოვედით. იმას კი გვპირდებიან, რომ ეს არის კარგი ხიმიჯები და ამასაც კი გაგიკეთებთ, რაც ძველი დაზიანებები იყოო“.
ირაკლი ბენდელიანი: „ამ დასკვნის მიხედვით, ეს კორპუსი ხაზგასმით შეგვიძლია აღვნიშნოთ, რომ საცხოვრებლად საშიში არ არის, მოსახლეობისთვის საფრთხეს არ წარმოადგენს. ის ბინები, რომლებმაც გაარკვეული სახის ზიანი მიიღეს, იქ უკვე მიმდინარეობს აღდგენითი სამუშაოები“.

[bookmark: _Toc501437817]დღეიდან 14 იანვრის ჩათვლით თბილისში საახალწლო გარევაჭრობა ნებადართულია
20-საათიან „ქრონიკაში“ ითქვა, რომ დღეიდან 14 იანვრის ჩათვლით თბილისში საახალწლო გარევაჭრობა ნებადართულია. დედაქალაქის მერიის გადაწყვეტილებით, სადღესასწაულო პერიოდში გარევაჭრობისთვის სპეციალური ადგილები ქალაქის 7 რაიონში გამოიყო. ბაზრობები გლდანის, ნაძალადევის, დიდუბის, ვაკის, საბურთალოს, ისნისა და სამგორის რაიონებში განთავსდება. ბაზრობაზე უსაფრთხოებას მერიის ზედამხედველობისა და უსაფრთხოების სამსახური, საპატრულო პოლიციასთან ერთად უზრუნველყოფს.
რაც შეეხება საახალწლო ბაზრობას, ის ორ ლოკაციაზე - დედა ენის ბაღსა და განახლებულ აღმაშენებლის გამზირზე მოეწყობა. საგანგებოდ მოწყობილ და მოხატულ სახლებში საახაწლო ქალაქის სტუმრებს საახალწლო ნობათის, სუვენირების, ნაძვის ხის სათამაშოებისა და ხელნაკეთი ნივთების შეძენის შესაძლებლობა ექნებათ.
სიუჟეტში ასევე აღინიშნა, რომ ორი კვირის მანძილზე დედაქალაქი კონცერტებს, საახალწლო მსვლელობებსა და სხვადასხვა სპორტულ ღონისძიებებს უმასპინძლებს. მოეწყობა ღია კინოთეატრი და ატრაქციონების პარკი.
ჯაბა ხიმშიაშვილი: „კარგია, რომ დაიშვა გარევაჭრობა. უფრო მიეცემა ხალხს შესაძლებლობა, რომ თავისუფლად გამოიტანოს ეს თავისი საქონელი და გაყიდოს. წინა წელთან შედარებით ცოტა მომატებულია ფასები“.
მზევინარ პერტაია: „კარგია, რომ დაუშვა მერიამ ეს. ფასები ძალიან ძვირია. არაა სოფელში ხილი, არაფერი და ძალიან ძვირია“. 
ირაკლი  ბენდელიანი: „ამ პერიდში უსაფრთხოების ნორმების დაცვას განახორციელებენ მერიის ზედამხედველობისა და უსაფრთხოების სამსახურები, საპატრულო პოლიციასთან ერთად. რაც შეეხება თვითონ კონკრეტული ადგილების მოწყობას, გარე მოვაჭრეებს თვითონვე შეეძლებათ თავისი სურვილისამებრ, წინასწარ გამოყოფილ ლოკაციებზე მოაწყონ თავის შეხედულებისამებრ სავაჭროდ, გასაყიდი ადგილები“.
სოფიო ხუნწარია: „საახალწლო მარკეტი გაიმართება დედა ენის ბაღში, სადაც აქცენტი იქნება გაკეთებული ძირითადად კვების ობიექტებზე, თუმცა, რამდენიმე სახლში გაიყიდება ხელნაკეთი ნივთები. რაც შეეხება ახალ პლეხანოვს, ასევე, 24 დეკემბრიდან 7 იანვრის ჩათვლით განთავსდებიან 80-მდე სტარტაპერი ტერიტორიაზე, საახალწლო სახლებში და ისინი გამოიტანენ ქართულ ნაწარმს“.
ნათია დალაქიშვილი: „ეს ბაზრობა ძაან საინტერესოა იმათთვის, ვისაც უყვარს ხელნაკეთი ნივთები. ჩემი დახლზე იქნება საახალწლო სათამაშოები. მე თვითონ განათებას ვაკეთებ, განათებას დავუმატე საახალწლ ელფერი, ნაძვის ხეები“.

[bookmark: _Toc501437818]თბილისის მერია საყოფაცხოვრებო ნარჩენების ღამის საათებში გატანის საპილოტე პროექტს 2018 წლის პირველი მარტიდან დაიწყებს
თბილისის მერია საავტომობილო მოძრაობის განტვირთვის მიზნით, დედაქალაქიდან საყოფაცხოვრებო ნარჩენების გატანის განრიგს ცვლის. საპილოტე პროექტის ფარგლებში, 2018 წლის 1 მარტიდან ვაკის რაიონის 32 ქუჩაზე ნაგავშემკრები კონტეინერების დაცლა საღამოს 10 საათის შემდეგ მოხდება. დედაქალაქის მერია მოსახლეობას ინიციატივის მხარდაჭერისკენ და ნარჩენების ღამის საათებში გატანისკენ მოუწოდებს.
მაია ბითაძე: „პირველი მარტიდან დაიწყება საპილოტე პროექტი, კერძოდ, დასუფთავების ნაგავმზიდი მანქანები იმოძრავებენ საღამოს 10 საათიდან. ამ ქუჩების მაცხოვრებლებს ძალიან ვთხოვთ, რომ მხარში ამოუდგეს მერიას აღნიშნული საპილოტე პროგრამის განხორციელებაში და მაქსიმალურად შეეცადოს ნარჩენების მოშორებას საღამოს საათებში“.

[bookmark: _Toc501437819]ცვლილებები საჯარო დაწესებულებებში შრომის ანაზღაურების შესახებ კანონში
20-საათიან „ქრონიკაში“ გასულ სიუჟეტში ითქვა, რომ მესამე სექტორი საჯარო სამსახურში მოქალაქის შრომით ხელშეკრულებით დასაქმებისთვის გამარტივებული საჯარო კონკურსის ჩატარების ვალდებულების გაუქმებას ეწინააღმდეგება. ერთობლივი განცხადება საია-მ და „ინფორმაციის თავისუფლებისა და განვითარების ინსტიტუტმა“ გაავრცელეს. არასამთავრობოები ერთპიროვნული გადაწყვეტილებისა და ნეპოტიზმის რისკებზე საუბრობენ. სიუჟეტში აღინიშნა, რომ საჯარო დაწესებულებაში შრომის ანაზღაურების შესახებ კანონში ცვლილებები პარლამენტმა მეორე მოსმენით მიიღო. პროექტის მიხედვით, საჯარო სამსახურს მოქალაქის დასაქმებისთვის გამარტივებული საჯარო კონკურსის ჩატარების ვალდებულება აღარ ექნება.
ნინო ცუხიშვილი: „საჯარო დაწესებულებებს მიეცათ უფლებამოსილება, რომ თავიანთი გადაწყვეტილებით და დისკრეციული უფლებამოსილების ფარგლებში მიიღონ გადაწყვეტილება, ჩაატარონ თუ არა შრომითი ხელშეკრულებით დასაქმებული პირის აყვანის შემთხვევაში კონკურსი. აღნიშნული კონკურსის გაუქმება მნიშვნელოვნად ზრდის იმის საფრთხეებს, რომ შრომითი ხელშეკრულებით დასაქმებული პირების შემთხვევაში გაიზარდოს ნეპოტიზმის რისკი საჯარო სამსახურში“.
საბა ბუაძე: „პრაქტიკა გვაჩვენებს, რომ დღეს თუ ნეპოტიზმის შემთხვევები გვაქვს საჯარო სამსახურში, ეს ძირითადად არის ხოლმე ხელშეკრულებით დასაქმებულ პირებთან მიმართებაში. აუცილებელია, რომ ჩვენ წავახალისოთ გამჭვირვალე და თანასწორობაზე დაფუძნებული ასე ვთქვათ აყვანის პროცედურები და არ გავაუქმოთ და გავამარტივოთ საჯარო სამსახურში სხვადასხვა ტიპის მოსამსახურეებისთვის მიღების პროცედურები. ეს საკმაოდ დიდი საფრთხის შემცველი შეიძლება იყოს“.
ეკა ბესელია: „მე მგონია, რომ ან არასწორად არის ინფორმაცია აღქმული ან არასწორად არის მიწოდებული. კონკურსი ჩატარდება ანუ ის გამარტივებული კონკურსი. დაახლოებით საუბარია ისეთი კატეგორიის შრომით ხელშეკრულებით დასაქმებულ პირებზე, როგორიც არის: დამლაგებელი ან სხვა ტექნიკური დამხმარე პირი, ამათთვისაც გამარტივებული კონკურსი, როგორც იყო გათვალისწინებული, ისევე იქნება გათვალისწინებული“.

[bookmark: _Toc501437820]სემეკი ტარიფების თემაზე მუშაობას აგრძელებს
18-საათიან „მოამბეში“ ითქვა, რომ სემეკი მუშაობის გაძლიერებულ რეჟიმზე გადავიდა. თვის ბოლომდე მარეგულირებელმა კომისიამ ელექტროენერგიასა და წყალზე სამომხმარებლო ტარიფები უნდა დაამტკიცოს. დღეს წყალმომარაგების კომპანიების საინვესტიციო გეგმები დამტკიცდა. ამასთან, დაიწყო მსჯელობა თბოელექტროსადგურების ტარიფებზე, რაზეც გადაწყვეტილებას კომისიაში ხვალ მიიღებენ. 
გიორგი ფანგანი: „ჩვენ დაგეგმილი გვაქვს კიდევ რამდენიმე სხდომა. თუ არაფერი შეიცვალა, ეს სხდომებ გაიმართება 25, 26 და 28 დეკემბერს, სადაც საბოლოო ციფრები იქნება ნაჩვენები. შეიძლება მოხდეს გარკვეული კორექტირება და ეს ციფრები შეიცვალოს, თუმცა იმ კვირაში მოხდება საბოლოო ტარიფების დადგენა“.
ზურაბ ალფაიძე: „მიმდინარე კვირაში და ასევე მომდევნო კვირაში აქტიურად უნდა გაგრძელდეს სხვა საკითხების განხილვა, როგორიც არის საოპერაციო დანახარჯები, როგორიც არის კომერციული და ტექნიკური ინფორმაციები. შესაბამისად, ამ ყველა სახის ინფორმაციის დასრულების შემდეგ მიმდინარე თვის ბოლოს გახდება ტარიფი ცნობილი“.

[bookmark: _Toc501437821]საქართველოს მთავარმა პროკურატურამ „ბირჟა მაფიას“ წევრების მიმართ სისხლისსამართლებრივი დავა შეწყვიტა
საქართველოს მთავარმა პროკურატურამ 6-თვიანი ძიების შემდეგ რეპერების, ჯგუფ „ბირჟა მაფიას“ წევრების, მიხეილ მგალობლიშვილისა და გიორგი ქებურიას მიმართ სისხლისსამართლებრივი დევნა შეწყვიტა. პროკურატურის ცნობით, უფლებამოსილების გადამეტებისა და მტკიცებულებათა ფალსიფიცირების მუხლებით გამოძიება გრძელდება ახალგაზრდების დაკავებაში მონაწილე პოლიციელების წინააღმდეგ. გიორგი ქებურია დარწმუნებულია, რომ ის და მისი მეგობარი იმ კლიპის გამო დააკავეს, რომელშიც პოლიციელი იყო გაშარჟებული. ის ამტკიცებს, რომ ნარკოტიკებთან შეხება არასდროს ჰქონია და პოლიციელებმა მტკიცებულებები გააყალბეს. ქებურია მის დაკავებაში მონაწილე პოლიციელების დასჯას ითხოვს. მისი ადვოკატიც აცხადებს, რომ დაკავებასა და ჩხრეკაში მონაწილე პოლიციელების მიერ საქმის მასალების გაყალბებას არაერთი მტკიცებულება ადასტურებს. ასევე ამტკიცებს, რომ იკვეთება დაკავების უკანონო მოტივიც. მიხეილ მგალობლიშვილის ადვოკატი კი პოლიციელების წინააღმდეგ მიმდინარე გამოძიების დასრულებამდე, საქმეში მონაწილე სამართალდამცველებისთვის უფლებამოსილების შეჩერებას ითხოვს. კახა ცნობილაძის მტკიცებით, თბილისის მთავარი სამმართველოს თანამშრომლების მიერ ნარკოტიკების ჩადებას ექსპერტიზის დასკვნა ადასტურებს. გამოძიების დასრულებამდე პოლიციელების პასუხისმგებლობის საკითხის დაყენებას ნაადრევად მიიჩნევს შს მინისტრის მოადგილე.
მთავარი პროკურატურის განცხადება: „საქართველოს პროკურატურამ განსაკუთრებით დიდი ოდენობით ნარკოტიკული საშუალების უკანონოდ შეძენა და შენახვის ფაქტზე ბრალდებულების გ.ქ.-ს და მ.მ.-ს მიმართ  წარმოებული სისხლისსამართლებრივი დევნა შეწყვიტა. სამართალდამცველებმა გ.ქ. და მ.მ. 2017 წლის 7 ივნისს განსაკუთრებით დიდი ოდენობით ნარკოტიკული საშუალების უკანონოდ შეძენა და შენახვის ფაქტზე დააკავეს. მათ ბრალდება საქართველოს სისხლის სამართლის კოდექსის 260-ე მუხლის მეექვსე ნაწილის „ა“ ქვეპუნქტით წარედგინათ და ორივე მათგანს აღკვეთის ღონისძიების სახით პატიმრობა შეეფარდა, რაც 2017 წლის 12 ივნისს თბილისის სააპელაციო სასამართლოს განჩინებით შეეცვალათ გირაოთი. 2017 წლის 11 ივნისს როგორც გ.ქ.-ს, ისე მ.მ.-ს ბრალდების საქმე გამოსაძიებლად გადაეცა საქართველოს პროკურატურას, საქმეზე არსებობდა ბრალის წარდგენისთვის დადგენილი სტანდარტი, თუმცა  სისხლის სამართლის საქმეზე წარმოებული გამოძიების შედეგად ვერ იქნა მოპოვებული გ.ქ.-ს და მ.მ.-ს ბრალდების დამადასტურებელი ურთიერთშეთავსებადი და დამაჯერებელი მტკიცებულებათა ერთობლიობა, რაც რელევანტურობის, დასაშვებობის და უტყუარობის თვალსაზრისით  საკმარისი იქნებოდა კანონმდებლობით განაჩენისთვის დადგენილი სტანდარტისთვის, რის გამოც გ.ქ.-ს და მ.მ.-ს მიმართ შეწყდა სისხლისსამართლებრივი დევნა სისხლის სამართლის კანონით გათვალისწინებული ქმედების არ არსებობის გამო. პარალელურად საქართველოს პროკურატურაში მიმდინარეობს გამოძიება გ.ქ.-ს და მ.მ.-ს მიმართ საქართველოს შინაგან საქმეთა სამინისტროს ცალკეული თანამშრომლების მიერ ძალადობით სამსახურებრივი უფლებამოსილების გადამეტების  და განსაკუთრებით მძიმე დანაშაულის შესახებ სისხლის სამართლის საქმეზე მტკიცებულების ფალსიფიკაციის ფაქტებზე, დანაშაული გათვალისწინებული საქართველოს სისხლის სამართლის კოდექსის 369-ე მუხლის მესამე ნაწილითა და ამავე კოდექსის 333-ე მუხლის მესამე ნაწილის „ბ“ ქვეპუნქტით და მიღებული შედეგების შესახებ დამატებით ეცნობება საზოგადოებას“.
გიორგი ქებურია: „კარგი და ცუდი პოლიციელის თამაშიც იყო, რავი ყველანაირი ფსიქოლოგიური ხერხი სცადეს, დაშინებიდან დაწყებული, მუქარებით დამთავრებული, ასევე იყო თითქოს და ჩემთვის უკეთეს რაღაცას მეუბნებოდნენ, რომ ასე იქნებოდა უკეთესი. მოტივი, რა თქმა უნდა, იყო კლიპი, ამას ისედაც მივხვდით, გარდა ამისა, უშუალოდ განყოფილებაში მათგანაც იყო პირდაპირი, ანუ მინიშნებაც არ ჰქვია, ანუ თქვეს, რომ ჩვენ უნდა დავსჯილიყავით კლიპის გამო. ბრალდება, რომელიც ჩვენ წაგვიყენეს იყო მოგონილი და ჩვენ ვიყავით აბსოლუტურად სუფთები“.
მიხეილ მგალობლიშვილი: „ძალიან მიხარია, რომ როგორც იქნა დადგა ეს მომენტი და მე ვთვლი, რომ ბირჯა მაფიამ კი არ გაიმარჯვა, გაიმარჯვა საღმა აზრმა საქართველოში“.
მერაბ ჩიქოვანი: „ჩვენ მიერ, დაცვის მხარის მიერ პროკურატურისთვის წარდგენილი მტკიცებულებები, რომელიც ჩვენ მოვიპოვეთ, აბსოლუტურ წინააღმდეგობაში მოდიოდა გიორგი ქებურიას სისხლის სამართლის საქმეში არსებულ შსს-ს კონკრეტული საგამოძიებო ნაწილის მიერ მოპოვებულ მტკიცებულებებთან“.
გაგი მოსიაშვილი: „ექსპერტიზაზე შემოწმების შედეგად არ დადგინდა, რომ იგი ნარკოტიკული ნივთიერების მომხმარებელია. მეორე მნიშვნელოვანი გარემოება გახლავთ ის, რომ ოფიციალური გამოძიება თავის დროზე განმარტავდა, რომ პირადი ჩხრეკა ჩატარდა ადგილზე, რაც უარყოფილი იქნა, ვინაიდან, როგორც უკვე აღვნიშნე, არ დადასტურდა ქებურიას პირადი ჩხრეკის გარემოებები შემთხვევის ადგილზე... გამოძიება გრძელდება ცალკეულ პოლიციელთა მიმართ დანაშაულის ჩადენის ფაქტთან დაკავშირებით. ჩვენ ვითხოვთ, რომ საქმე ობიექტურად იქნას გამოძიებული, დავინახოთ, რომ ადამიანები, რომლებმაც შესაძლოა ჩაიდინეს მართლსაწინააღმდეგო ქმედება, ისინი წარსდგნენ სასამართლოს წინაშე“.
კახა ცნობილაძე: „არ მტკიცდებოდა მტკიცებულებათა ერთობლიობით მათ მიერ ჩადენილი დანაშაული. უფრო მეტიც, იქ მტკიცდება გარკვეული თანამდებობის პირების მიერ, აქ მე მხედველობაში მაქვს პოლიციელები, დანაშაული - მტკიცებულებათა ფალსიფიკაცია. მოვიპოვეთ მტკიცებულება, კერძოდ ექსპერტიზის დასკვნა, რომელიც ადასტურებს, რომ მიხეილ მგალობლიშვილის ჯიბეში აღმოჩენილ ნარკოტიკებზე არის მოცხებული ნერწყვი ხელოვნურად, რომ შემდეგ დნმ დამთხვეოდა მიხიელ მგალობლიშვილისას. ანუ გაყალბებულია მტკიცებულება. ამ გადაწყვეტილებას რიგითი პოლიციელი ვერ მიიღებდა, ვინც არ უნდა ამტკიცოს ეს, ეს ალოგიკურია. ჩვენ მოვითხოვთ, რომ მიეცენ ის ადამიანები პასუხისგებაში, ვინც ეს გადაწყვიტა, მიეცენ ის ადამიანები პასუხისგებაში, ვინც ეს შეასრულა“.
ნათია მეზვრიშვილი: „ერთადერთი ამ საკითხთან დაკავშირებით რისი თქმაც შემიძლია, ჩვენ უნდა გავეცნოთ დეტალურად გადაწყვეტილებას, ვნახოთ, რა სამართლებრივი შეფასება მისცა ამ ყველაფერს პროკურატურამ, რა სამართლებრივი შეფასება მისცა სასამართლომ და ამის მიხედვით მივიღოთ გადაწყვეტილება. ამ ეტაპზე, ამ საკითხზე ვინმეს, კერძოდ, უფრო მეტიც პოლიციელთა ბრალეულობაზე საუბარი, ჩემი მხრიდან არასერიოზული იქნება, სანამ გადაწყვეტილებას არ ვნახავთ“.

[bookmark: _Toc501437822]მოქალაქე, რომელიც პოლიციელებს ძალადობაში ადანაშაულებდა, თავად გაატარებს ციხეში 5 წელს
„ქრონიკაში“ ითქვა, რომ მოქალაქე ოდენა ბარამია, რომელიც სამართალდამცველებს უჩიოდა და ამბობდა, რომ პოლიციელებმა სცემეს, ცრუ დასმენისთვის გაასამართლეს და 5 წლით პატიმრობა მიუსაჯეს. პოლიციელები ამბობენ, რომ ბარამია ავარიის შედეგად დაშავდა, თუმცა საია-ში, სადაც დაკავებულის უფლებებს იცავენ, ამბობენ, რომ მტკიცებულებებით ეს ვერსია არ დასტურდება. საია გამოძიების მიმდინარეობასა და სასამართლო განხილვებში არსებულ ხარვეზებზე საუბრობს. ოდენა ბარამია 2016 წლის აპრილში დააკავეს. მიზეზი - ალკოტესტის გავლაზე უარის თქმა გახდა. საია-ს ინფორმაციით, ის სენაკის ერთ-ერთი სოფლის გზაზე საკუთარი ავტომობილით გადაადგილდებოდა, როცა მანქანა გაუფუჭდა, საპატრულო პოლიცია კი იმავე ადგილას აღმოჩნდა და მას ალკოტესტის ჩაბარება მოსთხოვა, რაზეც დაკავებულმა უარი განაცხადა, რადგან ამტკიცებდა, რომ მანქანას ის არ მართავდა და ტესტირების გავლასაც არ საჭიროებდა. ურთიერთშელაპარაკება ჯერ სამმართველოში, ხოლო შემდეგ წინასწარი დაკავების იზოლატორში გაგრძელდა. საქმე სამეგრელო-ზემო სვანეთის საოლქო პროკურატურამ გამოიძია. შს მინისტრის მოადგილის განმარტებით, საქმე მთავარ საგამოძიებო უწყებას მას შემდეგ გადაეცა, რაც შესაძლო დანაშაულის ნიშნები გამოიკვეთა. პროკურატურის ინფორმაციით კი, ოდენა ბარამიამ მძიმე დანაშაულის ჩადენის შესახებ ცრუ დასმენაშია ბრალდებული. უწყების ცნობითვე, ბარამია პოლიციელებს ადმინისტრაციული ოქმის შედგენის შემთხვევაში ფიზიკური შეურაცხყოფის შესახებ საჩივრის შეტანით ემუქრებოდა. ორი ინსტანციის გადაწყვეტილების შემდეგ, საქმეს მესამე ინსტანცია განიხილავს. უზენაეს სასამართლოში მსჯავრდებულის უფლებებს საია დაიცავს.
ეკა ციმაკურიძე: „მას იდაყვით სცემდენ მანქანაში, შემდეგ გადაიყავნეს პოლიციის განყოფილებაში. რამდენიმე თვეში, ისე, რომ კონკრტული მნიშვნელოვანი საგამოძიებო მოქმედებები არ ჩატარებულა და საქმის გარემოებები სრულყოფილად არ იყო გამოკვლეული, გადაკვალიფიცირდა ეს დანაშაული და უკვე თვითონ ოდენა ბარამიას წარედგინა ბრლი პოლიციელთა დანაშაულში ცრუ დასმენის მუხლით“.
ჯემალ ჭკადუა: „სასამართლოში გამოკვლეული მტკიცებულებებით დასტურდება, რომ ოდენა ბაამიას ნამდვილად გააჩნია დაზიანებები, ეს არის სისხლის ფუფხი, ასევე არის სახე შეწითლებული. არსებობს ვარაუდი, რომ აღნიშნული დაზიანება შესაძლოა მიყენებული აქვთ პოლიციის თანამშრომლებს“.
სულხან სალაძე: „არაერთი გარემოებაა ამ საქმეში, რომელიც მიუთითებს, რომ რეალურად გამოძიებას არ ჩაუტარებია ყველა ის მოქმედება, რომელიც უნდა ჩატარებულიყო. ეს საქმე, ბუნებრივია, კიდევ ერთხელ მიუთითებს დამოუკიდბელი საგამოძიებო მექანიზმის აუცილებლობაზე“.
ნათია მეზვრიშვილი „დაცვის მხარემ მომართა შსს-ს, ვინაიდან მათ განცხადებაში იკვეთებოდა დანაშაულის ნიშნები და სცილდებოდა ეს განცხადება შსს-ს კომპეტენციას, მასალები გადაეცა რეაგირებისთვის საქართველოს პროკურატურას. როგორც ჩემთვისაა ცნობილი, ვერ დადგინდა პოლიციელთა მხრიდან რაიმე სახის დანაშაულის ჩადენის ფაქტები“.
მთავარი პროკურატურის განცხადება: „ქუთაისის სააპელაციო სასამართლომ ძალაში დატოვა ზუგდიდის რაიონული სასამართლოს 2017 წლის 19 მაისის  გადაწყვეტილება, რომლითაც პირადი მოტივით მძიმე დანაშაულის ჩადენის შესახებ ცრუ დასმენისთვის ო.ბ. დამნაშავედ სცნო საქართველოს სისხლის სამართლის კოდექსის 373-ე მუხლის მესამე ნაწილის „ა“ პუნქტით. 
სასამართლო პროცესზე გამოკვლეული მტკიცებულებებით დადასტურდა, რომ  2016 წლის 4 აპრილს, დაახლოებით 05:25 საათზე, მთვრალ მდგომარეობაში მყოფმა ო.ბ.-მ, სენაკის რაიონის სოფელ ნოქალაქევის ტერიტორიაზე ვერ უზრუნველყო მისი მართვის ქვეშ მყოფი „ფორდ ტრანზიტის“ მარკის  ავტომანქანის სწორი და უსაფრთხო მართვა, რის შედეგადაც გადავიდა გზის სავალი ნაწილის მარჯვენა მხარეს და ჩავარდა წყლის საწრეტ არხში. 
აღნიშნული შეამჩნიეს საქართველოს შსს სამეგრელო-ზემო სვანეთის პოლიციის დეპარტამენტის სენაკის სამმართველოს თანამშრომლებმა, რომელთა კანონიერ მოთხოვნას ო.ბ. არ დაემორჩილა, მიაყენა მათ სიტყვიერი შეურაცხყოფა და გაქცევა სცადა, რა დროსაც იგი  დაკავებულ იქნა ადმინისტრაციული წესით. პოლიციის თანამშრომლებმა ო.ბ.-ს განუმარტეს, რომ მას ჩადენილი ჰქონდა ადმინისტრაციული სამართალდარღვევა - სატრანსპორტო საშუალების მართვა ალკოჰოლური სიმთვრალის მდგომარეობაში, რომელსაც მოჰყვა სატრანსპორტო საშუალების დაზიანება, რის შემდეგაც მან სამართალდამცველებს მოსთხოვა არ შეედგინათ ადმინისტრაციული სამართალდარღვევის ოქმი და მათ პოლიციის თანამშრომლების მხრიდან ფიზიკური შეურაცხყოფის შესახებ საჩივრის შეტანით დაემუქრა. მიუხედავად მუქარისა, პოლიციის თანამშრომლებმა ადმინისტრაციული სამართალდარღვევის ოქმები შეადგინეს. აღნიშნულით განაწყენებულმა ო.ბ.-მ, სამაგიეროს გადახდის მიზნით, 2016 წლის 7 აპრილს სამეგრელო-ზემო სვანეთის საოლქო პროკურატურას მიმართა საჩივრით, სადაც მიუთითა, რომ თითქოსდა პოლიციის მუშაკებმა გადაამეტეს მათი უფლებამოსილება და გამოიყენეს მის მიმართ ძალადობა, მიაყენეს მას ფიზიკური და სიტყვიერი შეურაცხყოფა. საქმეზე ჩატარებული საგამოძიებო და საპროცესო მოქმედებებით, მოწმეთა ჩვენებებით,  სასამართლო სამედიცინო, ტრასოლოგიური და ფონოსკოპიური ექსპერტიზების დასკვნებით ო.ბ.-ს მიერ მითითებული გარემოებები არ დადასტურდა. ო.ბ.-ს ბრალდება 2016 წლის 24 ნოემბერს საქართველოს სისხლის სამართლის კოდექსის 373-ე მუხლის მესამე ნაწილის „ა“ პუნქტით (პირადი მოტივით მძიმე დანაშაულის ჩადენის შესახებ ცრუ დასმენა) წარედგინა და აღკვეთის ღონისძიების სახით შეეფარდა გირაო  5000 ლარის ოდენობით.
ზუგდიდის რაიონულმა სასამართლომ ო.ბ. დამნაშავედ სცნო წარდგენილ ბრალდებაში და სასჯელის სახედ და ზომად 5 წლით თავისუფლების აღკვეთა განუსაზღვრა“.

[bookmark: _Toc501437823]დეკანოზ გიორგი მამალაძის ადვოკატები პერსონალური ინფორმაციის გამჟღავნების შესაძლო ფაქტთან დაკავშირებით სასჯელაღსრულების სამინისტროს გენერალურ ინსპექციას მიმართავენ
დეკანოზ გიორგი მამალაძის ადვოკატები პერსონალური ინფორმაციის გამჟღავნების შესაძლო ფაქტთან დაკავშირებით, სასჯელაღსრულების სამინისტროს გენერალურ ინსპექციას მიმართავენ. ისინი ე.წ. მატროსოვის ციხის ადმინისტრაციას ადვოკატისთვის ხელის შეშლასა და დაკავებულის პირადი ინფორმაციის გამჟღავნებაში ადანაშაულებენ. საქმე ეხება 11 დეკემბერს, მსჯავრდებულის ერთ-ერთი ადვოკატის მიერ საპატიმროში ხელმოსაწერად შეტანილ საბუთებს, კონკრეტულად კი საბანკო დოკუმენტებს, რომელზეც მამალაძეს ხელი უნდა მოეწერა და რომელიც, პატიმართან შეხვედრიდან გამოსულ ადვოკატს საპატიმროს ადმინისტრაციამ ჩამოართვა.
თამარ ავალიანი: „გიორგი მამალაძემ ხელი მოაწერა ამ დოკუმენტაციას და მე როდესაც გამოვდიოდი დოკუმენტაციით ხელში, უსაფრთხოების შემოწმება გავიარე და აგრესიული ტონით შემოვიდა ოთახში მამაკაცი, რომელიც გამეცნო მე-9 დაწესებულების დირექტორის მოადგილედ და თქვა, რომ მე დაკავებული ვიყავი და ამ დოკუმენტაციის ამოღება უნდა მომხდარიყო და ამ დოკუმენტებით მე ვერსად ვერ გადავადგილდებოდი. როდესაც მივაწოდე ინფორმაცია, რომ თქვენ საქმის კურსში იყავით აღნიშნულ დოკუმენტებთან დაკავშირებით და ეს არ წარმოადგენს არანაირ უკანონო ნივთს, რომელიც მე შემქონდა ან გამომქონდა, მან მითხრა, რომ ამ დოკუმენტებს მე ვერ გამატანდა, უნდა ჩამოერთმია ჩემთვის იმიტომ, რომ კონკრეტულ სისხლის სამართლის საქმეს არ უკავშირდებოდა. მსჯავრდებულსა და ბანკს შორის კორესპოდენცია ეს არის პერსონალური ინფრომაცია, პირადი ინფორმაცია კონფიდენციალური სახის და არ აქვს უფლება არავის გაეცნოს ამ დოკუმენტაციას თვით მსჯავრდებულის თანხმობის გარეშე“.
მიხეილ რამიშვილი: „უნდა მოგვცენ სამართლებრივი საფუძველი თუ რის საფუძველზე მოხდა ადვოკატისთვის ზემოაღნიშნული დოკუმენტის ჩამორთმევა, რა სამართლებრივი საფუძვლით მოხდა აღნიშნული დოკუმენტით ადვოკატის ჯერ დაწესებულებაში შეშვება და თუკი ეს აკრძალული იყო, დაწესებულებაში როგორ უნდა შეეტანა ადვოკატს დოკუმენტი და რატომ შეუშვეს დაწესებულებაში? რა სამართლებრივი საფუძვლით მოხდა აღნიშნული დოკუმენტის მსჯავრდებულ გიორგი მამალაძის პერსონალური პირადი საბანკო ინფორმაციის გამოძიებისთვის გადაგზავნა. მოხდეს სასწრაფო წესით დაარქივება და გადაეცეს ადამიანის უფლებათა ცენტრს 11 დეკემბერს თამარ ავალიანის დაწესებულებაში ყოფნის ამსახველი სრული ვიდეო ჩანაწერი. სასჯელაღსრულებისა და პრობაციის სამინისტროს გენერალურმა ინსპექციამ სასწრაფო წესით უნდა დაიწყოს მოკვლევა, რადგან ეს არის ადვოკატის საქმიანობის ხელშეშლისა და მსჯავრდებულის პირადი, კონფიდენციალური ინფორმაციის გამჟღავნების ფაქტი“. 

[bookmark: _Toc501437824]თბილისის საქალაქო სასამართლომ დღეს ე.წ. ციანიდის საქმის მთავარ მოწმეზე, ირაკლი მამალაძეზე სავარაუდო ზეწოლის საქმე განიხილა
თბილისის საქალაქო სასამართლომ დღეს ე.წ. ციანიდის პროცესის მთავარ მოწმეზე, ირაკლი მამალაძეზე სავარაუდო ზეწოლის საქმე განიხილა. აღნიშნულ საქმეზე ბრალდებული, პოლიციის ყოფილი მაღალჩინოსანი ირაკლი ფირცხალავაა, რომელიც ამჟამად სასჯელს ე.წ. კორტების სპეცოპერაციაში უფლებამოსილების გადამეტებისთვის იხდის. სასამართლოს ჩვენება დღეს იმ პროკურორმა მისცა, რომელიც ე.წ. მატროსოვის ციხეში ფირცხალავას დაკითხვაზე იყო შესული. როგორც დავით გუმბერიძემ აღნიშნა, მას შემდეგ, რაც ფირცხალავამ მას ჩვენება არ მისცა, პროკურატურამ შუამდგომლობით მიმართა სასამართლოს მისი სასამართლო წესით დაკითხვასთან დაკავშირებით. პროკურორის ინფორმაციით, ფირცხალავა დაკითხვისას გამოირჩეოდა ცინიკური დამოკიდებულებით. თავად ბრალდებულმა კი სასამართლოს დღეს კონკრეტული შუამდგომლობით მიმართა და მოითხოვა საქმეს ის ვიდეო და აუდიო მასალა დაერთოს, რომელიც ე.წ. მატროსოვის ციხეში მის დაკითხვას ასახავს, თუმცა მოსამართლემ ეს შუამდგომლობა არ დააკმაყოფილა.

[bookmark: _Toc501437825]გორის რაიონულ სასამართლოში ბექა ხახუბიას გარდაცვალებაში ბრალდებული პოლიციელების საქმის არსებითი განხილვა გრძელდება
გორის რაიონულ სასამართლოში ბექა ხახუბიას გარდაცვალებაში ბრალდებული პოლიციელების საქმის არსებითი განხილვა გრძელდება. დღეს, ბრალდების მხარის ორი მოწმე დაიკითხა - სატვირთო მანქანის მძღოლი, რომელიც შემთხვევას შეესწრო და ექსპერტი. პროცესზე პატრულის ვიდეორეგისტრატორის მიერ გადაღებული მასალაც აჩვენეს. დღესვე, მოსამართლემ დააკმაყოფილა დაცვის მხარის შუამდგომლობა, 12 მოწმის ჩვენების უდავოდ ცნობის შესახებ. მომდევნო სხდომა 28 დეკემბერს გაიმართება.
ნოდარ ცინცაძე: „ბრალდების მხარემ წარმოადგინა იმ ვიდეომასალის შესახებ ჩატარებული ექსპერტიზა, რომლითაც უტყუარად დადასტურდა, რომ ის ვიდეომასალა, რომელიც ბორტკომპიუტერებიდან და სამხრე კამერებიდან იქნა ამოღებული და გაკეთებულია საპატრულო პოლიციის თანამშრომლების მიერ, ეს ჩანაწერები არის ავთენტური. დღეს დაიკითხა იმ ტრაილერის მძღოლის ბიძა, რომლითაც მოხდა გზის მაქსიმალური შეზღუდვა. მან დაადასტურა, რომ ის ისეთ სტრესულ ვითარებაში იყო მომხდარის გამო, რომ მან ვერ აღიქვა, თუ რა მდგომარეობაში იყო მანქანები, რა მანძილით იყო დაშორებული, ციმციმა ჰქონდა, განათება ჰქონდა თუ არა ჩართულ თუ ა.შ. და ეს მან ვერ აღიქვა.
დავით ყაზარაშვილი: „ვიდეოჩანაწერით სასამართლოც და დამსწრე საზოგადოებაც კიდევ ერთხელ დავარწმუნეთ იმაში, რომ ბექა ხახუბიას არანაირი განზრახვა არ ჰქონდა საპატრულო პოლიციის თანამშრომლების დაზიანების, მათი ჯანმრთელობის ხელყოფის ან სხვა რაიმე ინტერესი არ ამოძრავებდა ამ პიროვნებას. მან გვერდი აუარა ამ საპატრულო პოლიციის თანამშრომლებსაც, იქ გაჩერებულ ავტომობილებს და გაიარა მათ შორის“.

[bookmark: _Toc501437826]დღეს პოლიტიკური პარტიის „სოციალ-დემოკრატები - საქართველოს განვითარებისთვის“ მესამე ყრილობა გაიმართა
დღეს გამართულ ყრილობაზე, პოლიტიკური პარტია „სოციალ-დემოკრატები - საქართველოს განვითარებისთვის“ თავმჯდომარედ გია ჟორჟოლიანი, აღმასრულებელ მდივნად კი ბექა ნაცვლიშვილი აირჩიეს. დღესვე დამტკიცდა პარტიის აღმასრულებელი საბჭო. ყრილობაზე სოციალ-დემოკრატებმა 2020 წლის საპარლამენტო არჩევნებზე პარტიის სამოქმედო გეგმა წარადგინეს და არჩევნებში დამოუკიდებლად მონაწილეობაც დაანონსეს. გია ჟორჟოლიანის განცხადებით, პარტია აქტიური პოლიტიკის რეჟიმში გადადის და მათი მთავარი მიზანი ქვეყანაში ნეოლიბერალიზმის სოციალიზმით ჩანაცვლებაა.
გია ჟოჟოლიანი: „ჩვენ ვიწყებთ მოძრაობას, საქართველოს ალტერნატიული გზით განვითარებისათვის. ჩვენ ვიწყებთ საუბარს ხალხთან, სხვადასხვა ჯგუფებთან, ვიწყებთ მოქმედებას, პირდაპირ კომუნიკაციას და ჩვენ არ ვართ პარტია, რომელიც მხოლოდ იმისათვის მოქმედებს,  რომ არჩევნებში რამდენიმე კაცი გაიყვანოს“.
ბექა ნაცვლიშვილი: „სამოქმედო გეგმაში მთავარი ის იქნება, რომ ჩვენ უარს ვამბობთ იმ პრაქტიკაზე, რომელიც იყო დამკვიდრებული საქართველოში, როდესაც პარტიები აქტიურობდნენ მხოლოდ და მხოლოდ არჩევნების წინ და გადავდივართ მოქმედების და აქტიურობის პერმანენტულ, განგრძობით რეჟიმში“.

[bookmark: _Toc501437827]რეგიონული განვითარებისა და ინფრასტრუქტურის სამინისტრო ს სამომავლო გეგმები
15-საათიან „კურიერში“ ითქვა, რომ მომავალ წელს საქართველოს საავტომობილო გზების დეპარტამენტი 1,4 მილიარდი ლარის პროექტებს განახორციელებს. ამასთან, მომდევნო წლიდან დამატებით 4,5 მილიარდი ლარის ღირებულების პროექტებს დაიწყებს ინფრასტრუქტურის სამინისტროც, რომლებიც ეტაპობრივად, სამი წლის განმავლობაში განხორციელდება. ამის შესახებ განცხადება რეგიონული განვითარებისა და ინფრასტრუქტურის მინისტრმა დღეს, „მეგზევის დღისადმი“ მიძღვნილ ღონისძიებაზე გააკეთა.
ზურაბ ალავიძე: „პროექტები ბევრი გვაქვს. 2018 წელს თვითონ სამინისტროს ბიუჯეტი მილიარდ 800 მილიონამდე გაიზრდება. საკმაოდ დიდი ზრდა არის. ჩვენ 2018 წელს ვაცხადებთ 4,5 მილიარდი ლარის ღირებულების პროექტებს, რომელიც სამი წლის განმავლობაში განხორციელდება“.
გიორგი სეთურიძე: „ხაზი მინდა გავუსვა რიკოთისა და კობის გვირაბებეს, ასევე კახეთის მიმართულება, რომელიც ერთ-ერთი ყველაზე პრიორიტეტული ხდება იქ მომატებული ტრაფიკებიდან გამომდინარე. დასრულდება სარფის მიმართულება და დაიწყება გრიგოლეთი-ქობულეთის მიმართულების დარჩენილი მონაკვეთის მშენებლობა“.

[bookmark: _Toc501437828]რუსეთის „გოსფილმფონდში“ დაცული 11 ქართული ფილმი საქართველოში დაბრუნდა
რუსეთში, „გოსფილმფონდში“ დაცული 11 ქართული ფილმი კულტურისა და ძეგლთა დაცვის სამინისტროს, ეროვნული კინოცენტრის, TBC ბანკის, ჯი-ემ-თი ჯგუფისა და კომპანია IDS ბორჯომის მხარდაჭერით, საქართველოში დაბრუნდა. ქართულმა მხარემ ამჯერად 1925-დან 1975 წლამდე გადაღებული 11 ფილმის ასლი მიიღო. ეს ფილმებია: „ქორწილი“ - რეჟისორი მიხეილ კობახიძე; „ქოლგა“ - რეჟისორი მიხეილ კობახიძე; „მუსიკოსები“ - რეჟისორი მიხეილ კობახიძე; „ფეოლა“ - რეჟისორი ბაადურ წულაძე; „შერეკილები“ - რეჟისორი ელდარ შენგელაია; „ფრთოსანი მღებავი“ - რეჟისორი ლეო ესაკია; „ქაჯეთი“ - რეჟისორი კოტე მიქაბერიძე; „ვინ არის დამნაშავე?“ - რეჟისორი ალექსანდრე წუწუნავა; „ამოკი“ - რეჟისორი კოტე მარჯანიშვილი; „სამანიშვილის დედინაცვალი“ -რეჟისორი კოტე მარჯანიშვილი; „ელისო“ - რეჟისორი ნიკოლოზ შენგელაია. ისტორიული მნიშვნელობის დოკუმენტს, რომლის თანახმადაც, საქართველოს კულტურისა და ძეგლთა დაცვის სამინისტროს ორგანიზებითა და მხარდაჭერით, რუსეთის ფედერაციის სახელმწიფო კინოფონდიდან - „გოსფილმოფონდი“, 1921 წლიდან 1991 წლამდე გადაღებული და ფონდის არქივში დაცული ქართული ფილმების სამშობლოში დაბრუნების პროცესი დაიწყო, ხელი 2014 წლის 30 სექტემბერს მოეწერა. პირველ ეტაპზე, 2016 წლის 17 ნოემბერს, საქართველოში 4 ქართული ფილმი დაბრუნდა. „გოსფილმოფონდში“ დაცული ქართული კინოარქივის სრულად საქართველოში დაბრუნებას, 7 წელი დასჭირდება. დაბრუნებული ფილმების საწყისი მასალები, ფილმის ნებისმიერ ფორმატში გადაყვანის შესაძლებლობას იძლევა. ამასთან, საქართველოში საერთაშორისო, თანამედროვე სტანდარტის კინოარქივის შექმნა იგეგმება.
მიხეილ გიორგაძე: „მინდა განსაკუთრებული მადლობა ვუთხრა თიბისი ბანკს, ბორჯომს და ჯი-ემ-თი ჯგუფს ამ მხარში დგომისთვის. ძალიან მიხარია, რომ კომპანიების წარმომადგენლებმა განაცხადეს, რომ მომავალ წელსაც გაგრძელდება ურთიერთობა. მე დიდი იმედი მაქვს, რომ ეს მაგალითი იქნება გადამდები“.
თამუნა კირვალიძე: „ის, რომ კერძო სექტორი და სახელმწიფო სექტორი კულტურის სამინისტროსთან ერთად ჩვენებას ვაკეთებთ, ესეც ძალიან მნიშვნელოვანი პროცესია. თიბისიმ დააფინანსა ელდარ შენგელაიას „შერეკილების“ ჩამოტანა და ამ პროცესს გავაგრძელებთ, ამ ფილმებს სჭირდება გაციფრულება და კიდევ ბევრი საინტერესო ფილმი იქნება ჩამოსატანი“.
ზაზა კიკვაძე: „კომპანია ბორჯომმა საქართველოს დაუბრუნა მიხეილ კობახიძის ფილმები: ქორწილი, მუსიკოსები და ქოლგა. მართლაც ბედნიერები ვართ, რომ ეს შესაძლებლობა გვაქვს და მომავალშიც ჩვენ გავაგრძელებთ თანამშრომლობას“.
ზურაბ მაღალაშვილი: „საჭიროა, მოხდეს ამ ფილმების აციფვრა, გამოსახულების რესტავრაცია, ფერების კორექცია, ხმის გასწორება და ჩაწერა, რუსული ტიტრების ქართულით შეცვლა, იმიტომ, რომ რუსული ტიტრებით მოდის ეს ფილმები, ამიტომ შემდეგ სამუშაო არის ძალიან სასიამოვნო და სერიოზული“.

[bookmark: _Toc501437829]ტურიზმის ეროვნული ადმინისტრაციის ორგანიზებით რეგიონებში ტურიზმის განვითარების მიზნით კონფერენცია გაიმართა
საქართველოს ტურიზმის ეროვნული ადმინისტრაციის ორგანიზებით, რეგიონებში ტურიზმის განვითარების მიზნით კონფერენცია გაიმართა. ღონისძიების მიზანია, ტურიზმის სფეროში ადგილობრივ მუნიციპალიტეტებთან თანამშრომლობის გაღრმავება და საერთო პროექტების განხორციელება. კონფერენციის მონაწილეებმა დაგეგმილ პროექტებზე ისუბრეს. დამსწრეებს 2017 წლის ტურისტული მიმოხილვა ტურიზმის ეროვნული ადმინისტრაციის ხელმძღვანელმა გიორგი ჩოგოვაძემ გააცნო.
გიორგი ჩოგოვაძე: „ყველა ის უწყება, რომელიც როგორც ცენტრალურ, ასევე ადგილობრივ დიონეზე ჩართულია ტურიზმის განვითარებაში, ამ ფორმატის საშულებით, საშუალება ეძლევათ გაცვალონ ინფორმაცია. ეს ყველაფერი კეთდება იმისთვის, რომ ტურიზმი კიდეს უფრო განივთარდეს და უცხოელ ტურისტებს კიდევ უფრო უკეთესი სერვისი დახვდეს ჩვენ ქვეყანაში“.

[bookmark: _Toc501437830]საქართველოს ადვოკატთა ასოციაციის თავმჯდომარის არჩევნების მეორე ტური 23 დეკემბერს გაიმართება
დღეს ცნობილი გახდა, რომ საქართველოს ადვოკატთა ასოციაციის თავმჯდომარის არჩევნების მეორე ტური 23 დეკემბერს გაიმართება. ერთმანეთს ორი საუკეთესო შედეგის მქონე კანდიდატი - დავით ასათიანი და ლევან ჯანაშია უნდა დაუპირისპირდნენ, თუმცა, როგორც 18-საათიან „კურიერში“ ითქვა, ჯანაშია მეორე ტურში მონაწილეობაზე უარს ამბობს. ის აცხადებს, რომ პირველი ტური არასამართლიანად ჩატარდა და შესაბამისად, მას ობიექტურობის იმედი აღარ აქვს. ჯანაშია პირველი ტურის შედეგების გასაჩივრებას სასამართლოში გეგმავს.
ზაზა ხატიაშვილი: „საარჩევნო კომისიამ იმსჯელა და თქვა, რომ მეორე ტური უნდა გაიმართოს. კანონის თანახმად, ეს მეორე ტური უნდა გაიმართოს არჩევნების ჩატარებიდან 2 კვირის ვადაში და ეს 2 კვირა გადის 23 დეკემბერს, ამიტომ, მეორე ტური პირველ ორ გამარჯვებულ კანდიდატს შორის, თავმჯდომარეობის - დავით ასათიანსა და ლევან ჯანაშიას შორის უნდა გაიმართოს 23 დეკემბერს. ეს არჩევნები ჩატარდება და იქნება ლეგიტიმური. არცერთი სასამართლო უწყება არჩევნების შედეგებს ეჭქვეშ ვერ დააყენებს იმიტომ, რომ ელემენტარულად, კრების მიმდინარეობის დროს არ არის დაწერილი საჩივარი, კრება ისე დასრულდა, რომ არავის პრეტენზია არ ჰქონდა“.
ლევან ჯანაშია: „პრინციპულად მნიშვნელოვან საკითხად მიგვაჩნია ის, რომ ადვოკატთა ასოციაციის არჩევნები არ შეიძლება ყალბდებოდეს და მიდიოდეს იმ რეჟიმში, როგორ რეჟიმშიც მიმდინარეობდა. არსებობს ბევრი დამადასტურებელი მასალა, რომ არჩევნები ჩატარდა წესების დარღვევით, აქედან გამომდინარე, ვთვლით, რომ პრინციპული მნიშვნელობისაა ეს შედეგები ბათილად იქნას ცნობილი და ვგეგმავ სასამართლოში გასაჩივრებას“.

[bookmark: _Toc501437831]ფაკულტეტების აკრედიტაციის ახალი წესი
21-საათიან „მოამბეში“ ითქვა, რომ საქართველოს უნივერსიტეტებში 1140-ზე მეტი სასწავლო პროგრამის აკრედიტაცია იწყება და ის ბევრად გართულებული იქნება. სიუჟეტში აღინიშნა, რომ 11 უმაღლესი სასწავლებელი საკუთარ შესაძლებლობებში გასარკვევად წინასწარ რეჟიმში უკვე შემოწმდა. სულ 21 პროგრამა დაიტესტა და ახალი სტანდარტი სრულად მხოლოდ 3-მა დააკმაყოფილა, დანარჩენებმა აკრედიტაცია ან ვერ გაიარეს ან მოთხოვნები ნაწილობრივ დააკამყოფილეს. აკრედიტაციის ახალი სტანდარტები ძველისგან თვისობრივად განსხვავდება. თუ ადრე ძირითადად უნივერსიტეტის რესურსები მოწმდებოდა, ამჯერად აკრედიტაციის მინიჭებისთვის მთავარი განმსაზღვრელი ის იქნება თუ რა შედეგზე გადის სასწავლებელი ამ რესურსით. აქ საუბარია იმაზეც, რომ კურსდამთავრებული დასაქმების ბაზრის მოთხოვნების  შესაბამისად უნდა იყოს მომზადებული. თუ უნივერსიტეტი სპეციალობის არაკვალიფიცირებულ კადრს უშვებს, მაშინ ის აკრედიტაციას ვერ მიიღებს. შემოწმებული 21 პროგრამიდან უმრავლესობას ხარვეზები სწორედ ამ მიმართულებით ჰქონდა. ახალი სტანდარტები გულისხმობს იმასაც, რომ უნივერსიტეტს მოუწევს მტკიცება, რატომ სჭირდება ამა თუ იმ პროგრამის სწავლება. არგუმენტებს შორის დაწესებულებამ შრომის ბაზრის კვლევაც უნდა წარმოადგინოს და დაასაბუთოს, რომ მისი პროგრამა მოთხოვნადია. ამის შემდეგ უნივერსიტეტს მოუწევს, რომ მატერიალური და აკადემიური რესურსით დაამტკიცოს, რომ ამ პროგრამის სწავლება სათანადოდ შეუძლია, ეს ყველაფერი კი საკმაოდ დიდ ფინანსურ რესურსს მოითხოვს. სიუჟეტში ითქვა, რომ აკრედიტაციის ახალი სტანდარტების გამო საკუთარი პროგრამების გადახედვა უკვე დაიწყო ქუთაისის აკაკი წერეთლის სახელმწიფო უნივერსიტეტმა, რომელიც ამჟამად 150 პროგრამას ასწავლის. ეს პროგრამები კი რადიკალურად განსხვავებულია. უნვერსიტეტი სტუდენტებს ამზადებს, მაგალითად - ელექტრო ინჟინერიის, სტომატოლოგიის, ამერიკისმცოდნეობისა და მოდის დიზაინის მიმართულებით, მაგრამ ახლა მას შესაძლოა კონკრეტული ნიშის არჩევა მოუხდეს. სიუჟეტის ავტორი გამოთქვამს ვარაუდს, რომ პროგრამების აკრედიტაციის ახალი სტანდარტები თავის ტკივილს უფრო მეტად პატარა უნივერსიტეტებს გაუჩენს, თუმცა ახლა რელსებზე გადასვლა ისეთ დიდ დაწესებულებებსაც მოუწევს, როგორიც არის მაგალითად, თსუ. სტატისტიკამ აჩვენა, რომ თუ პატარა უნივერისტეტის ძირითადი პრობლემა ფინანსები და აკადემიური პერსონალია, მსხვილ სასწავლებელებს პრობლემები მენეჯმენტსა და დაგეგმარებაში აქვთ. პროგრამის აკრედიტაციის ახალი სტანდარტები, რომლებიც ამჟამად განსახილველად პარლამენტშია გადაგზავნილი, 2018 წლიდან უნდა ამოქმედდეს. თუმცა განათლების სამინისტროში აცხდებენ, რომ დეპუტატებმა ამ სტანდარტების მიღების პოლიტიკური ნება მთავრობას უკვე დაუდასტურეს და ახლა მის ამოქმედებამდე მხოლოდ ფორმალური საკითხების მოგვარება რჩება.
თამარ სანიკიძე: „მე მგონი პირველად დავინახეთ, სად რა მდოგმარეობაა და განსაკუთრებით ეს უკვე დავინახეთ მიმართულებების ჭრილში... შედეგებში გამოვლინდა ასევე სუსტი კავშირი დასაქმების ბაზარსა და დაწესებულებებს შორის, რაც პირდაპირ გამოიხატება ისეთი კადრების მომზადებაში, რომლებიც არ ფლობენ იმ უნარებს, რომელბიც დღეს შრომის ბაზარს სჭირდება  და ეს ძალიან მნიშვნელოვანია და ამ კუთხით სტანდარტებში ძალიან ბევრი რამ არის ჩადებული... ხდება თუ არა კადრების განახლება-განვითარება, ხდება თუ არა ლიტერატურის განახლება იმისათვის, რომ შეფასების შედეგად გამოვლენილი ხარვეზების აღმოფხვრა მოხდეს, ანუ ყველა იმ შედეგს ვაფასებთ, რაც შემდეგ დაწესებულებამ უნდა გამოიყენოს, თუ სტანდარტით დადგენილ შედეგზე ვერ გადის და ამისთვის არანაირი რესურსი არ გააჩნია, რომ გავიდეს, ასეთ დაწესებულებას მოგვიწევს, რომ ვუთხრათ უარი“.
გიორგი ღავთაძე: „მზადება დაწყებულია ავტორიზაციისათვის და უკვე ვზრუნვათ პროგრამების გარკვეულ ოპტიმიზაციაზე. იოლი არ არის, რთულია, მაგრამ სწორედ ამ რთული პროცესების გადალახვის შემდეგ, უფრო უკეთეს უნივერსიტეტში მივიღებთ სტუდენტებს, რაც ჩვენი ქვეყნის მომავალი წარმატების საფუძველიც არის“.
ირინა დარჩია: „ჩვენ გვექნება შესაძლებლობა, რომ უფრო უკეთ გამოვიყენოთ ის, რაც გვაქვს, უფრო უკეთ გავაცნობიეროთ ჩვენი ძლიერი მხარეები და შესაბამისი მიმართულებით დავგეგმოთ სამომავლო საქმიანობა“.

[bookmark: _Toc501437832]სასამართლო მედიაციის პროგრამას 23 ახალი მედიატორი ეყოლება
20-საათიან „ქრონიკაში“ გასულ სიუჟეტში ითქვა, რომ სასამართლო მედიაციის პროგრამას 23 ახალი მედიატორი ეყოლება. თბილისის საქალაქო სასამართლოს მედიატორებმა, რომლებმაც სამოქალაქო დავები მორიგებით უნდა დაასრულონ, შესაბამისი ტრენინგი უკვე გაიარეს. სტატისტიკის მიხედვით, მედიაციის გზით მოგვარებული საქმეების რაოდენობა გაზრდილია. აღნიშნული პროგრამა ევროკავშირისა და გაეროს ხელშეწყობით გაგრძელდა და მისი მიზანი მართლმსაჯულების ხელმისაწვდომობაა. მედიაციის პროგრამის წარმატებულად განხორციელების მაგალითებზე საუბრობს თბილისის საქალაქო სასამართლოს თავმჯდომარე. ვასილ მშვენიერაძე ევროკავშირის ქვეყნების გამოცდილებაზე დაყრდნობით ამბობს, რომ სასამართლოს ახალი ინსტიტუტი საქართველოში პოპულარული გახდება და მართლმსაჯულების ხელმისაწვდომობას გაზრდის.
ალექსანდრე წულაძე: „როცა მხარეები დავობენ ერთ ფორთოხალზე, რას აკეთებს მოსამართლე? მოსამართლე გაარკვევს რა, რომ ვიღაცას ეკუთვნის ფორთოხალი, გაჭრის შუაში და ორივე მხარეს აძლევს ფორთოხლის თანაბარ წილს. იგივე შემთხვევაში, რას აკეთებს მედიატორი: მედიატორი გაარკვევს, რა არის მხარეთა ინტერესები, რისთვის უნდათ მათ ფორთოხალი და შესაძლოა ისე გეყოს, რომ ერთს მისცეს მთლიანად ცედრა, ხოლო მეორეს - შიგთავსი და აქედან გამომდინარე, ორივეს ინტერესი დააკმაყოფილოს სრულად. პოტენციალი, მე ვფიქრობ, საქართველოში მედიაციას აქვს უზარმაზარი, ჩვენი კულტურიდან გამომდინარე, იქიდან გამომდინარე, რომ ქართველებისთვის, ჩვენთვის, ძალიან მნიშვნელოვანია არა მხოლოდ ის დავს საგანი ან შინაარსი, რომელიც ამ დავას აქვს, არამედ ურთიერთობა, რომელიც მხარეებს შორის წყდება და ხშირად ზუსტად ამ ურთიერთობის დონეზე და პიროვნულ დონეზე წარმოშობილი კონფლიქტი აუძულებს მხარეებს აქ მოსვლას“.
რუსუდან ტუღუში: „მედიაციას ჩვენ ვუყურებთ, როგორც საშუალებას, რომელიც ერთი მხრივ საშუალებას მისცემს საქართველოს მოსახლეობას უფრო სწრაფად, იაფად და ემოციური უფრო მაღალი დაკმაყოფილების ფონზე გადაწყვიტონ დავები და მეორე მხრივ, არის მართლმსაჯულების მთლიანი სისტემის ინტერესი“.
ვასილ მშვენიერაძე: „ერთი მხრივ დააჩქარებს საკითხებს, რომ მორიგებით დასრულდეს ანუ მხარეების მიერ წარმოდგენილი სარჩელები თუ წლობით იხილება, მე ვთვლი ზედა ინსტანციებს და ა.შ. სჭირდებათ წლები თავის საბოლოო გადაწყვეტილებამდე, ამ შემთხვევაში ვადაც შეზღუდულია, ეს ერთ თვეში დასრულდება და ეს ნოვაცია საქართველოში ხდება, თორემ ევროპის ქვეყნებში წარმატებულად მუშაობს“.
გიორგი მიქაუტაძე: „გაიარეს ტრენინგები, სპეციალური კურსები, რომელიც დაეხმარებათ მათ მედიაციის პროცესის სწორად წარმართვაში. ხიბლი მედიაციის მდგომარეობს იმაში, რომ მორიგების შემთხვევაში დავა დასრულდება მომენტალურად, სასამართლოს ხარჯები იქნება გაცილებით ნაკლები“.

[bookmark: _Toc501437833]შვილად აყვანის ახალი წესი
18-საათიან „მოამბეში“ ითქვა, რომ საქართველოში ბავშვის შვილად აყვანის მსურველებს ახალი მოთხოვნების დაკმაყოფილება მოუწევთ. ერთ-ერთი მთავარი ცვლილება, რომელიც შვილად აყვანისა და მინდობით აღზრდის კანონში შევიდა, შვილად აყვანის მსურველთა გადამზადებაა. 2018 წლის იანვრიდან ყველას, ვინც რეესტრშია დარეგისტირებული, ფსიქოლოგები და იურისტები ინფორმაციას, რამდენიმე მიმართულებით მიაწვდიან. ბავშვის უფლებები და განვითარების ეტაპები, როდის და რა ფორმით უნდა მიიღოს ბავშვმა საკუთარი წარმომავლობის შესახებ ინფორმაცია - ეს არის ის ძირითადი საკითხები, რაზეც გადამზადებული სპეციალისტები პოტენციურ მშობლებს გაესაუბრებიან. იანვრიდან მშვილებლის სტატუსის მიღება სპეციალური მოსამზადებელი კურსების წარმატებით გავლასა და სერთიფიკატის აღებაზე იქნება დამოკიდებული. ამ პროცედურას ისინიც გაივლიან, ვინც რიგში უკვე წლებია დგანან. კანონში შეტანილი ცვლილებების მთავარი მიზანი, როგორც სოციალური მომსახურების სააგენტოში განმარტავენ, მშობლების მომზადება და იმის გარკვევაა, რამდენად მზად არიან შვილად აყვანის მსურველი ადამიანები, ბავშვებს სახელმწიფო ზრუნვის პირობებზე უკეთესი გარემო შესთავაზონ. 4-დღიანი ტრენინგის გავლა იანვრიდან სავალდებულო და ფასიანი იქნება, მისი ღირებულება კი 50 ლარს შეადგენს. გამონაკლისია შშმ პირების მშვილებლობის მსურველი, რომელსაც სპეციალისტები უფასოდ გადაამზადებენ. შვილად აყვანა რიგითობის პრინციპის დაცვით ხორციელდება, თუმცა სისხლის ნათესაობის შემთხვევაში არსებობს გამონაკლისიც. იმის მიუხედავად, რომ შვილად აყვანის არაერთი მსურველი საკუთარ რიგს 9 წელია ელოდება, მხოლოდ ერთეულები არიან მზად, შშმ ბავშვები აიყვანონ. ახალი კანონის მიხედვით, რიგითობას კარგავენ ის მშვილებლები, რომლებიც ორჯერ შეთავაზების შემთხვევაში ბავშვის აყვანაზე უარს იტყვიან. საქართველოში 3187 მშვილებელია დარეგისტრირებული, გასაშვილებელის სტატუსი კი მხოლოდ 201 ბავშვს აქვს, მათგან 136 შშმ პირია. სტატისტიკის თანახმად, 2016 წელს 150 ბავშვი გაშვილდა, 2017 წლის 9 თვის მონაცემებით კი - 102. სიუჟეტში აჩვენეს იურისტი ლია მუხაშავრია, რომელმაც გოგონა 2000 წელს იშვილა. ის ამბობს, რომ ფსიქოლოგიური მომზადებისთვის მასსა და მის შვილს დაახლოებით 1 წელი დასჭირდათ.
ლია მუხაშავრია: „მე გამოვიყენე ჩემი მეგობრების კონსულტაციები და დახმარება, პროფესიონალ ფსიქოლოგებს ვგულისხმობ, რომელთაც მივმართე დახმარებისთვის. არცერთი ტრენინგი არ შეიძლება იყოს ისეთი სრულყოფილი, რომ ადამიანი სრულად მოამზადოს ბავშვის შვილებს პროცესს მზად რომ შეხვდეს“.
ეთერ ცხაკაია: „ხშირ შემთხვევაში კანდიდატებმა არ იციან, რა სირთულეებს შეიძლება წააწყდნენ მაშინ, როცა მაგალითად მათ აყავთ მიტოვებული ბავშვი შვილად. გადამზადების პროცესი შეთავაზების პროცესს არ შეაფერხებს. განიხილება ძალადობის საკითხები, აღზრდის სწორი მიდგომები, განიხილება ბავშვის განვითარების ეტაპები, განიხილება რა შედეგები მოყვება გარკვეულ ეტაპზე ბავშვის მიტოვებას და ა.შ.“.
აკაკი ზოიძე: „პირდაპირი გაშვილება ამ შემთხვევაში არის პრაქტიკულად აკრძალული, მკვეთრად შეზღუდულია, იმიტომ, რომ სწორედ ეს იყო რიგების ძირითადი მიზეზი, რომ პირდაპირ ხდებოდა გაშვილება. ეს დაეხმარება იმ ოჯახებს, რომლებიც წლობით დგანან რიგში, იმით, რომ მათ მიეცემათ საშუალება, რომ იმ ლიმიტირებული რაოდენობის პირობებში, რომელიც არის გასაშვილებლად ყოველწლიურად, მათი შანსები გაიზარდოს“.

21-საათიან „კურიერში“ გასულ სიუჟეტში საუბარი იყო წყალტუბოს რაიონის 8 სოფლის მოსახლეობაზე, რომელთაც, რამდენიმე თვეა ერთდროულად მოეხსნათ სოციალური დახმარება. სიუჟეტში აჩვენეს 80 წელს გადაცილებული მარტოხელა, უსინათლო გულნარა ბანძელაძე და ითქვა, რომ მას დახმარება მხოლოდ იმიტომ მოუხსნეს, რომ შესაბამის დოკუმენტზე ხელს ვერ აწერს. მას არც გადაადგილება შეუძლია. აჩვენეს მისივე თანასოფლელი ზინა მანაგაძე, რომელსაც სოციალური დახმარება შვილის გარდაცვალების შემდეგ მოეხსნა. ის ახლა სახლში მეორე შვილთან ერთად ცხოვრობს, რომელსაც ჯანმრთელობის მძიმე პრობლემები აქვს. მოხუცი ამბობს, რომ სოციალური შემწეობა მისი შემოსავლის ერთადერთი წყარო იყო. ოპოზიცია ხელისუფლებას მთის კანონს ახსენებს და ამბობს, რომ მაღალმთიან სოფლებში მცხოვრებ ოჯახებს პენსია გაუზარდეს, სამაგიეროდ კი სოციალური დახმარებები მოუხსნეს. სოციალური მომსახურების სააგენტოში ამბობენ, რომ შემცირების ნაცვლად სოციალური დახმარების მიმღებთა რიცხვი გაზრდილია. ქულების მინიჭების პროცესი კი განახლებადია და შემწეობაც შესაბასად გაიცემა.
გულნარა ბანძელაძის ახლობელი: „გადამოწმებაზზე იყო მოსული, ხელი ვერ მოაწერა მხედველობის გამო და მოეხსნა დახმარება. 6 წელია უკვე ლოგინშია, ჩავარდნილია და ვერ დგება.
კითხვა: თქვენ რატომ არ მოგცეს მის მაგივრად ეს დახმარება?
გულნარა ბანძელაძის ახლობელი: ნოტარიუსი მოიყვანეო და ამის საშაულება არაა ფიზიკურად, რომ ფული გადავიხადო“.
ზინა მანაგაძე: „მაწვის, მათოვს, საშუალება არ მაქვს, რომ რამე გავაკეთო და დავახურო რამე. ერთი შვილი მომიკვდა, მეორე ინვალიდი მყავს, ვერ დადის და ასე უკანონდ მომექცნენ, რომ დახმარებაც მომიხსნეს“.
ნაილი მანაგაძე: „რამდენჯერ შევეხვეწე, წამლების ფული არ მაქვს, ჩემი პატრონი მიწაში მიწევს და ნუ მომიხსნით-მეთქი. იმხელა ქულა მომივიდა, რაში?“.
ლილი ლომსაძე: „შარშანწინ მაისში მოკვდა ჩემი ქმარი და იმის მერე არ მიმიღია, მივაკითხე და უარი მითხრეს“.
კუკური მანაგაძე: „გაჭირვებით ვცხვრობ, ყველაფერი საყიდელი მაქვს, ცალხელა ვარ“.
მამუკა საღრეიშვილი: „მასიურად მოუხსნეს ხალხს დახმარებები, დაახლოებით 95-ს, ერთეულებს თუ დარჩათ. ხალხი ძალიან მძიმე მდგომარეობაშია, მთავრობა ამაყობს იმით, რომ ვითომ მთის კანონი მიიღეს და პენსიები გაუზარდეს და განსხვავებულ პენსიებს იღებენ მთაში, ვიდრე ქვემოთ, მაგრამ სინამდვილეთი 32 ლარით გაზრდით, მაგივრად მოუხსნეს 150, 120, 60 ლარი“.
ნინო ჭიღლაძე: „ის, რომ მასიურად მოიხსნა, ასე პირდაპრი ვერ დავადასტურებ, იმიტომ, რომ სტატისტიკით და პროცენტულად რეგისტრირებული ოჯახებიდან, იმ ოჯახების, ვინც ითხოვს დახმარებას, ამ ოჯახებიდან დახმარების მიმღებთა პროცენტული წილი გაცილებით მეტია, ვიდრე იყო მანამდე. თუკი მანამდე იყო 20%, ახლა გვაქვს 30%-მდე, ვინც იღებს დახმარებას“.

21-საათიან „მოამბეში“ გასულ სიუჟეტში საუბარი იყო აჭარაში მოქმედ მუსლიმურ პანსიონებზე, სადაც ბავშვებს ტრადიციული ისლამის იდეოლოგიით ზრდიან. ბავშვები იქ საჯარო სკოლებში გაკვეთილების დასრულების შემდეგ მიდიან. სიუჟეტში აღინიშნა, რომ პანსიონში ყურანის შესწავლას ყოველდღიურად საათნახევარი, დანარჩენი დრო კი ერთიანი ეროვნული გამოცდებისთვის მზადებას ეთმობა. მოსწავლეებს ყველა საჭირო საგანში მოწვეული მასწვალებლები ამეცადინებენ, რისი საშუალებაც უმრავლესობას საკუთარ სოფლებში არ გააჩნიათ. პანსიონში პირველ რიგში დამოუკიდებელ ცხოვრებას სწავლობენ, რისთვისაც შესაფერისი პირობებიც აქვთ შექმნილი. აქ ყველა თავის თავს უვლის, რწმენა განსაკუთრებით ჰიგიენური პირობების დაცვას მოითხოვს. პანსიონის დირექტორი ბექირ ჯაიანი მიიჩნევს, რომ ანალოგიური სასწავლებლის არსებობა დღეს საქართველოში მცხოვრები მუსლიმებისთვის აუცილებელია. ის ამბობს, რომ რადიკალური მიმდინარეობების მომძლავრებას, მათ შორის ვაჰაბიზმს, სახელმწიფო სწორედ ტრადიციული ისლამის ხელშეწყობით უნდა ებრძოლოს. პანსიონის ხელმძღვანელობა ირწმუნება, რომ სასწავლებელი შემოწირულობების ხარჯზე არსებობს. თანხას და სხვა სახის დახმარებას ისინი მუსლიმი მრევლისგან იღებენ, რომლებსაც რწმენა, შემოსავლის გარკვეული ნაწილის ქველმოქმედებისთვის გაღებას ავალდებულება.
ნიკა გელაძე: „აქ ვარ მოსული იმისათვის, რომ პირველ რიგში შევისწავლო ისლამი“.
გიორგი ბერიძე: „სულიერად მამშვიდებს, როდესაც ყურანს ვკითხულობ“.
ბექირ ჯაიანი: „ახლა არის შემოსული ვაჰაბიზმი და ვაჰაბისტები, რომელიც ახლა უკვე მოდებულია მთელ მსოფლიოში. ყველაზე დიდი მტერი ჩვენია ეგენი.  თუ ჩვენ სწორი განათლება და აღზრდა არ მივეცით, რომ არ იყოს ეს პანსიონები, ამ ბავშვებს ისინი მოიპარავენ და აღზრდიან არასწორი გზით და რელიგიით“.

17-საათიან „ქრონიკაში“ ითქვა, რომ ანაკლიის ღრმაწყლოვანი პორტის მშენებლობა 24 დეკემბერს დაიწყება, პირველ გემს კი ობიექტი ორ წელიწადში მიიღებს. პროექტის წარმომადგენლებმა გეგმის პრეზენტაცია საქართველოს ტექნიკურ უნივერსიტეტში გამართეს. გენერალური გეგმის მიხედვით, პროექტი საწყის ეტაპზე 2300-ზე მეტ ადამიანს დაასაქმებს, ხოლო ბოლო ეტაპზე სამუშაო ადგილების რაოდენობა რვაჯერ გაიზრდება. პროექტი ადამიანებს მშენებლობის, ტრანსპორტისა და ბიზნესის სფეროში დაასაქმებს. როგორც ცნობილია, პორტი მომდევნო 50 წლის განმავლობაში ქვეყნისთვის 60 მილიარდი დოლარის ეკონომიკურ ღირებულებას შექმნის.

ბორჯომში შშმ ბავშვებისთვის ახალი დღის ცენტრი გაიხსნა. დაწესებულება 6-დან 18 წლამდე ასაკის 30 ბავშვს ისეთი სახის მომსახურებას შესთავაზებს, როგორიც არის: განათლება, თერაპიული აქტივობები და სოციალური უნარების განვითარება. შენობის სრული რეაბილიტაცია „გაეროს ბავშვთა ფონდმა“ განახორციელა. ცენტრი აღიჭურვა აუცილებელი ტექნიკით, პერსონალი კი გადამზადდა. დღის ცენტრი ბულგარეთის განვითარების ორგანიზაციამ დააფინანსა.

[bookmark: _Toc501437838]მამასთან კონფლიქტის გამო ფოთში მეცხრე კლასელმა გოგონამ ვენების გადაჭრა სცადა
ფოთის საჯარო სკოლის მე-9 კლასის მოსწავლემ დღეს, გაკვეთილების დაწყებამდე ვენების გადაჭრა სცადა. გოგონა სკოლის საპირფარეშოში შევიდა და თვითდაზიანება მიიყენა, რის შემდეგაც მანდატურს თვითონ სთხოვა დახმარება. ამის შემდეგ ფოთის სკოლაში სასწრაფო დახმარება გამოიძახეს და ბავშვი პირველ კლინიკურ საავადმყოფოში გადაიყვანეს. სკოლის დირექტორი ჰყვება, რომ მოსწავლეს ინციდენტის შემდეგ გაესაუბრა და მან ვენების გადაჭრის მცდელობის მიზეზად მამასთან კონფლიქტი დაასახელა. გოგონას დედა ადასტურებს, რომ თვითდაზიანებების მიყენებამდე მის ქალიშვილის ოჯახში კონფლიქტი ჰქონდა. მომხდართან დაკავშირებით უკვე აღიძრა სისხლის სამართლის საქმე. დაზარალებულის ოჯახის წევრებს ხვალ დილით დაკითხვაზე ელოდებიან. ამ დრომდე უცნობია, ჩაერთვებიან თუ არა საქმეში სოციალური მუშაკები. არ არის გამორიცხული ოჯახური ძალადობის დამტკიცების შემთხვევაში, არასრულწლოვანი მინდობით აღზრდაში გადაიყვანონ. დაზარალებულ გოგონას შვიდი და-ძმა ჰყავს.
დაზიანებული მოზარდი: „მაღაზიაში ვიყიდე ეს ნივთი და სკოლის საპირფარეშოში გავაკეთე ეს. მანდატურს ჩემით შევატყობინე“.
სოფიო ჭაჭია: „დილით სკოლაში წამოსვლამდე მამასთან მოუვიდა კოფლიქტიც არ შეიძლება ითქვას, როგორც მამა ამბობს, კერძის გათბობასთან დაკავშირებით მითითება მისცა და ალბათ, ასაკიდან გამომდინარე ცოტა გაღიზიანდა. მრავალშვილიანი ოჯახის უფროსი შვილია და ასე ვფიქრობთ, მას უწევს ზრუნვა სხვა და-ძმაზე და მუდმივი ზრუნვის ქვეშ რომ ჰყავს ისინი, სწორედ ამან გამოიწვია გაღიზიანება“.
დაზიანებული მოზარდის დედა: „ხვალ ვარ დაბარებული მილიაციაში, უნდა მივცე ახსნა-განმარტება
კითხვა: რა უთხრა თქვენმა მეუღლემ?
დაზიანებული მოზარდის დედა: დედაშენი რომ გეუბნება, არ უნდა გააკეთოო? ისეთი სახე მიიღო ჩემმა ბავშვმა, რომ არ ესიამოვნა რაღაც რომ დაავალა. 
კითხვა: რა დაავალეთ? 
დაზიანებული მოზარდის დედა: ფეჩზე დაედგა საჭმელი, რომ მოსწრებოდა გაცხელება და ეჭამა ცხრის ნახევრამდე. ეს არ ესიამოვნა და გაბრაზდა“.

[bookmark: _Toc501437839]ბათუმის პირველ საჯარო სკოლაში მოსწავლემ მცირე ტრავმა მიიღო
დღეს, ბათუმის პირველ საჯარო სკოლაში, მერვე კლასის მოსწავლემ მცირე ტრავმა მიიღო. სკოლის დირექტორის თქმით, მოსწავლეს კიბეზე ფეხი დაუცურდა. ბავშვს პირველადი სამედიცინო დახმარება სკოლის ექთანმა გაუწია, შემდეგ კი სასწრაფო დახმარების ბრიგადამ ბავშვთა საავადმყოფოში გადაიყვანა. ამჟამად მოსწავლე თავს კარგად გრძნობს და საკუთარ სახლში გადის მკურნალობას.
ირმა ზოიძე: „გამოძახებული იქნა სასწრაფო სამედიცინო დახმარება, რის შემდეგადაც გადაიყვანეს იგი ბავშვთა საავადმყოფოში. ექიმების განცხადებით, იგი უკვე კარგად არის და სახლში იმყოფება“.
ნატალია მგელაძე: „შემთხვევით მოხდა ეს შემთხვევა. ძალიან ვწუხვართ, რომ სკოლის ტერიტორიაზე, სასკოლო საათებში მოუვიდა ეს შემთხვევა და ჩვენ ალბათ უფრო მეტი სიფრთხილე გვმართებს და უსაფრთხოების უფრო მეტად გაძლიერება გვმართებს ამ მიმართებით“.

[bookmark: _Toc501437840]თბილისში წერეთლის გამზირზე „საქართველოს ბანკის“ ფილიალი დააყაჩაღეს
დღეს, დაახლოებით 17:30 საათზე თბილისში, წერეთლის გამზირზე ყაჩაღური თავდასხმა მოხდა „საქართველოს ბანკის“ ფილიალზე. „კურიერის“ ინფორმაციით, მამაკაცი, რომელიც ბანკში შეიჭრა, შეიარაღებული იყო. დღის ბოლოს არსებული მონაცემებით, თავდამსხმელმა გაქცევა მოახერხა და სამართალდამცველებს ჯერ ისევ არ ჰყავდათ დაკავებული. „საქართველოს ბანკის“ საზოგადოებასთან ურთიერთობის სამსახურის ხელმძღვანელის, სოფო ბალავაძის ინფორმაციით, მამაკაცმა თანხის წაღება ვერ მოახერხა, რადგან დაცვის სისტემა დროულად ჩაირთო. აღნიშნული ფილიალის დაყაჩაღება რამდენიმე კვირის წინაც სცადეს. თავდამსხმელმა თანხის წაღება მაშინაც ვერ მოახერხა და მან სიცოცხლე თვითმკვლელობით დაასრულა.
სოფო ბალავაძე: „თავდასხმის ფაქტი დაფიქსირდა წერეთლის გამზირზე მდებარე სერვის-ცენტრში. დაცვის სისტემამ მყისიერად იმუშავა და შესაბამისად, დამნაშავემ ვერ მოახერხა თანხის წაღება. დამნაშავე იყო სულ ერთი და არავინ დაშავებულა ამ თავდასხმის დროს“.

[bookmark: _Toc501437841]სამდღიანი ძებნის შემდეგ სოფელ შავღელეში გაუჩინარებული 70 წლის მამაკაცი გარდაცვლილი იპოვეს
სამდღიანი ძებნის შემდეგ სოფელ შავღელეში გაუჩინარებული 70 წლის მამაკაცი გარდაცვლილი იპოვეს. ცხედარს ოჯახის წევრებმა წყლის არხში მიაგნეს. ოჯახი ძალადობას გამორიცხავს და ვარაუდობს, რომ არაფხიზელ მდგომარეობაში მყოფ მოხუცს შესაძლოა, სამსახურამდე მისასვლელი გზა აებნა. მამაკაცი ხობის მუნიციპალიტეტის სოფელ შავღელეში ქვიშის კარიერზე დარაჯად მუშაობდა. ის 3 დღის წინ გაუჩინარდა, მანამდე კი, ოჯახის ინფორმაციით, მეგობართან ივახშმა და იქაურობა არაფხიზელ მდგომარეობაში დატოვა. მომხდართან დაკავშირებით აღძრულია სისხლის სამართლის საქმე 115-ე მუხლით, რაც თვითმკვლელობამდე მიყვანას გულისხმობს.

